Di'dz ndzun chen Jests gu'n
uké' Lucas

Lé' Lucas xké' gu'n che'n sia lo Teéfilo
1 ' {Tsin Dad Tedfilo! Lu' nak tib minn nondo'.

Lu' nan wen ndal minn ugu kwend gu'n uyu'nn Jests,
gu'n uyak xidna. > Jests uxa'l minn uyufia une'wu lo iché
mnech. Minn knu une'wu lo'nu. *Lox fiand uké unabdi'dzu
tséw, xkwa' axta xan xi'k xku'n uyaku. Gana zakna wen
ikénu, lox ixalnu lo'l4. * Dzekna xka gaknanchal4 xku'n nak
gu'n uyu'nnkluw mi'nnlé.

Tib angl une' 1&' Juan, minn icho'pnis, gal

®Uyu tib pxoz 1é Zacarias, is or 1&' Herodes nak minn
chu'nnbéy ichésa giedz nax xtén Judea. Or knu 1€' Zacarias
nak pxoz iza minn zi'd xedi'y Abias. Lé' xiwna'xi 1€ Elisabet,
zi'd xedi'y Aardn. ° Zacarias ichop xiwna', wen lo Dios. Ichésa
dze zu xfaz Dios. Ichopxi chu'nn ichésa gu'n chu'nnbéy Dios,
chut gakda izo'bkiy ichopxi, lo ichopxi wen lo Dios. ” Sinda
chapdaxi mé'd lo gakda gap Elisabet mé'd. Gana ichopxi nak
minn gol.

®Nana udzinn tib dze, or 18' xminn Zacarias uyuslo uké
dzi'n 1én ido' lo Dios. ° Uyélana minn nak pxoz xgu tib rifa gan
chu iga' ted 1én ido' ize'y nkwa'nnex, fiana Zacarias uga'. '°Ga
dzekna 1€' ichésa minn giedz knu, Jerusalén, chixti'dziia Dios
ley or 1&' Zacarias dze'y nkwa'nnex.

"'Nana tigolpa 1&' tib angl chen Dios uyen, zu lo Zacarias
lad derech lo pku'g di't sdze'y pxoz nkwa'nnex. > Gatsla uyak
Zacarias, or uwiy 1é' angl chen Dios zu lo, ga udzeb Zacarias.
*Ga 1é' angl chen Dios chép lo Zacarias:

—Idze'bdala. Gu'n unablj, di'dz gu'n une'la, Dios uyonlu
nana lé' xiwna'la, Elisabet, gap tib mé'd, 1€'l4 guslé mé'd
Juan. "*Lé"l4 gap gilxil gana ndal minn xi'lna dze knu or 1&'
meé'd gal, "*lo Dios ncho'b gwiy xinld. Gana xinl4 giada gu'n
xlan lo minn. Gana 1é' Espiritu chen Dios nna'sfiala mé'd knu
or anscha gal. '°Lo gu'n gu'nnxi 1&' ndal minn Israel
gobichekga xfaz xiDios, Dad chu'nnbéy lo. 7 L&' xinl4 sia nech
lo minn ixa'l Dios. Xinl4 ikafa 1é'kga espiritu gu'n ude'd Dios
lo Elias, minn une' gu'n une' Dios. Xi'k uyu'nnbéy Elias xka
gu'nnbéyxi dzekna xka 1&' minn tiliiadcha xin gana 1é' minn
néd gon di'dz, gonagu. Xka gu'nnkluwxi xku'n bekwa'n gu'nn
minn ikimbias minn or 1€' Dad chu'nnbéy lona zi'd.

'® Ga 1€' Zacarias unabdi'dz lo angl:

—¢Xku'n gunn-né gaknanné nli nak gu'n xne'la?, lo
ichopnu dewna'na nak minngol.

' Ga 1é' angl ukeéb:

—Na' nak Gabriel, zu gax lo Dios. Ga 1é'xi uxa'lné inené tib
di'dz wen lo'la. * Sinda lu' nlelédzda xtidzna gu'n unena,
loxna gunu ine'dchalé axta or 1€' gu'n che'n gak.

*! Ga stsela uyak, 1&' minn nchézé ley kimbias Zacarias
xnabdi'dzlsa minn: “;Xku'n stsecho yu Zacarias 1én ido', zéxda
icha' Zacarfas?” * Konde 1€' Zacarias ucha', gakdacha ine'.
Axta or knu dzekna, 1&' minn uye'nna bitser uwiy Zacarias tib
gu'n uluw Dios lo. Konde 1é'xi xla'n ine', no'nda fiaxi xluwxi,
xka uya'n gakdacha ine'xi.

»Konde uza dze ukeéxi dzi'n lén ido', 1é'xi sia lidzxi. ** Uded
lo knu, or 1€' ichésa gunu uyak, 1é' Elisabet, xiwna' Zacarias,
uyey mé'd. Ga 1é' uyu yu ga'y mé' ncha'da, chu'nn gilxkab:

* _Lé' Dios uyu'nnlaynd neynd mé'd nasa xtelédzdachana.

Lé' di'dz yu 1&' Jests gal
** Konde uyak xop mé' 1&' Dios uxa'l angl chen, 1é Gabriel,
uya tib giedz 1é Nazaret, giedz ndza'l Galilea, ¥ di't yu tib

3 SAN LUCAS 1

ndza'p 1é Maria. Maria zéxda gap mgiy, nonga di'dz yu 1€' ika'
tib ni'b 1€ José. Ni'b knu zi'd xedi'y David, tib minn
uyu'nnbéy bokla. * Konde 1&' angl udzinn di't yu Maria, 1&'
angl chép:

—iXchi'lnaDios xwiyla, Dios zu lo'14!

*Dze' uya'n Maria lo di'dz gu'n une' angl, ga 1&' Maria
uyuslo xde'd gilxkab:

—¢Xku'n nak di'dz che'n une' angl lon4?

% Ga 1&' angl chép:

—DMaria, idze'bdald, xchi'lna Dios xwiyla gana xla'n Dios
ine'dz tib gilwen lo'14. * Nana 1€'14 gwey tib mé'dpgiy, konde
1€' mé'd knu gal, 1€'14 guslé mé'd knu Jesus. * Mé'd knu gak
tib minn ncho'b, gaknan mnech mé'd knu nak xin Dios zob
iba'. Ga 1&' Dios ide'd gilbey loxi, 1é'xi gu'nnbéy xi'k
uyu'nnbéy David, 1&' mé'd che'n zi'd xedi'y David bokla.

* Gana 1é'xi gu'nnbéy lo ichésa minn Israel, loxdacha
gu'nnbéyxi.

**Ga dzekna 1é' Maria unabdi'dz lo angl:

—¢Xku'n nak gu'n che'n dzekna, zéxda gapna mgiy?

* Ga 1&' angl ukéb:

—Espiritu chen Dios giab 1édl4, gu'n nak xkilbey Dios
ncho'b, gu'nn yu'dla. Dios uxa'l mé'd knu gapléd, mé'd knu bét
xtolda lox guslé “Xin Dios.”

% Gana na xparie'ndl4 Elisabet nika gol-la 1é' ney mé'd nika
1&' minn uyu'nn gilxkab gakda gapxi mé'd. Or che'n 1&'xi
penla zu ney mé'd uyak xop mé'. ¥ Lo, lo Dios giend gu'n
gakda gak, sinda ichésu chak.

% Ga lé' Maria chép:

—Xka gaku. Lé'ma zu nu gunn ichésa gu'n chu'nnbéy Dios.

Konde uyelo une' Maria di'dz knu, 1é' angl sia.

Lé' Maria sia lo Elisabet
*Konde xiysa dze udedsu, 1&' Maria xnusa uyu fiaz sia tib
giedz di't nak giy chen Judea. ** Konde uded Maria 1én lidz

Zacarias, une' diux lo Elisabet. * Or 1&' Elisabet uyon une'
Maria diux, or knu uni mé'd ldo' Elisabet. Ga 1€' Espiritu chen
Dios uyab 1éd Elisabet. **Lox une' ndip:

“Chut lo una' zéxda gunn Dios gilwen, gu'n chu'nn Dios
lo'la. Lé' Dios tipta gu'nnlay xinla. ** ;Chu nakn4 gi'dl4 lon4?
Lu' nak xna' deDadna. * Or xi'k uyonné une'la lon4, 1&'
demé'dn4 uni 1do'n4 lo gilxil. ** {Wen sia'l lo ulelédzl4, lo gak
gu'n une' Dios lo'14!”

*Ga 1&' Maria une":

iIdibsa gik 1do'n4 xnené

ncho'b Dad chu'nnbéy lon;

“nle yu ldo'né

lo 1é'xi nak minn land lo gilgut!

*Lo 1é' Dios uyuslédzna,

uluw gilwen loné nika xiy nakn4,

no'nda tib una' chu'nn gu'n xne' Xti'dz Dios.

Nana ichésa minn mban lo na

gana minn gacha gal ine' lon4 nlela.

*Lo gu'n ncho'bdo' uyu'nn Dios lon4,

1é'xi ncho'bcha,

giendcha minn nak xi'k nakxi.

*Stsa'ndaxi iké ldo'xi

minn tipta chu'nn ncho'b 1€xi.

*' Ncho'b gu'n uyu'nnxi,

lé'saxi ulo'x xkilxkab minn nats chak.

*2 Ugobxi minn zob chu'nnbéy,

minn ncho'b nak,

1é'xi uzo'b minn bét nonda.

**Iché minn nlas yu,

minn bét chapda,

ude'dxi ncho'b gilnza'k lo.

Lé' iché minn ncho'b,

minn chap chen,

©2016 Wycliffe Bible Translators, Inc.
http://creativecommons.org/licenses/by-nc-nd/2.5/mx/



5 SAN LUCAS 1

xkisa usa'nxi.

*Uyu'nnxi yud giedz Israel,

minn ké stsi'nxi,

nsa'ndaxi fiakxi wen lo minn.

®Xka une'xi lo Abrahan

iché minn zi'd xedi'y Abrahan.

*° Ga dzekna uyobias Marfa lo Elisabet tson mé', uded lo
knu 1&' Maria uyobichekga lidz.

Lé' Juan uyal, minn xcho'pnis

*” Konde udzinn dze 1é' Elisabet gap mé'd, 1é' Elisabet uyap
tib mé'dpgiy. ** Or uyon minn yu gax gana minn lidz Elisabet
1é' Dios uyu'nn wen lo Elisabet, ichésa minn uxi'lna. * Konde
uyak xun mbidz uyi'd minn lo mé'd or 1€' minn uké' sen l1éd
mé'd dzekna gaknan minn mé'd knu nak minn Israel, gana lé'
meé'd nak xminn Dios. Ga xla'n minn lidz nuslé mé'd xi'k 1€
pxoz mé'd. ®°Nala xna' mé'd ukéb:

—iGakdo! L&' mé'd guslé Juan.

°' Ga 1&' minn ukébzeé:

—¢Xku'n guslé mé'd xka? Chut minn li'dzl4 minngol
fiusléda Juan.

%2 Or knu dzekna, 1é' minn unabdi'dz uluw fia lo pxoz mé'd,
gan xku'n xla'n guslé mé'd. ®*Lé' pxoz mé'd unab tib tabl win,
lox uza' lo knu: “Juan guslé mé'd.” Ga 1€' ichésa minn dze'
uwiy. * Or knukga 1é' Zacarias uyuslo une', ude'd xkix lo Dios.
1@ ichésa minn gax yu udzakyéna. Ugu ucha'ts minn kwend
ichésa giedz gu'n nax giy Judea. *® Tipta uyu'nn minn gilxkab
gu'n uyon minn: “¢Chu gak mé'd che'n or cho'b?” Lo nan
minn Dios nakiia mé'd knu.

Or knu 1€' Espiritu chen Dios uyab 1éd Zacarias, pxoz
meé'd, ga &' Zacarias uyuslo une' di'dz une' Dios lo, chép:

% Gu'nn ncho'bna xiDios minn Israel

lo 1é'xi uxa'l tib dad kix xtol xkiedz!

®Leé'xi uxa'l tib minn ncho'b nak kwa'a lo xtolna,

SAN LUCAS 1

minn knu zi'd xedi'y David, minn ké stsi'nxi.
7Gu'n che'n nak gu'n une'xi lo xminnxi bokla, minn une'
Dios lo.

7' Uxa'lxi mgiy knu lana lo iché minn xIé' channa,

iché minn xge gilné xwiyna.

7>Xka uyu'nnxi gilwen lo iché minn lidzna,

minn uyu bokla,

fiu'nntlédzdaxi lo ude'dlaxi xti'dzxi lo minn knu.

7?“Di'dz knu ude'dxi lo Abrahén, lo xedi'y minn zi'dna.

74 Chépxi 1é'xi lana lo iché minn x1é' channa.

Dzekna xka ikéna stsi'nxi bét gilsdze'bda.

®Kibdchana xtolna, gu'nn-na gu'n wen

xi'k xne' xti'dzxi izata dze xne'dzxi gilmban lona.

’®Lu'na xina, 1&' minn gusléla

“Mgiy xne' di'dz xne' Dios iba' lo”

lo 1u' nech lo Dad chu'nnbéy lona, ixal fiaz.

7 Dzekna gaknan minn Israel

1é' Dios gudche xtol minn,

dzekna zak ikafia minn Dad uxa'l Dios.

8 Lo xkédo' 1do'xina,

lox une'dzxi tib xni

xi'k nak or sil xlan mbidz.

7 Xni knu gu'nn nani lo iché minn yu lo nkéwya's.

Gana iché minn yu sdze'b lo gilgut,

xka iluw tib fnaz wen iché lona.

% Ga 1&' mé'd zicho'b, gana xkakga sia uyak ndip espiritu
chen. Or 1&' mé'd uyak gol dzekna 1é' mé'd uya uyu dén bidz
axta udzinn dze 1é' une' Xti'dz Dios lo minn yu Israel.

Dze uyal Jestis
2 'Lén dze knukga, 1é' Augusto nak minn chu'nnbéy
Roma, uyu'nnbéy ichésa lo xkiedz ixixkwa' tib gits di't
ichésa 1€ minn sé'b. > Gacha uxixkwa' gits knu or 1&' Quirino

7 SAN LUCAS 2

nak minn chu'nnbéy xtén Siria. *Loxna gunu ichésa minn uya
uzé'b 1€ lo gits uya' xkiedz. * Gana fia José ucha' giedz
Nazaret, xtén Galilea; sia Belén, xtén Judea; di't uyal David,
minn uyu'nnbéy Israel bokla, lo xedi'y David zi'd José. °Ga
uya uzé'b 1€ ichop Maria, xiwna'. Mer or knu 1é' Maria pen zu
ney mé'd. ®°Nana mer yuxi Belén ichopxi 1&' dze udzinn 1&'
Maria gap mé'd. " Ga uyal xinxi, mé'd klo. Uyelo uyal mé'd,
uchalxi mé'd lach tiblé, ugix-xi mé'd di't xiu gu'n chow man,
lo giendcha lger di't chobias minn.

Angl gana minn kenap makxi'l

®Gia'l knu 1&' balal minn kenap xpakxi'l gax Belén. °Nana
tigolpa uyen nzé'b tib angl ga, uxa'l Dios. L&' xni ndzun chen
Dios uké gagu minn knu, udzebcho minn knu. "° Ga dzekna lé'
angl une":

—Idzebdad4, gol bin tib di'dz wen neyna. Di'dz che'n gu'nn
nle ichésa ldo' mnech: ' Nadze 1&' minn kimbiasd4 ixa'l Dios
uyal 1én xkiedz David, minn knu kob ichésa xtold4. '* Gol gwa
di't idzalnad4 tib mé'd ye'n nchal lach tiblé xo'b 1én di't xiu
gu'n chow man. L&' mé'd ga.

¥ Ga or knukga uyen ndaldo' angl zi'd iba', chu'nn ncho'b
1€ Dios, xne":

;L&' minn gaknan ncho'b Dios zob gia i!

iDios knu ide'd gilwen lo mnech gitslyu,

minn xké ldo'xi!

*Or uyobichezé angl iba', 1&' minn kenap makxi'l uyuslo
une'lsa:

—Tsana Belén gwiyna gu'n uyak, gu'n une' xangl Dios lona.

'°Lé' ucha'la minn uya minn udzalna minn Maria ichop
José. Nana lit nli 16' mé'd nax di't xiu gu'n chow man.
'”Konde 1&' minn uwiy mé'd 1é' minn uyuslo ugu kwend gu'n
chép angl xkwend mé'd knu. '* Ga 1é' ichésa minn uyonu
udzakyéna. " Sa'nda 1€' Maria no'nda ugutséwo, bét nne'da,
no'nda lé'sa chuslédzu.

SAN LUCAS 2 8

»*Ulox ga 1&' minn kenap makxi'l ubi ga, siakga di't nché
xpakxi'l, chu'nn ncho'b 1€ Dios, xde'd xkix lo Dios lo ichésa
gu'n uyon gana uwiy lo ichésu uyak xka'pa xi'k xku'n une'
angl.

Lé' pxoz mé'd ichop xna' mé'd uyisa'n mé'd lo Dios

' Or udza'l mé'd xun mbidz 1&' minn uké' sen 1éd mé'd
dzekna xka gaknan minn 1€' mé'd knu nak minn Israel. Or
knukga 1€' mé'd uyuslé Jesus xi'k chép angl lo Maria anscha
or 1&' Maria gwey mé'd.

*?Konde 1é' Maria uya'n mbi lo uzan mé'd, or knu 1€' Maria
ichop José uyu'nn gu'n chu'nnbéy xley Moisés, 1€' ichopxi
uyisa'n mé'd lo Dios 1én ido' Jerusalén. * Uyu'nnxi gunu lo
xka nak ley gu'n usa'n Dios lo Moisés: “Or 1&' iché mé'dpgiy
klo gal, gak minn ugib Dios.” **Lé'xi uyu'nn gu'n chu'nnbéy
xley Dios, gu'n xne'": “Chigial dzesa'n minn lén ido' tib haz
palom ota tib fiaz mex lo Dios.”

% Nana or knu yu tib mgiy Jerusalén 1é Simeén, xké ldo'
Dios, gana mban xi'k chu'nnbéy Dios. Lé' mgiy knu mban
kimbias 1€' Dios ixa'l tib minn tsa la minn Israel lo gilgut.

*® Anscha 1€' Espiritu chen Dios chép lo Simeé6n: “Gétdalé axta
gwiyld minn ixa'l Dios.”

? Nana dze 1&' José ichop Maria udzinnfia Jestis 1én ido',
gu'nn gu'n chu'nnbéy ley, dze knu 1€' Espiritu chen Dios usa'b
gik Simeén uya Simedn ido'. Konde 1€' pxoz mé'd udzinnna
mé'd, 1&' Simeén yula ga. ** Lé' Sime6n ulan mé'd ude'd xkix
lo Dios, chép:

»Xkixla Dios,

1é'14 uyu'nnla gu'n une'la.

Nasa wenla yu ldo'na

zakla kwdob degilmba'nna

*1o ichop lond xwiynd minn uxa'l-14

la mnech lo gilgut.

9 SAN LUCAS 2

*' Ichésa mnech nché lo gitslyu

gwiy minn uxa'l-14.

*Lé' minn uxa'l-14 nak

tib minn iké' xni idibsa lo gitslyu.

Lé' minn gitslyu gaknan

1&' minn knu uyal giedz Israel.

¥ Ga 1&' José ichop Maria udzakyéna uyon gu'n une' Sime6n
or uwiy Jests. ** Ga 1é' Simeén uyu'nnlay José ichop Maria,
lox chép lo Maria:

—Meé'd che'n gu'nn 1é' ndal minn ibig-gax lo Dios gana
xkakga ndal minn gonda xti'dzxi sinda 1€'la ilé' ganxi, ine'né
lédxi. ** Xka gaknanma xku'n nakzé xkilxkab minn. Nala, lu'
Maria, né sakla gu'n che'n, sakla xi'k nak uché'b kuchiy ldo'la.

s

/]

R

Cogryrgt B Dicbal Recordngs Nebworl Lispd with permission

(Lucas 2.35)

Lé' Ana xne' Xti'dz Dios
*Nana chow ido' zu tib una' gol 1é Ana, nak una' xne' gu'n
xne' Dios lo. Una' knu nak xin Fanuel, zi'd xedi'y Aser.
Minndo', una' knu utsi'lia fiana ga'dzda is uban ichop Itsa'l.

¥ Be minndo' una' knu 1€' uya'n gilbiud, nana 1é' chap tap
©2016 Wycliffe Bible Translators, Inc.
http://creativecommons.org/licenses/by-nc-nd/2.5/mx/

galptap is. Ti'pta 1é' xia ido' lo ké stsi'n Dios. Axta yu dze
chowda, 1é' chu'nn ayuno,” gana xne'fia Dios. ** Or 1&' Simeén
bixne' lo Maria, 1€' Ana ubig-gax, uyuslo ude'd xkix lo Dios,
une' gu'n nak mé'd Jests lo ichésa minn kimbias 1€' Dios kix
xtol minn yu giedz Jerusalén.

¥ Konde uyelo uyu'nn José ichop Maria ichésa gu'n
chu'nnbéy xley Dios, 1é'xi ubi ga, ichopxi udzinnxi xkiedzxi
Nazaret, xtén Galilea. “ L&' mé'd Jests sia zicho'b, xkakga sia
chak ndip, gana sia xiaxni'na. Xchi'lna Dios xwiy lo mé'd.

Or 1€' Jestis udzal 1én ido'

' Kad is xia José ichop Maria Ini Pask Jerusalén (chuslédz
dze or 1&' Dios ugolia' minn Israel xtén Egipto). *Konde 1&'
Jests chap tsi'pchop is 1€' Jestis uzinkeé xits pxoz ichop xna'
uya Jerusalén xi'k chu'nn minn Israel. * Konde 1€' Ini ulox, 1€'
pxozxi ichop xna'xi ubi ga, fiana zi'd fiaz, ie'ndna 1é'xi uya'n
Jerusalén. * Ga 1&' José ichop Maria uzé tib dze, chu'nn
gilxkab né xid minn uya Ini zi'dxi. Ga dzekna 1&' pxozxi ichop
xna'xi ugibxi xid minn lidzxi gana minn chu'nnbeyxi. * Nana
lo ndzaldaxi xid minn knu, sial 1é'xi uyobichekga Jerusalén
kib.

*Konde uyak mbidz tson ulox Ini 1é'xi udzal ido' Jerusalén,
zob xid mextr stse'd ley, xkediag gu'n chu'nnkluw mextr knu
gana xnabdi'dz. ¥ Ga 1é' ichésa minn uyon gu'n xne'xi
udzakyéna lo xkilchakxi gana gu'n xkébxi. * Konde 1€' pxozxi
ichop xna'xi uwiyxi, udzakyéna. Ga dzekna 1é' xna'xi une'
loxi:

—Xina, ¢xku'n xki uyu'nnlé lo'nu? Ichopnu pxo'zla no'nda
gilnédo' dzaknu xgi'bnulu’.

* Ga 1&'xi ukeéb:

%237 Ayuno: Or 1é' minn chowda xka chu'nn ncho'b minn Ié Dios.

11 SAN LUCAS 2

—¢Xku'n xgibddn4? ;Be nandadé chigial ikén4 stsi'n
duwpa'na?

*® Ga fie'ndna pxozxi nika xna'xi xku'n xka ukébxi.

*' Ga dzekna uyobichexi izaxi pxozxi, udzinnxi xkiedzxi
Nazaret. Tipta uyonxi xti'dz pxozxi gana xti'dz xna'xi. Lé'
xna'xi ugutséw ichésa gu'n che'n, no'nda 1é'sa chuslédzu. **Ga
1é'xi zicho'b xkakga sia zicho'b xkilchak. Xchi'lna Dios xwiy
loxi gana xkakga iché minn xchi'lna.

Juan, minn xcho'pnis
3 "2 Juan, minn xcho'pnis, xin Zacarias, uyu dén bidz. Ga
une' Dios loxi, or 1&' iché minn che'n chu'nnbéy, uyakla

tsi'n is 1&' Tiberio chu'nnbéy Roma; Poncio Pilato chu'nnbéy
iché giedz nax xtén Judea. L&' Herodes Antipas chu'nnbéy
iché giedz nax xtén Galilea. Béts Herodes, Felipe, chu'nnbéy
iché giedz nax dén Iturea ichop Traconite. Lisanias chu'nnbéy
iché giedz nax dén Abilinia. Or knu 1é' Anés ichop Caifés nak
chop pxoz ncho'b nak. *Ga dzekna 1€' Juan uya iché giedz
nax gax chow ge'wbe' 1€ Jordéan, une' lo minn yu ga, chép:
“Gol kwlelédz Dios, gol kwsa'n iché xtolda lox gol
kwcho'bnis, xka 1é'xi kob xtolda.”

*Gunu nak gu'n une' Dios lo Isaias bokla gu'nn Juan:

Tib tsiy minn gien dén bidz, ine' xnu:

“Gol kwxixkwa' fiaz ted Dad chu'nnbéy;

gol kwxal fiaz di't ndze,

bét gaxda lger knu.

®Idzé xid giy dzekna xka gak létsu.

Ichésa fiaz nguts nak, gakwen

gana faz tib di't nak pxityu, ixixkwa'.

®iIchésa mnech gwiy chu ixa'l Dios

la mnech lo gilgut!””

”Ga ndal minn zi'd icho'bnis lo Juan, ga 1€' Juan chép lo
minn;

—iNgopxtol nakd4, xi'k nak ma'l! ;Be nétdna nonga
icho'bnisdé zak xo'ndé lo gilsdze'b gu'n ixa'l Dios? ® Gol ban
xi'k chu'nnbéy Dios dzekna xka nén nli 1€' xkilxkabda
uyobiche lo Dios nki'nda selotd ine'ta: “Nu'wu nak xedi'y
Abrahéan.” Nika ine'td xka xedi'y Abrahan nakdé4, bét nonda
gunu, nika ita zak gu'nn Dios xedi'y Abrahan. °Iché yag nex
gu'n xkéda nex wen lo, 1é' gi'byag naxla chugu, siawo lo gi, ga
géku.

'%Ga 1é' minn xnabdi'dz-z€ lo Juan:

—Bay, sinda nu'wu, ¢bekwa'n gu'nn-nu?

"' Ga 1€' Juan ukéb:

—Di'ltsa chapda chop faz lach, gol kwde'd tib fasu, gok
minn giendu lo. Gana di'ltsa chapdé gu'n chowd4, xkakga, gol
kwde'du gow minn giendu lo.

'>Gana uyi'd balal minn xtop demi, gu'n xia Roma, xla'n
icho'bnis, ga lox unabdi'dz lo Juan:

—Mextr, sinda nu'wuna, ¢bekwa'n gu'nn-nu?

*Ga dzekna 1&' Juan chép:

—Inabdada gia lichi lo gu'n xgix minn.

" Gana unabdi'dz minn nak soldad:

—Nu'wuna, ¢bekwa'n gu'nn-nu?

Ga lé' Juan ukeéb:

—Izakzidada minn, nika itsebdadd minn ine'dz minn demi
lot4, gana idzi'bkiydad4 minn gu'n nika fiu'nnda minn. Masda
gol kwli 1do'té gu'n chutsna'ta.

'®Ga 1&' ichésa minn kimbias, minn ixa'l Dios, xla'n gaknan
tseloga 1&' minn uxa'l Diosga nak Juan. *°Nala Juan ukéb:

—Na' xcho'pnisdé nisyé, sa'nda yu tib minn zi'd xitsna
icho'pnisdé Espiritu chen Dios gana gi. Minn knu ncho'bcha
nak lon4, sa'nda na' xiy naknd, nika xkilgid minn knu gakda
na' kwa. " Lé' minn zi'd xitsna gu'nn xi'k chu'nn minn chu'nn
mbi xobxtil, xcha' gix xidu sia lo gi gu'n giu'wdacha, dzekna
ga géku. Lé' xobxtil xcha' sia tsuwséw 1én déw.

¥ Xnu une' Juan lo minn gan xku'n ted minn di't chu'nnbéy
Dios, gana ndalcha gu'n ugib Juan une'.

' Gana udux Juan lo minn chu'nnbéy 1é Herodes Antipas, lo
ngob Herodias 1é'kga xiwna béts, minn 1€ Felipe, gana iché
gu'n 1é'da bacha gu'n uyu'nn Herodes. ** Nana lo iché
xkilndze'b Herodes axta ugu Herodes Juan lidzgi'b.

Lé' Jesus ucho'bnis
' Tib dze, or 1&' minn xcho'bniszé, fia Jests uya ucho'bnis,
nana 1é't 1€'xi xne'fia Dios 1é'tsa 1&' iba' uyal. **Lé' Espiritu
chen Dios uyab gikxi, xlu'w xi'k nak tib palom. Ga uyen tib
tsiy minn iba', xne': “Lu' nak demé'dnd. Xké ldo'nélu'.
Xchildna channalu'.”

Xminngol Jesus
** Galptsi' is chap Jests, 1&' uyuslo stsi'n, xne' Xti'dz Dios.
Gik minn chak xin José nakxi.
José knu nak xin Eli.
**Eli nak xin Matat,
Matat nak xin Levi,
Levi nak xin Melqui,
Melqui nak xin Janai,
Janai nak xin José,
* José nak xin Matatias,
Matatias nak xin Amas,
Amoés nak xin Nahtim,
Nahtm nak xin Esli,
Esli nak xin Nagay,
** Nagay nak xin Mat,
Mat nak xin Matatias,
Matatias nak xin Semei,
Semei nak xin José,
José nak xin Yoda,
*Yodéa nak xin Joana,

Joana nak xin Resa,
Resa nak xin Zorobabel,
Zorobabel nak xin Salatiel,
Salatiel nak xin Neri,

* Neri nak xin Melqui,
Melqui nak xin Adi,

Adi nak xin Cosan,
Cosan nak xin Elmodam,
Elmodam nak xin Er,
*Er nak xin Josué,
Josué nak xin Eliezer,
Eliezer nak xin Jorin,
Jorin nak xin Matat,

¥ Matat nak xin Levi,
Levi nak xin Simeén,
Simeén nak xin Juda,
Juda nak xin José,

José nak xin Jonan,
Jonan nak xin Eliaquin,
*! Eliaquin nak xin Melea,
Melea nak xin Mainan,
Mainan nak xin Matata,
Matata nak xin Natan,
*Natan nak xin David,
David nak xin Yesé,

Yesé nak xin Obed,
Obed nak xin Booz,

Booz nak xin Salmoén,
Salmén nak xin Nasén,

¥ Nasé6n nak xin Aminadab,
Aminadab nak xin Aram,
Aram nak xin Esrén,
Esron nak xin Fares,

Fares nak xin Jud4,

3 Judéa nak xin Jacob,
Jacob nak xin Isaac,
Isaac nak xin Abrahan,
Abrahéan nak xin Téraj,
Téraj nak xin Najor,

* Najor nak xin Serug,
Serug nak xin Ragau,
Ragau nak xin Peleg,
Peleg nak xin Eber,
Eber nak xin Sala,

% Sala nak xin Cainén,
Cainén nak xin Arfaxad,
Arfaxad nak xin Sem,
Sem nak xin Noé,

Noé nak xin Lamec,

¥ Lamec nak xin Matusalén,
Matusalén nak xin Enoc,
Enoc nak xin Yared,
Yared nak xin Malalel,
Malalel nak xin Cainan,
% Cainan nak xin Enés,
Endés nak xin Set,

Set nak xin Adan,

Adéan nak xin Dios.

Lé' Minn Dzab uki'l Jestis
4 ' Or ubi Jestis chow ge'wbe' 1é Jordén, 1€' Espiritu chen
Dios nna'sfhala Jests. Lé'kga Espiritu knu uyeyxi udzinn

dén bidz, di't bét giend. > Ga uyuxi chop gal mbidz, bét
fiowdaxi lalga dze, ga 1é'xi ula'nna, ga 1é' Minn Dzab uki'lxi.
L&' Minn Dzab chép:

—Di'ltsa nli nakla Xin Dios, bi'nn ita che'n giatxtil.

*Ga 1é'xi ukéb lo Minn Dzab:

—Xti'dz Dios zi'd xne'": “Nakda no'nda giatxtil iban mnech,
sinda na Xti'dz Dios.”

®Gana l&' Minn Dzab uyifaxi tib di't gia nak, xnusa uluw
ichésa giedz nché lo gitslyu loxi. *” Ga 1é' chép loxi:

—Gwiy ganl4, lu' gu'nnbéy iché giedz che'n, iché gu'n non
lowo, di'ltsa izexibl4, ikelédzlan4, lo na' ukafawu, lox gunu,
zak idednu lo minn xla'ndné.

®Ga 1é'xi ukéb:

—Xti'dz Dios zi'd xne': “No'nda xiDio'sla chigial ikelédzla,
xiDadl4 minn chu'nnbéy lo'la. Non Xti'dzxi gonl4.”

°Uded lo knu, 1é' Minn Dzab uyeyxi, udzinn di't nak giedz
Jerusalén, gik ido' di't giacha nak, lox chép:

—Di'ltsa nli nakl4 xin Dios, kwcha'ntin ne'g, °lit xnu xne'
di't zi'd Xti'dz Dios:

Dios ixa'lzé angl chen ikenapla,

"!'ina'siiald, dzekna nika ita ikéda niyl4.

' Ga 1é'xi ukéb:

—Xti'dz Diosna zi'd xne': “Kitinadla xiDadl4, minn nak
xiDio'sla.”

*Konde ndzaldcha xku'n nki'l Minn Dzabxi, 1é' Minn Dzab
uyopche loxi stse.

Lé' Jests uyuslo stsi'n
"“Lé' Jestis uyobiche dén Galilea nna'sia Espiritu chen Dios,
ga 1&' minn sdzé'txi iché giedz nna's dén Galilea. ° Ga 1€'xi
chu'nnkluw tipta ichésa yu stse'd minn judio Xti'dz Dios. Ga
1é" ichésa minn uyu'nn ncho'b 1€xi.

Lé' Jestis uya Nazaret
°Lé'xi uya Nazaret, giedz di't ucho'bxi. L€' dze sabd, dze
xkéda minn judio dzi'n, 1é'xi xia 1én yu di't stse'd minn judio
Xti'dz Dios, ga tib dze knu 1é'xi uzuli ulab. ' L&' minn ude'd

libr loxi, gu'n uké' Isaias, minn une' Dios lo bokla. Or 1é'xi
uxalu, 1€'xi ugib di't xne':

'*Lé! Espiritu chen Dios nna'sfian4,

lo Dios nak minn ugi'bn4,

inena xku'n ted minn di't chu'nnbéyxi

gana gu'n gu'nn Dios lo minn nlas yu.

Dios uxa'lna kwand minn yu lidzgi'b.

Ixalna lo minn xwiyda.

Lé'na gunnxil 1do' minn chigialda nlas sak.

Lé'm4 ine lota

1é' dze udzinn 1€' Dios gu'nnlayda.

**Or knu 1€'xi uso'w lo libr knu, ga 1é'xi ude'du lo minn
chu'nn yud 1én yu knu, lox 1é'xi uzob. Ga 1é' ichésa minn nché
1én yu knu dze' xnazé loxi. > Ga dzekna 1é'xi uyuslo une':

—Or che'n 1é' Xti'dz Dios, gu'n ulabna uyond4, uyuslo chak.

*>Ga lé' ichésa minn knu xne' wenxi, udzakyéna minn lo
iché di'dz ndzun gu'n une'xi. Sinda xnabdi'dzlsa minn:

—¢Xku'n, lit minn ki nak xin José go'?

* Ga 1é'xi chép:

—Uyenladand 1é't4 ine' tib di'dz xnu chép: “Di'ltsa lu' nak
minn chu'nnwen, 1€'kga lu' bi'nnwe'nl4. Lo iché€ gu'n ndzun
uyonnu uyu'nnld Cafarnatn, bi'nnu ne'g 1én xkiedzl4.”
**Nlikga or xia tib minn xne' Dios lo xkiedz, xlelédzda minn
giedz knu 1é' minn knu xne' Dios lo. * Bokla or 1&' Elias uyu
gitslyu, or fiabda gia tson is ichol, uyu ubindo', or knu ndal
una' biud yu Israel. * Nana ni tib lo una' biud knu nxa'lda
Dios Elias, sinda lo tib una' biud yu giedz Sarepta, gu'n gax
nché lo giedz ncho'b 1€ Sidén. ¥ Gana or 1é' Eliseo, minn une'
Dios lo, uyu gitslyu, uyu ndal minn Israel dzakné, xiudz bia'l
1éd, fiana ni tib minn knu fiakwenda, sinda nonga Naman,
minn Siria, uyakwen.

** Konde uyon ichésa minn nché ga, gu'n une'xi, ulé'cho
minn. * Ga dzekna 1&' iché minn uyusli uyak ndze'b, ugolia'

minnxi 1én giedz knu, uyifia minnxi 1ger di't gia nak giedz
knu, ga nni't minnxi chow bl€, * fiala 1é'xi uded xid minn ubi.

Lé' Jestus xgolia' me mal 1éd tib mgiy

' L&' Jestis uya giedz 1€ Cafarnain, xtén Galilea. L&' izasa
dze sabd, dze xkéda minn judio dzi'n, 1é'xi chu'nnkluw. **Ga
1é'" iché minn nché yu di't stse'd minn judio Xti'dz Dios
sdzakyéna xku'n chu'nnkluwxi, lo 1€'xi xne' ndip xi'k xne' tib
minn chu'nnbéy.

**Nana tib dze knu, or 18'xi chu'nnkluw ga, ga xid knu yu
tib mgiy nge me mal. Me mal knu uké' chedz ndip:

¥ __Kwsa'nnu. ¢;Xku'n stse'blanu, Jestis minn Nazaret? ;Be
zi'dl4 ilo'xlanu? Chunnbeyndlu', lu' nak minn bét xtolda uxa'l
Dios.

% Ga 1é'xi udux lo me mal:

—Dze'ga, kwsa'n mgiy che'n.

Ga €' me mal uyu'nn ubix mgiy knu uyab lyu xid minn.
Uyeloga 1é' me mal ucha' 1éd mgiy knu, bét nzakda mgiy knu.
% Ga lé' ichésa minn udzeb gana xne'lsa minn: “;Bekwa'n nak
di'dz ki? Idibsa di'dzbey gana di'dz ndip chu'nnbéy Jests lo
me mal icha', ga 1é' iché me mal xcha'.”

¥ Ga 1&' ichésa gu'n uyu'nnxi uyu ucha'ts iché giedz nax ga.

Lé' Jestis uyu'nnwen xiwzan Simén
% Ga 1é' Jestis ucha' 1én yu knu uded 1én lidz Simén. L&'
xiwzan kwna' Simén dzakné, xlan xl€'cho. Ga dzekna I€' minn
nché ga unab lo Jestis gu'nnwen una' knu. * Ga 1€' Jesus ugi'ts
lo, 1éd una' knu, une' lo xlé': “iKwcha'!”
Ga lé' xI€' ucha'. Or knukga 1€' una' knu uyusche 1€' uyuslo
ugu gu'n uyow minn.

Lé' Jestis uyu'nnwen ndal mgidz
“Or 1&' mbidz unit giy, 1&' ichésa minn uyifia minn dzak
xa'la xa'la gilgidz lo Jests. Ga 1é'xi uxob faxi ichésa 1éd

mgidz, 1&' mgidz uyakwen. * Ga ndal 1éd mgidz ugolia'xi me
mal, ga 1é' me mal uké' chedz, xne'": “Lu' nak Xin Dios.”

Ga dzekna lé'xi udux lo me mal, nde'dtaxi di'dz nne' me
mal, lo nanla me mal 1é'xi nak Dad uxa'l Dios."

Lé' Jestis chu'nnkluw xtén Galilea
*Uyenilyu 1&' Jesus ucha' lo giedz, di't dze' nak. Ga 1€’
minn ugibxi, konde 1€'xi udzal, 1&' minn xla'n nkwa'sxi. ** Ga
1é'xi chép: “Nki'n 1é'né tsa iché giedz, inend di'dz wen, di'dz
nli, 1&' Dios chu'nnbéy, gunu uxa'l Dio'sné.”
*Xka siaxi, xne'xi Xti'dz Dios izasa 1én yu di't stse'd minn
judio Xti'dz Dios.

Ndal mal uga' 1o minn
!'Tib dze 1&' Jestis zu chow nisdo' di't 1é Genesaret, 1&'
minn nchézé ga gon Xti'dz Dios fiana lo xto'wlsa
minnxi. > Uyeloga 1é'xi uwiy chop barko win zu chow nisdo'.
Ni tib minn giend lénnu lo 1é' iza minn xna's mal uyét yu xgé
xgixtu', gu'n xga' mal. °* Ga 1€'xi uyep lén barko chen Simén,
lox chépxi lo Simén:
—Kwché'p barko snup lo nis.
Ga 1é'xi uzob, uyu'nnkluw minn. *Konde ulox
uyu'nnkluwxi, chépxi lo Simén:
—Kwzina barko idzinn di't na'l nis, lox gol kwni't gixtu' 1én
nis iga' mal.
®Ga lé' Sim6n ukéb:
—Mextr, idibsa gia'l uké'nu, uni'tnu gixtu' 1én nisdo', fiana
ni tib mal nga'da. Nana lo lu' chu'nnbéyu, 1é'n4 gunnu.
®Ga dzekna uni't minn gixtu' fiana konde ugolia' minn
gixtu' 1&' gixtu' uyuslo xchas lo gadzé gixtu' yu mal. ” Uyeloga
1&' minn uluw fia lo xkomier, minn yu stib 1én barko, dzekna
gu'nn yud. Konde udzinn minn, lo iza minn uyustsé' minn

b .

ichop barko uyu mal fiana lo né mal mer ngi'ts ichop barko
lén nis.

®Konde 1é' Simén uwiy gu'n che'n uzexib loxi, chép:

—Su gaxdla lona, Dad, tib ngopxtol nakna.

*19Xka chép Simén lo uwiy gu'n uyak, xkakga Jacobo ichop
Juan xin Zebedeo iza xkomier minn knu udzeb gana
udzakyéna uwiy lo lalga mal uga'.

Ga 1é'xi chép lo Simén:

—Idze'bdal4, lo na ina'sdachala mal sinda 1€'1a guslo
ikinchazé minn sé'b lo Xti'dz Dios.

"' Uyeloga uzifia minn ichop barko udzinn tib kwa nisdo!,
1é' ichésa gu'n uyu'nnstsi'n minn uya'n 1én barko, ga &' minn
uzinkeé xitsxi ise'd Xti'dzxi.

Lé' Jests chu'nnwen tib mgiy xiudz bia'l 1éd

>Tib dze yu Jests tib giedz, ga udzinn tib mgiy dzakné,
xiudz bia'l 1éd. Or uwiy mgiy knu Jests uzexib, uki'ts lo axta
lyu, chép:

—Dad, nanné zak gu'nnwe'nlana. ;Be xla'nla
gu'nnwe'nlané?

* Ga 1é'xi uxob fia 1éd mgiy knu, lox chépxi:

—iXla'ndn4 gakwe'nld! Uya'n mbilal4.

Or knukga 1€' bia'l 1éd mgiy knu uyakwen. * Ga 1€'xi
uyu'nnbéy lo mgiy knu chépxi:

—Chut lo bét gé'pdla xku'n uyakwe'nld, sinda gwa lo pxoz
dzekna gwiy pxoz 1€'l4 uyakwen. Lox bi'nn gu'n chu'nnbéy
xley Moisés, biy gu'n ide'dla lo Dios dzekna ilelédz minn 1€'14
uyakwenla.

'Nana nika chépxi “Chut lo bét gé'pdl4,” xnusa uyu ucha'ts
di'dz gu'n uyu'nnxi iché lo minn. Lox gunu ndal minn
uga'lsazé gon gu'n xne'xi gana gu'nnwenxi gilgidz gu'n dzakzé
minn. '*Ga 1é'xi tipta xia di't dze' nak chixti'dziia Dios.

Lé' Jestis chu'nnwen tib mgiy gudo'

7Tib dze 1é' balal minn nak fariseo ndza'l mextr, minn
chu'nnkluw xley Moisés, zob xkediag gu'n chu'nnkluw Jesus.
Minn knu zi'dzé iché giedz nna's dén Galilea, ndza'l dén
Judea, gana fa giedz Jerusalén. Lé' xkilndip Dios nna'shaxi
lox xka chak chu'nnwenxi iché mgidz. ® Or knukga ulan chop
tson minn ney tib mgiy ké lo da, dzakné, gudo' idibsa. Xla'n
minn nte'd mgidz knu 1én yu, lox ngix mgidz knu loxi. ' Sinda
ndzalda di't nte'd minn mgidz lo nché ndaldo' minn. Ga
dzekna uyep minn lad gik yu, ugob minn balal tej dzekna xka
uyal gik yu. Ga ute'd minn da gu'n ké mgidz lo, ga 1€' mgidz
knu uyab icholda minn, di't zuxi. ** Ga lo uwiyxi nli xlelédz
minn knu zak gu'nnwenxi mgidz, 1€'xi chép lo mgidz:

—Gwiy, iché xtol-14 uyak mbila.

*! Ga dzekna 1€' iché mextr, minn chu'nnkluw xley Moisés,
ndza'l minn nak fariseo uyuslo xne'lsa: “¢Chu nak mgiy ki,
xla'n kob xtol minn? No'nda Dios zak kob xtol mnech.”

*>Ga 1é'xi uye'nna gu'n chu'nn minn gilxkab, ga 1&'xi chép:

—¢Xku'n chu'nnda gilxkab xki? * Gol kwne', ;bekwa'n
xnusa ine'ma: “Gak mbi xtol mgidz che'n” ota “gakwen
mgidz”? **Nana 1é'né iluw lotd na' nak Xin Mgiy, lona
uyu'nnbéy Dios zidn4 lo gitslyu gunn mbind xtol mnech.

Or knu lé'xi chép lo mgidz:

—Na' xne lo'14, gusli, biy xidald, zak sia'la li'dzla.

**Or knukga 18' mgidz knu uyusche xid minn, ulis xida gu'n
uké lo, uyey gunu sia lidz, chu'nn ncho'b 1€ Dios. * Ga 1&'
ichésa minn udzakyéna gana uyu'nn ncho'b 1€ Dios, lo
gilsdze'bdo' xne'zé€ minn: “Nadzecha xwiyna tib gu'n ncho'b,
gu'n zéxda gwiyna.”

Lé' Jesus xchedz Levi
? Uyeloga 1€' Jests sia, uwiy tib minn 1€ Levi zob xtop demi
gu'n sia Roma. Ga 1é'xi chép:
—Kwzinké xitsna.

*Or knu 1&' Levi uyusli, usa'n dzi'n gu'n ké, 1&' uzinké
xitsxi.

*Uded lo knu 1&' Levi ude'd tib wag uyowxi. Lox uchedz
Levi iché xkomier, minn xtopaga demi, ichéxi uzob uyow gana
sebalal minn xkisa.

**Nana gunu dzekna ulé' gik fariseo ndza'l mextr, minn
chu'nnkluw xley Moisés, uyuslo bel une' 1éd xin use'dxi, chép:
—¢Xku'n chowdéa gana chaté tipsa ichétd minn xtop demi

gana minn nak ngopxtol?

*' Ga 1é'xi ukeéb:

—Minn nda'n nki'nda tsa lo minn chu'nnwen, sinda minn
dzakné nki'n tsa. **Zidtan4 ichedzni minn zu xfiaz Dios, sinda
1é'na zid ine ichésa lo ngopxtol isa'n xtol gana su xfiaz Dios.

¢Xku'n chu'nnda xin use'd Jests ayuno?

*Uded lo knu, udzinn minn knu lo Jesis, chép:

—¢Xku'n xwiynu 1é' iché xin use'dla tipta chow gana cha?
Nala xin use'd Juan tipta chu'nn ayuno® gana tipta xne'fia
Dios, xkakga chu'nn iché xin use'd fariseo.

* Ga 1é'xi ukéb:

—Gakda lu'td gu'nn fwers iché minn yu lo gilutsi'liia gunn
ayuno di'ltsa 1€' nob be zu lo minn. * Sdzinn dze 1€' nob ido'b,
or 1é' dze knu idzinn, 1€' iché minn knu gunn ayuno.

% Or knukga uguxi tib kwend, gu'n ney di'dz gu'n gu'nn
dzi'n:

—Chut xkedéda xab gol tiblé lach kub. Di'ltsa ichug minn
tiblé lach kub, bétcha stsi'ndu. Xkakga xab gol minn wendcha
ilu'wu.

¥ »Chut xgutséwda nis nex gu'n nonga xielo xcha' ubas 1én
gid gom gol. Di'ltsa tsutséwo lén gid gom gol, 1€' gunu ichas
lo 1&' nis nex gu'n xielo xcha' ubas chak fwert tsiy, ga 1é'wu

‘533 Ayuno: Or 1é' minn chowda, xka chu'nn ncho'b minn 1& Dios.

ixe'. * Lox gunu masda wen tsutséw nis nex gu'n nonga xielo
xcha' ubas 1én gid gom kub.

*»Gana ni tib minn cha nis nex gu'n ucha' ubas stsela yu
ila'ndna gia nis nex gu'n nonga xielo xcha' ubas, lo 1€' minn
xne': “Nixcha nla' gu'n stsela yu lo gu'n nonga xielo xcha'.”

Ncho'bcha nak Jesiis lo dze xkéda minn dzi'n
6 "Tib dze sabd, dze xkéda minn judio dzi'n, or uded
Jests di't yu xobxtil 1&' xin use'dxi uzé'b xid xobxtil
ula'dz chop tsonu, gana uzo'bu 1én fia uyab no'nda xobxtil,
lox uyowu. *Ga dzekna 1é' fariseo unabdi'dz loxi:

—¢Xku'n chu'nndé gu'n chigialda gu'nn-na dze xkédana
dzi'n?

*Ga dzekna 1éxi ukéb:

—¢Be zéxda ilabda Xti'dz Dios gu'n uyu'nn David bokla, dze
ula'nna David iché xkomier? *Uded David lad lén di't zob ido'
uzén giatxtil naklay lo Dios uyowu iché xkomier, gu'n no'nda
pxoz sche'bey gow. °Na' nak Xin Mgiy sche'bey inena gan
bekwa'n zak gak, gana bekwa'n gakda gak dze xkédana dzi'n.

Lé' Jestis chu'nnwen tib kwa fia mgiy dze sabd,
dze xkéda minn judio dzi'n

®Stib dze xkéda minn dzi'n, 1&' Jests uded 1én yu di't stse'd
minn judio Xti'dz Dios, gu'n zob ichésa giedz, ga uyuslo
chu'nnkluw. Nana ga zob tib mgiy mbi'ch tib kwa fia gu'n
derech. ” Ga dzekna 1€' ichésa mextr chu'nnkluw di'dzbey
ndza'l fariseo kéwlé'ts gan be zu'nnwenxi minn dzakné dze
knu, xka dzekna izo'bkiy minnxi. ®Nala 16'xi uye'nna gu'n
chu'nn minn gilxkab, ga 1é'xi chép lo mgiy mbi'ch tib kwa fia:

—Gusli, lox kwzu icholda.

Ga l&' mgiy knu uzuli.

°Ga 1é'xi chép lo iché minn:

—Na' inabdi'dz lota: ;Bekwa'n sche'bey gu'nn-na dze
xkédana dzi'n? ;Gu'nn-na wen ota gu'nn-na gu'n wenda?
¢Lana tib minn lo gilgut ota ide'dna di'dz lox minn?

' Uyeloga uwiyxi lo ichésa minn nkwa' gagu, lox chépxi lo
mgiy knu:

—Kwtsi'l nala.

Ga 1é' mgiy knu uyu'nnu, xka 1é' fia mgiy knu uyakwen.

' Ga 1é' ichésa mextr chu'nnkluw di'dzbey ndza'l fariseo
ulé'ye gik, sia zi'd xne' xku'n gakxi.

Lé' Jests xgib tsi'pchop minn gwey xti'dz

?Lén mbidz knu 1&' Jestis uyep tib giy, une'fia Dios idibsa
gia'l. *Konde uyenilyu uchedzxi ichésa xin use'dxi, xid knu
ugibxi tsi'pchop minn ude'dxi gilbey ine' xti'dzxi ¢ idibsa
gitslyu. '*Minn che'n nak minn ugibxi: Simén, minn uyusléxi
Pedro; Andrés, béts Simén; Jacobo, Juan, Felipe ndza'l
Bartolomé, '° Mateo, Tomds, Jacobo xin Alfeo; Simén, minn
xla'nda chu minn stib kwa gu'nnbéy xkiedz; '° Judas béts
Jacobo ndza'l Judas Iskariote, minn ucha' léd Jests.

Lé' Jestis uyu'nnwen ichésa minn

'”Konde 1&' Jesus uyetiét giy iché xin use'd, uyab tib léts.
Ga udopgiy ichésa xin use'dxi, minn Judea, minn Jerusalén,
minn yu chow nisdo' giedz di't 1€ Tiro gana Sidén. Ichésa
minn knu udzinn gon xti'dzxi gana 1é'xi uyu'nnwen minn
dzakné. "*Xid knu yu minn kefia me mal, fia minn knu
uyakwen or knu. ' Konde uwiy minn 1€'xi chu'nnwen minn
dzakné, 1&' ichésa minn ubig-gaxzé xla'n ka'l fia 1édxi, lo nan
minn chak chu'nnwenxi gilgidz.

Gilxil gana gilné
0 Ga 1é' Jestis uwiy lo xin use'd lox chép:
Wen siatd nakd4d minn nlas yu,
xka dzekna zak idzinndéa di't chu'nnbéy Dios.
> Wen siaté xla'nnad4 or che'n,
sdzinn dze 1€'t4 gap ncho'b gu'n gow, axta gielnada.

T6:13 Apbstoles

Wen siata cho'nda or che'n,

sdzinn dze lé'ta xidz.

*2Wen siata or 1é' minn x1é' chanda,

or 1é' minn dzakda lia'dzda,

or 1é' minn stsi'ltolda,

or 1é' minn xne'né 1édta lo sdzinkéta xitsna.

*Gol gok nle, gol kwxi'lna dze knu,

Dios ine'dz gilnza'k ncho'b loté iba'.

Xkikga bel uyu'nn minngol 1éd minn une' Dios lo bokla.

**Nlas xnatd minn nda'n

lo ichéwu chapda lo na, bét xchéda lotéa.

**Nlas xnat4d minn chap ncho'b gu'n chow lo na, axta
xielna,

sdzinn dze 1é'ta sak ubin.

Nlas xnata minn xchidz lo na,

sdzinn dze 1€'t4 go'n, 1é'ta sak gilné.

*Nlas xnaté or 18' minn xne' wen lédt3,

xkakga uyu'nn minngol, une' wen lo minn ukidia une' Dios
une' lo.

Gol ké 1do' minn x1€' chanda

*»Gol kediag wen, gu'n inend lota: “Gol ké 1do' minn xIé'
chandA. Gol bi'nn wen lo minn xne'né 1édta. * Or 1&' minn
xne'né lédtad masda gol kwnab lo Dios gu'nnlay minn knu. Or
1é' minn stsi'ltold4, masda gol kwnab lo Dios, gakfia minn
knu. ? Di'ltsa ké's minn kwasla, kwde'd stib kwa. Di'ltsa la
minn xkameso'l-14, fia xibia'gla kwde'd, gwey minn. * Di'ltsa
chu xnab tib gu'n 10'14, kwde'du. Di'ltsa chu gwey chenla
nki'nda gé'pl4 gi'tu. * Za'ksa gol bi'nn lo iché minn dzekna
xkakga gu'nn minn lota.

*yDi'ltsa lu'td xké 1do't4d no'nda minn xkékga 1do't4,
nonchoda gunu. Na ngopxtol xka chu'nn. * Di'ltsa chu'nnd4
gilwen no'nda lo minn chu'nnaga gilwen lot4, nonchoda gunu.
Na ngopxtol xka chu'nn. * Di'ltsa xde'dt4 kiy lo minn

ine'dzaga gu'n ude'dta nonchoda gunu. Xka chu'nn minn chap
ncho'b xtol, xde'dlsa kiy. * Gol ké 1do' minn x1&' lot4, gol
bi'nn wen lo minn knu. Gol kwde'd kiy lo minn, minn
ikimbiasdadé ine'dz chenda. Xka 1é'ta ikafia tib gilnza'k
ncho'b, xka dzekna 1€'t4 gak xin Dios, minn ncho'b zob iba'.
Dios chu'nn wen lo ngopxtol, minn xde'dta xkix. ** Gol bi'nn
wen ichésa lo minn xi'k wen Pxozna ichésa lona.

Gwiy gu'n chu'nnld, gwiydla gu'n chu'nn stib minn

¥ »Tsudad4 kosiuw gu'n chu'nn stib minn dzekna chut tsuda
kosiuwda. Izoblédzdada bekwa'n sak xkomierda, dzekna xka
bét sakdada. Gol bi'nntlédz gu'n wenda chu'nn minn lota
dzekna xka 1&' xkomierda gu'nntlédz gu'n chu'nnda. ** Gol
kluchu lo gu'n iti'xd4 ide'dté lo minn dzekna xkakga ikafiato.
Dele xku'n xti'xda gu'n xde'dta xkakga pix gu'n ikafata.

% Ga uguxi tib kwend, gu'n ney di'dz gu'n gu'nn dzi'n:

—Dele tib minn nkal lo sifia stib minn 1é'kga nkal lo, zolila
ichop minn giab 1én tib ge'ch? “*Ni tib minndo' skwel gakda
gak ncho'b lo xmextr axta 1€' minndo' gusti'b skwel ncho'b
dzekna 1é' minndo' zak gak xi'k nak xmextr.

“»¢Xku'n xwiyla dia yag gu'n yu lo xkomie'rla fiana
xie'ndnalu' 1é' tib yag yu 10'14? * ;Xku'n xla'nla gé'pla lo
xkomie'rl4: “Na' kwa dia yag 10'14”? Nana xwiydl4 yag gu'n
ntse lo'la. ¢{Chu xla'nl4 gosge'fiala? Gane'ch golia' yag gu'n
ntse lo'1a dzekna schelo kwa'la dia yag gu'n yu lo xkomie'rla.

Yag nex
*yLo yag wen gakda iké nex wenda, lo yag wenda gakda
iké nex wen. *Kad yag xdo'mbey dele ba nex xké lo. Gakda
tsét higo® lo yag gits nika ubas gakda tsét lo 1bé gits yox.
*Mgiy wen, xne' gu'n wen lo wen nak 1do'. Mgiy wenda, xne'

‘6.4 Higo, nex gu'n 1&" idib ndzuw.

gu'n wenda lo wenda nak 1do'. Gu'n xiab gik 1do' minn xne'
minn.

Tib minn chon di'dz gana stib minn chonda di'dz

*»Chigialda ine'ta lona “Dad”, lo chondad4 xtidzna nika
chu'nndadéa gu'n chunnbéynd. ¥ Di'ltsa chut4 ibig-gax lon4,
gon gu'n chu'nnkluwné lox chu'nn-nu, *18' minn knu nak xi'k
nak minn uza' lidz ugé'n gét axta uga' 1éd ita. Ga ugu simiend
chen yu. Konde 1€' gia uyab, 1&' ge'wbe' ucho'b, 1é' nis uyeké
1éd yu knu nika nnidu lo wen xixkwa'wo. ¥ Nala minn chon
gu'n chu'nnkluwna lox chu'nndu nak xi'k nak minn uza' lidz
xkisa, no'nda lo gia uzo'b simiend. Konde 1é' gia uyab, 1€’
ge'wbe' ucho'b, 1€' nis uyeké 1édu xnusa ubixu lad, lad uyaku.

Tib minn chu'nnbéy lo soldad

7 !Konde 1é' Jests ulox une' xti'dz lo minn, 1é'xi sia stib

giedz 1é Cafarnatin. >Ga yu tib minn chu'nnbéy lo
tibgayo'w soldad minn Roma. Minn knu xkelédzdo' tib minn
ké dzi'n lo, minn dzakné, mer gét. * Konde 1€' minn chu'nnbéy
uyon gu'n chu'nnxi, 1€' unab lo balal minn ncho'b nak lo
giedz Israel, chép: “Gol gwa guts lo Jests: “Kwlas 1do'14, kidé
lidzn4, gu'nnwe'nléd minn ké dzi'n lon4.””

*Ga dzekna, 1&' minn uya chép gunu loxi. Axta chép minn:

—Mgiy che'n chigial gu'nnla yud, minn che'n nak tib minn
wen. °Xké ldo'xina lo nakna minn Israel, uza'xi di't stse'dna
Xti'dz Dios.

®Ga 1é'xi uzinké xits minn knu, konde 1é'xi udzinngax di't
zob yu, 1&' minn chu'nnbéy unab lo balal xamig uya une'
xti'dz loxi:

—Dad, gop pasens lond, chut nakdna tedl4 1én lidznd, " nika
chut nakdnd gidn4 idza'lna. Nonga gu'n xnabn4 lo'l4 nusa
bi'nnbéy gakwen minn ké dzi'n lond, xlelédznd zakwen minn.
®Na' uyedena xdedn4 di'dzbey gana chonné xti'dz minn
chu'nnbéy lona. Or 1é'nd chunnbéy tib lo soldad “gwa ne'g”,
tibga di'dz xia soldad knu. Di'ltsa gépna stib lo soldad “kidé”,

tibga di'dz zi'd soldad knu. Di'ltsa gépna tib lo minn ké dzi'n
lond “bi'nn gu'n che'n”, tibga di'dz chu'nn minn knuwu.

°Konde 1é'xi uyon xti'dz minn chu'nnbéy udzakyénaxi. Ga
1é'xi chép lo minn zinké xitsxi:

—Idibsa giedz Israel zéxda gunnbeyna ni tib mgiy xlelédzna
xi'k nak minn che'n.

Konde 1&' xamig minn chu'nnbéy uyobiche, 1¢' minn ké
dzi'n nda'nla.

Lé' Jests uyu'nn uban tib minndo' uyelal

""Uded lo knu 1€' Jests uya tib giedz 1€ Nain iché xin use'd.
Gana zinké ndaldo' minn. ' Konde 1€'xi udzinn lo giedz, 1€'xi
uwiy balal mgiy ney tib minndo'pgiy uyelal ziké'ts. Tib
minndo' knu nak mé'd lo xna'. Xna' minndo' knu nak biud.
Ndal minn giedz knu chu'nn yud ziké'ts xin biud knu. "> Konde
1é'xi uwiy gunu, né uzakxi uwiyxi una' knu, ga 1é'xi chép:

—Go'ndchala.

“Ga dzekna 1€'xi ubig-gax uga'l 1éd ginn. L&' minn ney ginn
knu usu. Ga 1é'xi chép lo minndo' uyét:

—Na' xne lo'la: jkwbanaga!

®Ga 1&' minndo' uyét uzobli, uyuslo xne'. Ga dzekna 1&'xi
uyisa'n minndo' di't zu xna' minndo'. ' Konde uwiyzé minn
gunu, udzebzé minn. L&' minn uyuslo xde'd xkix lo Dios, xne'
minn

—Nasa 1€' tib minn xne' xti'dz Dios yu xidna. Nasa 1é' Dios
gu'nn yud xkiedz.

7 Ga 1é' ichésa giedz nax idib xtén Judea xnusa uyaknan
gu'n wen gu'n uyu'nnxi.

Juan, minn xcho'pnis
" Lé' xin use'd Juan uya ugu kwend lo Juan ichésa gu'n
chu'nn Jests. Loxna gunu 1€' Juan uxa'l chop xin use'd,
?inabdi'dz loxi: “;Be lu' nak Minn uxa'l Dios ota skimbia'snu
stib minn?”

*Konde udzinn ichop minn knu loxi, chép:

—Juan, minn xcho'pnis, uxa'lnu inabdi'dznu lo'l4, ;be Iu'
nak Minn uxa'l Dios ota skimbia'snu stib minn?

*! Ga dzekna or knu 1é'xi uyu'nnwen ndal minn dzakné,
gana uyu'nnwen minn yu me mal l1éd, gana uxal ndal lo minn
nkal lo. ** Ga dzekna 1é'xi ukéb ichop lo mgiy knu:

—Gol gwa, gol guts lo Juan ichésa gu'n uwiyd4 gana gu'n
uyonda. Gol guts 1&' minn nkal lo xwiy, minn gakda sé sdzé,
minn xiudz 1éd chakwen, minn nkwé diag chakla chon, minn
uyétla chobichekga xban gana minn nlas yu chon xku'n ted
di't chu'nnbéy Dios. * {Wen sia minn tipta xlelédz chu nakna!

*Konde 1&' ichop xin use'd Juan ubi, 1é'xi uyuslo une' iché
lo minn chu nak Juan:

—¢Chu lo uyatd uwiyda dén bidz? ¢Be uwiyda tib minn nak
xi'k nak Ixech gu'n xni me lad lad? *Ota, ;be uyata uwiyda
minn chok lach fiex? Lu'ta nan gwiydad4 minn knu dén bidz,
nonga lidz minn ncho'b nak di't gwiyd4 minn knu. ** ;Chu
uyatd uwiyd4, dzekna? ;Be tib minn xne' gu'n une' Dios lo?
Gunusa nli, Juan nak tib minn ncho'bcha lo iché minn xne'
gu'n une' Dios lo. ¥ Juan ga chakyét or xne' Xti'dz Dios:

Gane'ch ixalnd tib mgiy ixal fiaz di't tedla.

*® yXnen4, ichésa mgiy yu lo gitslyu, ni tib mgiy giend
noncha lo Juan. Minn xiy non di't chu'nnbéy Dios, minn knu
noncha lo Juan.

*Ichésa minn uyon gu'n une' Juan, gana uye'nna gu'n
chu'nnbéy Dios nak gu'n wen. Unab ucho'bnis lo Juan. Xid
knu yu minn xtop demi sia Roma na. **Nala iché minn nak
fariseo gana minn nan di'dzbey, fionda Xti'dz Dios nika néd
ncho'bnis.

*' Ga dzekna 1€'xi chép:

—;Bekwa'n izobnéa nak xi'k nak minn lo na? **Lé' minn lo
na nak xi'k nak minndo' win zob lo 1giy xgit xké'lsa chedz:
“Xké'nu di, fiana nika fio'ldt4, uyo'lnu tib di nlas sia, fiana
nika fio'ndta.” ** Xi'k nak or uyi'd Juan Xcho'pnis, xne'ta yu

me mal 1édxi gana nédxi gowxi giatxtil nika giaxi bin. ** Nana
zidna. Na' nak Mgiy uxa'l Dios, chowna, chand, fana xne'ta:
“Gol gwiy lo mgiy ki chowcho, chacho gana tipta iché
ngopxtol gana minn xtop demi sia Roma.” * Gol bislédz &'
xkilchak Dios xien lo iché gu'n chu'nn minn.

Lé' Jests sia lidz Simén

*Tib mgiy fariseo 1€ Simén uzifia Jests gow lidz. Konde
1&'xi udzinn, uyax ndra' chow més. ¥ Nana giedz knu yu tib
una' ugibdo' xtol. Konde uyon 1é'xi udzinn lidz Simén 18' uya
loxi, uyey seid gu'n nexlan nla' gu'n fiexdo'. * Konde &'
udzinn, cho'n uzexib loxi, lox nis gu'n xcha' lo xiab niyxi,
gunu ugeé niyxi gana gits gik uche' niyxi. Gana uyow chut
niyxi gana ugu seid gu'n nexlan nla' niyxi. * Konde 1&' Simén
uwiy gunu, uyu'nn Simén gilxkab: “Di'ltsa nli nak Jesiis minn
xne' Xti'dz Dios, sie'nna Jestis ngopxtol nak una' ki.”

*Ga 1é'xi chép:

—Simén, chapna tib di'dz inené lo'la.

Ga 1&' Sim6n ukéb:

—Kwne'wu, Mextr, 1é'na gonu.

* Ga 1é'xi chép:

—Yu chop minn nzé'b demi lo tib dad. Tib minn nzé'b
ga'ygayo'w (gu'n chutsna' minn ga'ygayo'w dze). Stib minn
nzé'b chopgalptsi', (gu'n chutsna' minn chopgalptsi' dze).
“?Nana lo ndzalda demi ngix minn, ga dzekna 1&' minn ude'd
demi chép: “Gol golia' gu'n ki gikda masda kixdada.” Kwne'
lond, ¢be chak gikl4? ;Chu ide'dcha xkix lo minn ude'd demi,
minn nzé'b gia ota minn nzé'b gét?

*Ga 1&' Sim6n ukéb:

—Na' xne' minn nzé'b giaxi.

Ga 1é'xi chép:

—Lé'wuga.

*Ulox ga 1é'xi uwiy lo una' knu, loxna chépxi lo Simén:

—Gwiy gu'n uyu'nn una' che'n, fiu'nndlu. Or udedni 1én
li'dzl4 nne'dzdla nis ndé'b niyna. Sa'nda una' che'n ulan ugé
niynd nis gu'n xcha' lo, lox uche'wu gits gik. * Gana or ula'nna
li'dzla no'wdla chut kwasna. Sa'nda una' che'n axta ula'nna
li'dzl4 tipta chow chut niynd. * Gana ngudla seid gikna sa'nda
una' che'n ugu seid niyna. ¥ Ncho'd xké ldo' una' che'nna lo
nan una' che'n 1é'nd uyu'nn mbi ncho'b xtol una' che'n.
Sa'nda minn xiy uyu'nn mbind xtol, xiy xké ldo' minn knu na'.

* Ga dzekna 1é'xi ché'pga lo una' knu:

—Ichésa xtol-14 uyak mbila.

* Ga 1&' sebalal minn nax ndra' chow més uyuslo chixti'dzlsa:

—¢Chu nak minn ki ine' 1é' chu'nn mbi xtol stib minn?

*Ga 1é'xi chép lo una' knu:

—Lo ulelédzlana, lox 1é'na uyu'nn mbi iché xtol-14. Ki gwa
tsudcha gunu gikla.

Copyight B Globai Recorings Metwork Linkd willh phmmission

(Lucas 7.50)

Ndal una' chu'nn yud Jests

' Uded lo knu 1€' Jesis sia uya xa'la xa'la giedz, giedz

win gana giedz ncho'b. Xne' gan xku'n idzinn minn di't
chu'nnbéy Dios. Gana zinké iza tsi'pchop xin use'dxi.
>3Ndza'l sebalal una' chu'nn yudxi gu'n chapta. Xid knu yu
balal una' ucha' me mal 1éd gana xa'ga gilgidz. Xid knu yu
Maria, minn 1€ Magdalena, una' ucha' gadz me mal 1éd. Gana
Juana, xiwna' mgiy 1€ Chuza, minn chu'nnbéy lo stsi'n
Herodes. Gana stib una' 1€ Susana.

Cogryngh i Glotual Recordegs Network, Lised with permission

(Lucas 8.8)
Lé' Jestis ugu xkwend xobxtil

*Or 1€' tajdo' minn udopgiy lo Jesis minn zi'd xa'la xa'la
giedz, ga 1é'xi uyuslo ugu tib kwend, gu'n ney di'dz gu'n
gu'nn dzi'n, gon minn, chépxi:

* —Tib minn ucha' sia dén zegu xobxtil. Nana lo xla'l minnu
yuwo uyab fiaz. Minn uded ga, ugi'tsniy lédu gana uyo'wga
mginnu. °Gu'n uya'bga xid ita, gunu ulan. Nana lo giend nkop
ga, xnusa ubidzu. " Gana gu'n uya'bga xid gits ulan. Sinda tika

16" gits ucho'b, utse lowo, 1é'wu ubidz. ®*Nala gu'n uyab lo lyu,
tika ulan, ucho'b wen uyak yu xanu, ude'd axta tib gayo'w xob.
Konde uyelo une'xi gu'n che'n, 1é'xi une' ndip:
—Xi'k xku'n uyonda gu'n unend, gol bi'nnu.

¢Xku'n nak kwend ugu Jests?

°Ga lé' xin use'dxi unabdi'dz loxi:

—¢Xku'n nak kwend gu'n ugula?

1% Ga 1€'xi ukéb:

—Dios uxal-la gikd4 gie'nnadé xku'n nak gu'n xwiydadé di't
chu'nnbéy Dios. Sa'nda 1é' iché minn zéxda ibig lo Dios,
no'nda kwend, gu'n ney di'dz gu'n gu'nn dzi'n xguna. Dzekna
xka nika gwiy minn lon4, xla'ndtané gie'nna minn gana gon
minn gu'n inend, xla'ndtana ilelédz minnu.

"'»Xnu nak kwend, gu'n uguna: gu'n nak xobxtil, gunu nak
xi'k nak Xti'dz Dios. "> Gu'n uyab fiaz nak xi'k nak minn uyon
Xti'dz Dios fiana konde 1€' Minn Dzab zi'd xgob Xti'dz Dios
ldo' minn dzekna xka 1€' minn gu'nntlédz gu'n uyon, nika
guslédzdacha minn Jests kob xtol minn. "> Gana gu'n uyab xid
ita nak xi'k nak minn chi'lna or 1€' uyon Xti'dz Dios sinda nak
minn knu xi'k nak gu'n ulan no'nda lo gia, konde 1€' gilné zi'd
xnusa chopche lo xiiaz Dios. '* Gana gu'n uyab xid gits nak
xi'k nak minn uyon Xti'dz Dios, sinda uded lo knu 1€' uyopche
lo nkalida gik sinda no'nda gu'n lo gitslyu che'n zekyots gana
zak bacha icha' demi. Nika fiu'nnda gu'n uyon. " Lé' gu'n
uyab lo lyu, wen ucha'ké nak xi'k nak minn uyon Xti'dz Dios,
ga tipta uzu xfiaz Dios lo ulelédzu idib gik 1do'.

Giend gu'n ngé'ts gienda lo xni
'*»Chut xkegida tib ser lox stse lowo, ota lox sdzuwo xan
lon. Sinda 1é' minn knu sdzo'bu di't gia nak dzekna xka 1é'wu
iké' xni lo minn ted lén yu. ' Xkakga iché gu'n ngé'ts sien lo
xni, giend tib gu'n ngé'ts gienda lo xni. ** Gol bin wen gu'n

inend, minn chapla gu'n chap ikanacha ncho'bu. Sa'nda 1é'
minn giendu lo, nika nup gu'n chu'nn gilxkab gap ido'b.

Xna' Jestis ndza'l béts Jests

" Tib dze nkwa' tajdo' minn lo Jests 1é' xna'xi udzinn iza
bétsxi xla'n nne' loxi. Nana fiakdu lo tajdo' minn nché ga.
**Ga 1é' tib minn chép:

—Lé' xna'l4 ndza'l bétsla xla'n ine' lo'l4.

*' Ga 1é'xi ukéb:

—Ichésa minn chon xtidzn4 lox chu'nno, minn knu nak
duwma'nd gana bétsna.

Lé' Jestis chu'nnbéy lo nisdo' ichop me

*>Tib dze 1&' Jesis uyep 1én tib barko win iché xin use'd, ga
1é'xi chép:

—Tsana stib kwa nisdo'.

Ga dzekna 1é'xi uyu fiaz ichéxi.

% Nana 1é't 1&' barko sia 16'xi ugés. Tigolpa 1&' mecho uyuslo
xbe, ga 1€' nis uyuslo xded 1én barko. Ga 1é' ichésa minn sdzeb
tseloga 1€' barko igi'ts. ** Ga 1€' minn uyuslo xké'zé chedz:

—Mextr, mextr, golia' mka'l 10'14, nap 1€' barko igi'ts.

Ga 1é'xi uyusche, uyu'nnbéy lo me gak dze' gana lo nis. Ga
l1é'wu dze' uyak.

*Lox 1é'xi chép lo xin use'dxi:

—¢Xku'n xlelédztadédna?

Lo gilsdze'b gana lo giludzakye, xne'lsa xin use'dxi:

—¢Chu nak mgiy ki, chon me xti'dz gana nis?

Lé' Jestis ugolia' me mal 1éd tib mgiy
18" Jests iché xin use'd sia udzinn stib kwa nisdo' di't nak
dén 1é Gerasa. ¥ Konde 1é'xi uyét barko 1€'xi udza'l tib mgiy
yu giedz knu, yu me mal 1éd. Mgiy knu stsedo'la yuda lidz
sinda pantion gana tipta kolet. ***° Lo seyit xiab me mal 1éd

mgiy knu, lox gunu 1€' minn giedz knu xchi'g kaden niy fia
mgiy knu. Ga 1é' minn xkenap xwiy, 1€'kga mgiy knu xchug
kaden. Ga 1€' me mal chifia mgiy knu di't dze' nak.

Konde 1€' mgiy knu uyan lé'xi zi'd, 1&' uké' chedz uzexib.
Nana konde 1é'xi uyu'nnbéy lo me mal knu icha' 1éd mgiy
knu, 1é' me mal knu uké' chedz:

—Jests, Iu' nak xin Dios, minn ncho'b nak. Izakzi'dlana,
¢bekwa'n gu'nnlana?

% Ga 1é'xi unabdi'dz:

—:Be 1€la?

Ga 1é' me mal knu ukéb:

—Ndaldo' 1éna.

Xka chép mgiy knu lo ndaldo' me mal yu 1éd. * Ga 1&' me
mal knu unabzé loxi tsada xan gitslyu.

% Gax ga zob tib giy, xan giy knu yuzé kuch chow. L&' me
mal knu unabzé loxi sé'b 1éd kuch. Ga 1é'xi ude'd di'dz. *Ga
1é' me mal knu ucha'zé uzé'b 1éd kuch. Ga lé€' kuch uké'zé
karrel sia unit 1én nisdo', ga uyepna. ** Konde 1€' iché minn
kenapzé kuch uwiy gu'n che'n, ni gitslyu zuda minn uya minn
giedz, chép minn gu'n uyak. Gana lo iché minn zu fiazna.

% Ga 1&' minn ucha'zé uya uwiy gu'n uyak. Konde 1&' minn
udzinn, uwiy minn 1&' mgiy ucha' me mal léd nokla xab gana
ngia'l-la chak zob niy Jests, udzeb minn.

% Ga 1€&' minn uyan, xku'n uyu'nnwenxi mgiy knu, ugu
kwend lo iché minn gan xku'n uyaku. ¥ Ga 1é' ichésa minn yu
giedz nax Gerasa udzeb, ga 1é' minn unab loxi ibixi.

Ga lé'xi uyep 1én barko win uyobiche Galilea * fiala mgiy
uyakwen xla'n nzinké xitsxi. Ga lé'xi chép:

¥ _Gobiche li'dzl4, klu kwend iché lo minn gan xku'n
uyu'nnwen Dio'sla.

Ga 1&' mgiy knu uyobiche giedz ugu kwend iché lo minn
gan xku'n uyu'nnwen Dios.

©2016 Wycliffe Bible Translators, Inc.
http://creativecommons.org/licenses/by-nc-nd/2.5/mx/



SAN LUCAS 8 36

Tib una' dzakné gana xin Jairo

““Konde 1é' Jestis uyobiche xtén Galilea, ga ndal minn
kimbiasxi chi'lna ukafiaxi. ** Or knu udzinn tib minn 1€ Jairo,
minn chu'nnbéy di't stse'd minn judio Xti'dz Dios, gu'n zob
giedz knu, ubig-gax loxi, lox uzexib uki'ts lo axta lyu, chép:

—Xnabnd lo'14 tsana lidzna.

**Mgiy knu chap tibaga minndo' kwna!', chap tsi'pchop is
mer gét.

Ga 1é'xi uzinké xits Jairo. Nana lo ndal minn uzinké xitsxi
no'nda xto'wlsa minnxi. **Xid knu yu tib una' uyakla tsi'pchop
is kefia gilgidz xche' chen. Una' knu ncho'bla xtemi xchin,
xla'n gakwen, fiana chakwenda. * Ga 1é' una' knu sia ubig-gax
xitsxi, lox uga'l 1éd xabxi. Or knukga 1&' chen ugén. * Ga
dzekna 1é'xi chép lo minn:

—¢Chu uga'l 1édnéa?

Ichésa minn chép fiu'nndo. Ga 1é' Pedro chép:

—Mextr, chanxild no'nda xto'wlsa mi'nnlaga' fhana xne'la
chu uga'l 1édla.

* Ga 1é'xi chép:

—Yu chu uga'l 1€dné. Uyendné 1&' minn uga'l 1édna
uyakwen.

“Konde uye'nna una' knu nakda fiungé'ts, sial 1&' una' knu
cho'l chiz lo gilsdze'b, ubig xid knu uzexib loxi, une' xku'n lo
uga'l 1édxi lox xku'n uyakwen.

*® Ga 1é'xi chép lo una' knu:

—Xina, lo ulelédzlané lox 1é'14 uyakwen. Ki gwa tsudcha
gunu gikla.

*Nana nika zéxda tselo ine'xi, 16' minn lidz Jairo udzinn,
chép:

—Lé' xinl4 uyétla, gu'nnkwlé'dchald mextr.

*Konde 1€'xi uyon gunu, 1é'xi chép lo Jairo:

—Idze'bdala. Nonga kwlelédznd, xinl4d gakwen.

% Konde 1€' minn udzinn chow yu, 1&' iché minn lidz Jairo
nlas chak, cho'n lo gilné lo 1&' xin Jairo uyét. Ga 1é'xi chép:

—iGo'ndchad4!, Nétda ndza'p, no'nda naxkes ndza'p.

Xlelédzda minn xti'dzxi. No'nda chidz-zé minn lo nan minn
uyétla ndza'p knu. Ga nde'dtaxi di'dz chu nded 1én yu, nonga
Pedrona, Santiagona, Juanna, Jairona, gana xna' minndo'
uded.

* Ga dzekna 1€'xi uzén fia ndza'p knu, lox une'xi ndip:

—Na' xne lo'l4, jkwbanaga!

*®Ga 1é' ndza'p knu uyusche ubanaga. Ga 1é'xi uyu'nnbéy
ide'd minn gu'n gow ndza'p knu. **Lé' xna' ndza'p knu ichop
pxoz ndza'p knu udzakyéna uwiy gunu. Ga 1é'xi chép:

—Chut lo géptadd bekwa'n uyunn-na.

Jestis uxa'l iza tsi'pchop xin use'd
9 ! Utopgiy Jesus iza tsi'pchop xin use'd, ga 1é'xi ude'd
xkilbeyxi dzekna xka 1€' xin use'dxi zak kwa' me mal
gana gu'nnwen gilgidz lger 1&'xi. >Ga lox 1é'xi uxa'l iza minn
knu tsa gu'nnkluw gan xku'n chu'nnbéy Dios iban minn gana
gu'nnwen minn. °>Ga chépxi:

—Nki'nda bekwa'n gweyda. Gweydté gu'n ixixkatd, nika
mochil, nika gu'n gowd4, nika demi. Gana nika ni tib fiaz lach
gweydta. * Or idzinnd4 tib yu, ga kwasda axta 1€'t4 ibi lger
knu. ° Di'ltsa idzinnd4 tib Iger, di't ikafiada minnd4, ga dzekna
gol kwdzib niyd4, icha' guxyu gu'n ké niyd4, dzekna 1é'kga
minn gie'nna nkafada Xti'dz Dios.

®Ga lé' iza tsi'pchop xin use'dxi ucha' sia iché giedz gax
nax, xne' lo minn xku'n chu'nnbéy Dios iban minn gana
chu'nnwen minn dzakné.

Nanda Herodes chu nak Jesis
’Konde 1é' Herodes Antipas, minn chu'nnbéy, uyon iché
gu'n uyu'nn Jesus, 1é' ude'd gilxkabdo' lo 1é' balal minn xne'
1&' Juan, minn ucho'pnis, ubanaga stib. ®Sebalal minn xne'

bitser 1&' Elfasga uyan minn. Gana sebalal minn xne' bitser tib
minn une' Xti'dz Dios badze'la ubanaga stib. ° Ga 1&' Herodes
chép:
—Nakda i Juan. Na' uyunnbéy uyét Juan lox ucho'w gik
Juan, ¢chu nak minn ki dzekna uyonna chu'nn iché gu'n ki?
Gana lé' Herodes xla'n gu'nnbey chu nak Jesus.

Lé' Jestis xde'd gu'n chow tajdo' minn

?Konde 1é' minn ude'dxi gilbey ine' xti'dzxi uyobiche,
uyuslo ugu kwend loxi ichésa gu'n uyu'nn. Ga 1é'xi uzifia iza
minn knu uya di't dze' nak, Betsaida. ' Nana konde 1&' minn
uyon 1€'xi sia ga, 1&' minn ucha' uzinkézé.

Konde 1€' minn udzinn lé'xi ukafia minn, wen. Ga lé'xi
uyuslo une' xku'n chu'nnbéy Dios iban minn gana
uyu'nnwenxi minn dzakné.

?Konde 1&' lyu mer idze, 1&' iza tsi'pchop xin use'dxi uya
chép loxi:

—Kwxa'l minn ki na sia tsa iché giedz gax nax, kib di't gax
gana ika' gu'n gow. Sa'nda ne'g bét giend.

*Ga 1é'xi chép:

—Lu't4, gol kwde'd gu'n gow minn.

Nala xin use'dxi ukéb:

—Nonga ga'y giatxtil neynu gana schop mal. Di'ltsa naku
ide'dnu gu'n gow ichésa minn che'n, nki'n tsa'nu dzeka'nu.
' Ga nché gaded ga'y mil mgiy.

Ga dzekna 1é'xi chép:

—Gol guts lo minn chop galptsi'ga minn sobzé.

®Lé' iza xin use'dxi uyu'nnbéy uzobzé minn xKka.

'®Ga 1é'xi uzén iza ga'y giatxtil knu gana ichop mal knu,
ulis lo iba', ude'd xkix lo Dios. Ga dzekna 1€' uyu'nn icholu,
ude'du lo xin use'd. Ga dzekna 1é' xin use'dxi ugi'su lo minn.

7 Ichésa minn uyow, wen udzé Ido'. Nana konde 1&' gu'n
uya'n udopgiy uyaklo stsi'pchop xkutu.

¢Chu nak Jestis?

8 Tib dze 16' Jesus chixti'dziia Dios, non. Lé' xin use'dxi
udzinn di't yuxi. Ga 1é'xi unabdi'dz:

—¢Be 1€ xne' minn chu nakna?

1 Ga 1é' xin use'dxi ukeéb:

—Balal minn xne' lu' nak Juan, minn ucho'pnis. Sebalal
minn xne' lu' nak Elias. Gana sebalal minn xne' lu' nak minn
une' Xti'dz Dios bokla, minn uyétla nana ubanaga stib.

?*Ga dzekna 1€'xi unabdi'dzaga stib:

—¢Lu'td na? ;Be xne'td chu nakna?

Ga 1é' Pedro ukéb:

—ILu' nak minn uxa'l Dios.

*! Ga 1é'xi uyu'nnbéy lo iché xin use'dxi chépxi:

—Chut lo bét géptada na' nak minn uxa'l Dios.

*2Gana 1é'xi une' lo xin use'dxi:

—Na' nak Xin Mgiy, nlasdo' tednd, izakzi mi'nn-na. Minn
ncho'b nak lo giedz gana minn chu'nnbéy iché lo pxoz, ndza'l
minn nak mextr ley tipsa gak sakda lia'dzné gana iché minn
knu icha' igétn4. Nana gak tson mbidz 1é'n4 ibanaga stib.

*Ga 1é'xi chép iché lo minn:

—Di'ltsa naku chu xla'n izinké xitsna isa'n minn knu iché
gu'n nak, izata dze isunla'da minn knu defia'zn4, nika di'ltsa
nlas dzak minn nika di'ltsa axta lo gilgut lo krus. ** Di'ltsa chu
xké 1do' gilmban chen, minn knu lox xkilmban. Sa'nda 1é'
minn ilo'x xkilmban lo izinké xitsnd minn knu idibda
xkilmban. * ;Ba nki'n gan ikécho minn dzi'n fiala xkilmban
minn lox? * Di'ltsa chuga xtelédz lona gana chonda xtidzna,
xkakga 1é'n4 itelédz lo minn knu or 1é'né gobiche xi'k nak
minn ncho'b chu'nnbéy gana na Duwpa'na gi'd, minn uxa'lné,
ndza'l angl. ¥ Na' xne, xid minn zu ne'g yu minn gétda axta
gwiy xku'n chu'nnbéy Dios.

Lé' tib xni ndzun uyots Jestis

* Uyak xun mbidz 1€' Jesis uzifia Pedrona Juanna
Santiagona sia udzinn tib giy di't gia nak ixixti'dzfia Dios.
»Lé't 1é'xi chixti'dzfia Dios, 1€' loxi utsé'lo gana lé' xabxi uyak
nkitsdo' gana ugé's choldo'. ** Or knukga 1&' Moisés ichop Elias
uyen ga, * nots tib xni ndzun. Ichop minn knu chixti'dzfiaxi
gan xku'n gétxi Jerusalén gana ibanagaxi gana siaxi iba'.
*2Nala Pedro iza xkomier mer xgi'tsdia mka'l fiana tigolpa
uyax xni konde uwiy 1é'xi zu ga nots, xni ndzun iza Moisés
gana Elias. * Lé't 1é' Moisés ichop Elias xiu fiaz 1&' Pedro
chépkwxen loxi:

—Mextr, wen i 1é't 1é'nu zu ne'g. Di'ltsa xla'nla iza'nu tson
rmad, tibu gak chenl4, tibu gak chen Moisés, stibu gak chen
Elias.

*Lé't 18" Pedro xne!, 1&' xkéw uyi'd utse 1édxi izaxi. L&'
Pedro iza xkomier udzeb. * Ga dzekna uyen tib tsiy minn xid
xkéw chép: “Jests nak demé'dnd, minn nak minn uxalna.
Xti'dz minn ki gol bin.”

*Konde dze' uyak, 1&' Pedro iza xkomier uwiy nonlaxi zu
ga. Uded lo knu chut lo bét nne'da Pedro iza xkomier bekwa'n
uyak.

Lé' Jesus xla'n ilelédz minn 1é' nak minn uxa'l Dios

¥ Konde uyenilyu 1&' Jestds ucha' giy knu zitiét iza gion xin
use'd, ga tajdo' minn ucha' udza'lxi. * Tigolpa 1€' tib mgiy
uké' chedz xid knu chép loxi:

—Mextr, na' xnab lo'l4, bi'nn yud demé'dpgiyna. Lé' 1é'sa
minndo' ga chapna. * Tigolpa xiab me mal 1éd minndo'. Lé'
gunu chu'nn 1€' minndo' xbix, chuslo xké' chedz gana xkwi'b
gunu minndo' lad lad, 1&' mtsi'n sdzib chow minndo'. Nen, 1é'
gunu tséw, tséw stsa'n minndo'. * Lé'mé unabla lo xin use'dl4
ngulia' me mal, fiana fiakdu.

* Ga 1é'xi uwiy lo ichésa minn zinké xitsxi, ga 1€'xi chép:

—ijAxta xkita ngiedz gikda nika xlelédztadénd! ;Ba or
dzekna ilelédzdana? ;Be nétana tipta suna lota?

Ga 1€'xi chép lo mgiy knu:

—Guxi xinla.

*Konde 1é' minndo' udzinn loxi, 1é' me mal uyab léd
minndo', 1é' minndo' uyab lyu, ga 1é' minndo' uyuslo xkwi'b
lad lad. Ga 1é'xi ugufiaz me mal knu, 1€' minndo' uyakwen. Ga
1é'xi ude'd minndo' lo pxoz minndo'. *Ichésa minn nché ga
udzakyéna uwiy gu'n chu'nn Dios.

Lé't 1&' minn sdzakyéna xwiy gu'n uyu'nnxi, 1é'xi chép lo
xin use'dxi:

* _—Gol ké' gu'n che'n gikd4 gu'n inend. Na' nak Xin Mgiy
1é'na giab fia minn x1é' channa.

“ Nala iché xin use'dxi fiabda gik bekwa'n xne'xi lo zéxda
ixal Dios gik minn knu gie'nna. Gana sdzeb minn knu
nnabdi'dz xku'n nak gu'n une'xi.

¢Chu nak minn ncho'b?

“*Tib bueld 1&' xin use'd Jesus uyuslo xne'lsa:

—¢Chu nak minn ncho'bcha yu xidna?

“Konde 1é'xi uye'nna xka sia zi'd xne' xin use'dxi, 1&'xi
uyixi tib minndo' win uzu lo, * ga 1€'xi chép lo minn knu:

—Di'ltsa chuga ikafia minndo' che'n kon gilxil xkakga
xkafia minn knu na'. Gana di'ltsa chuga ikafiand kon gilxil
xkakga xkafa minn knu Dios, minn uxa'lnd. Minn xiy nak
xidta, minn knu ncho'bcha nak.

Minn ilé'da lota nak minn gu'nn yudta
* Juan, minn yu xid iza tsi'pchop xin use'd Jests, chép:
—Mextr uwiynu 1€' tib minn yuda xidna fiana chu'nnstsi'n
1614 xgolia' me mal. Lox gunu ché'pnu “gu'nndla gu'n ki.”
*Ga 1é'xi ukéb:
—Gol kwsa'n xi'k gu'nn minn knuwu. Di'ltsa chuga xcha'da
ilé' lot4, minn knu nak minn gu'nn yudta.

Lé' Jestis ndux lo Santiago ichop Juan

*' Konde 1&' dze mer idzinn 1&' Jess sia iba', 1é'xi uyu gik
sia Jerusalén. ** Ga 1é'xi uxa'l balal minn unech ugib di't
kwasxi tib giedz win nax xtén Samaria, ** fiala minn giedz knu
néd nkafaxi lo nan minn knu Jerusalén siaxi. > Konde &'
Santiago ichop Juan uyon gu'n che'n, ulé' gik, ga 1€' chép loxi:

—Dad, ¢be xla'nla inabnu lo Dios giab gi ilo'x ich€ minn ki?

* Ga lé'xi uwiy lo Santiago ichop Juan 1€'la udux-xi.
[Chépxi:

—Lu'td nandt4 xku'n nak degilxkabna. **Na', Xin Mgiy,
zidtana kobnd xkilmban minn, sinda 1é'né zid ided gilmban
loxdacha, lo minn.]"

Ga lé'xi sia stib giedz.

Minn xla'n sinké xits Jestis

Y Lé't 16" Jesus sia naz 1é' tib minn chép loxi:

—Dad, di't sia'tala, xla'ndna izinké'ma xitsla.

% Ga 1é'xi ukéb:

—NMias chap xebelia', gana mginn chap xipcha's, sa'nda na',
Xin Mgiy, giend nika di't gax gikna.

**Uyeloga 1€'xi chép stib lo minn:

—Kwzinké xitsna.

Ga 1é' minn knu ukeéb:

—Dad, gobias, tsand iké'tsga'xnd duwpa'na.

% Ga 1é'xi chép:

—iKwsa'n nda'gol iké'ts xkomier! Lu' kwzinké xitsna, kwne'
xku'n nak Xti'dz Dios.

®' Ga &' stib minn ché'pga:

—Dad, xla'ndna izinké'na xitsla, sinda xla'ndna kwa'sla,
tsand gane'ch ine'fian4 minn lidzna.

%2 Ga 1é'xi ukéb:

'o:56 Gu'n uya' bokla zi'dta gu'n che'n.

—Di'ltsa tib minn zinkéla xitsné lox xla'naga gobiche gu'nn
gu'n uyu'nn or zéxda sinké xitsna, minn knu bét stsi'nda lo
stsi'n Dios.

Lé' Jestis uxa'l tsongalp tsi'pchop xin use'd ine' Xti'dzxi
1 O ' Uyelo une' Jests gu'n che'n, 1é'xi ugib tsongal
tsi'pchop xin use'dxi unech chopga chopga uya
balal giedz, di't tsaxi. *Ga 1€'xi chép:

—Ndaldo' minn yu xla'n gon Xti'dz Dios fiala minn ine'wu
xiy. Gunu nak xi'k nak tib minn chap ncho'bdo' xobxtil, hana
konde 1é' dze udzinn 1é'wu idop giend mos itopu. Lox gunu,
xnend gol kwnab lo minn chen ixa'lcha ndal mos itopu.
*iLu'ta gol gwa gana gol gonga! Lé'na xchald4 xi'k nak
makxi'l ye'n xid me'dz. * Bét gweydad4, gweydta demi, nika
gu'n gowd4, nika stib fiaz xkilgid-da, kwasdadé ixixti'dznata
minn zu naz.

*»Or idzinnd4 tib yu gol kwne' diux lo minn lidz, gol guts:
“Xkilnza'k Dios ulan lotd.” °Di'ltsa yu knu yu tib minn ikafiata
wen, xkilnza'k Dios udzinn lo minn knu, di'ltsa chut ikafiadta
1€' gilnza'k knu gobichekga lota. ” Di'ltsa 1€' minn ikafiatd yu
knu, ga gol gobias, nki'nda tsat4 xa'la, xa'la yu, sinda ga gol
dow, gol gow gu'n ine'dzta minn. Minn xké dzi'n chigial gax
ika'. ®*Or idzinnd4 tib giedz, di'ltsa 1&' minn ikafata wen, ga
gol dow gu'n izo'bta minn lot4. ° Gol bi'nnwen minn dzakné
yu giedz knu gana gol guts lo minn: “Lé' dze zi'dgax 1é' Dios
gu'nnbéy lot4.” '°Sa'nda dele idzinnd4 stib giedz di't ikafiada
minnd4 wen, gol guts lo minn giedz knu: "' “Bét gu'n wen
giend ne'g lox gunu axta guxyu xkiedzd4, gu'n uké niynu,
idzi'bnu gak xtold4. Gol gok nan gu'n che'n: Zolila 1&' dze
zi'dgax 1&' Dios gu'nnbéy.”

?»Xnen4, or idzinn dze 1&' Dios gu'nnbéy, 1é' Dios
izakzichocha minn giedz knu niké minn giedz Sodoma.

Balal minn xlelédzda Xti'dz Dios

»Gana lu'td minn Corazin gana minn Betsaida jaxta xkita
nakdé nlas xnatd! Di'ltsa gilndzun gu'n uyunn-né loté fiunn-né
lo minn Tiro ichop minn Sidén, zolila or knukga nsa'n minn
knu xtol. Siu minn knu gilné, nzob lo xkidia, fiok lach yox.
“Xnené loté or idzinn dze 1€' Dios gu'nnbéy xiysa izakzi Dios
minn Tiro ichop minn Sid6n, niké lu'ta. ' Minn giedz
Cafarnatin, ¢Be nétina skafia Diosd4 wen iba'? Nakda, sinda
1é' Dios ixa'lda lad gét di't yu nda'gol.

'*Uyelo une'xi gu'n che'n, chépxi lo iza tsongalp tsi'pchop
xin use'dxi:

—Di'ltsa chuga xkediag gu'n xne't4, xkakga xkediag minn
knu na'. Gana di'ltsa chuga xkafiadt4, na' ga xkafiada minn
knu. Gana di'ltsa chuga xkafiadn4, fia minn uxa'lndga xkafiada
minn.

Or uyobiche tsongalp tsi'pchop xin use'd Jestis

7 Konde uyobiche iza tsongalp tsi'pchop xin use'd Jests kon
gilxil chép:

—iDad, axta me mal chon xti'dznu xcha', lo lu' une'dz
xkilnabeyld lo'nu 1é'nu uyu'nnu!

¥ Ga 1é'xi chép:

—Na' uwiy Minn Dzab xi'k nak tib belkwziy uchanga' iba'.
"“Na' unedz degilnabeyné lot4, di'ltsa itsuw ma'ld4 ota mégda
or 1é'ta sé tib naz, bét sakdada, nika Minn Dzab bét
gu'nndad4. ** Nana xi'ldnada lo 1&' me mal chon xti'dzd4
xcha', sinda masda gol kwxi'lna lo 1&' Dios zénlé 1€t4 iba'.

Lé' Jesus xde'd xkix lo Dios
' Or knukga 1&' Espiritu chen Dios uyu'nn xi'lna Jests, ga
1€'xi chép:
—Upa, lu' nak Dad chu'nnbéy iba' gana lo gitslyu, xnedzna
xkix 10'14 lo lu' nluwda gu'n che'n lo minn chak gana minn

xie'nna sinda 1€'1a uluw gu'n che'n lo minn nak xi'k nak
minndo' win lo xka ula'nla.

*>Ga 1é'xi chép lo minn nché loxi:

—Dios nak duwpa'né une'dz ichésa gu'n lona. Na' nak Xin
Dios. Chut chu'nnbeyda chu nakné nonga Dios. Chut
chu'nnbeyda chu nak duwpa'na nonga na' gana ichésa lo
minn xla'ndné iluwn4 duwpa'né zu'nnbey chuga.

*Konde 1é'xi uya'n no'nda iché xin use'd, 1é'xi chép:

—Wen siaté lo ndal gu'n xwiyda. ** Ndal minn une' Xti'dz
Dios bokla gana minn uyu'nnbéy or knu xla'n nwiy gu'n
xwiyd4 gana fion gu'n chond4 lo na.

Xkwend minn Samaria

**Tib mextr ley udzinn lo Jesiis unabdi'dz gan be zak
ikébxi:

—Mextr, ¢bekwa'n gunn-na dzekna gapné gilmban
loxdacha?

*®Ga 1é'xi ukéb:

—c:Bekwa'n slédzla xne' ley? ;Bekwa'n xlabl&?

¥ Ga 1&' mextr ley ukéb:

—Ké 1do' Dios tipta, or yuld wen gana or yula nlas, or
chu'nnlé gilxkab, or chu'nnlé stib gu'n gana ké 1do' ichésa
xkomie'rla xi'k xké ldo'lalu’.

*®__ Ga lé'xi chép:

—Lé'wuga ukébla. Bi'nn iché gu'n che'n dzekna 1€'14 gap
gilmban loxdacha.

» Nala mextr ley xla'n gaknan minn 1&' chu'nn gu'n wen, 1&'
unabdi'dzaga stib loxi:

—¢Chu nak degomie'rna dzekna?

% Ga dzekna 1é'xi ugu tib kwend:

—Tib dze 1&' tib mgiy ucha' Jerusalén sia Jeric6. Nana fiaz
knu ucha' mba'n uzakzi mgiy knu. Ubann iché gu'n ney mgiy
knu gana iché xab mgiy knu, ga 1€' mba'n sia usa'n mgiy knu
ga, mer ngét mba'n mgiy knu. *' Nana tigolpa 1&' tib pxoz sia

uded ga, uwiy 1€' mgiy knu nax ga nonga udedsu. ** Ga 1€' stib

minn chu'nn yud 1én ido' sia uded ga uwiy 1€' mgiy knu nax
ga, xkasaga uyu'nn nonga udedsu. **Nala tib minn Samaria sia
uded ga, uwiy 1€' mgiy knu nax ga lo uzakzi mba'n né uzak
gunu. **Ga 1&' minn knu sia udzinn gax lo mgiy knu, ugu seid
ichop bin di't né lo gunusa nak gu'n ney, ga uxi'gu kon lach.
Lox ulis mgiy knu uxob xits xkway, ga udzinn-fia mgiy knu tib
yu di't kwas. Ga uyan mgiy knu. * Uyenilyu, 1&' minn knu
ude'd demi lo minn lidz lox chép: “Gon mgiy che'n, di'ltsa
ixinchal4 na' kixu or 1é'na gobiche.”

*Konde uyelo uguxi kwend, 1é'xi unabdi'dz lo mextr ley:

—Lo iza tson minn uwiy 1&' mgiy knu nax ga, ;chu nak
xkomier mgiy knu?

¥ Ga 1é' mextr ley ukéb:

—Minn uké ldo' minn knu nak xkomier mgiy knu.

Ga lé'xi chép:

—Gwa, lox bi'nn gunu.

Gu'n ncho'bcha nak

% Or 1&' Jests sia fiaz Jerusalén iché xin use'd, ga udedxi tib
giedz win. Giedz knu yu tib una' 1€ Marta ude'd lidz uyobiasxi
izaxi xin use'dxi. ** Marta chap tib bal 1é Maria, ga 1&' Maria
uzob niyxi, xkediag gu'n xne'xi. “* Nala Marta 1é'la belkwa'n
zekyots gik gu'nn. Ga dzekna 1é' udzinn gax loxi, chép:

—Dad, guts lo balna gu'nn yu'dnd, na ti'bné yu ne'g.

# Ga 1&'xi chép:

—Marta, xku'n no'nda belkwa'n chak gikl4 gu'nnla *fiana
tibaga gu'n nak ncho'b. Maria ugib gu'n wencha gu'n chut
gakda kob.

Lé' Jestis chu'nnkluw gan bekwa'n ine'fiama Dios
1 1 'Tib dze, or 1&' Jesiis ulox une'fia Dios, 1é' tib xin
use'dxi ubig unab loxi chép:
—Dad, bi'nnkluwnu gan bekwa'n ine'fianu Dios xi'k
uyu'nnkluw Juan xin use'd.

*>Ga 1é'xi chép:

—Or 1€'ta ine'ha Dios, gol guts:

Dad, lu' nak pxo'znu, minn zob iba'

gana xla'nnu ichésa minn gie'nna

lu' nak tib minn chapda xtol.

Xla'nnu Lu' gi'd gu'nnbéy lo'nu.

*Xnabnu lo'14 ine'dzl4 gu'n go'wnu izata dze.

*Kwlas 1do'la bi'nn mbi xtolnu

lo iché gu'n 1é'da chu'nn-nu lo'l4,

xi'k chu'nntlédznu iché gu'n 1é'da chu'nn xkomie'rnu lo'nu.

Ide'dtala di'dz iki'l Minn Dzabnu,

dzekna xka ki'bdchanu xtolnu.

®Ga dzekna 1é'xi chép lo xin use'd:

—Di'ltsa naku 1€'t4 tsa lidz tib xamigda uchol gia'l, loxna
1é'ta gép: “Lé'na xnab lo'l4 gan be gu'nndla prexd tson giatxtil
lon4. °Tib minn ulan lidzna fiana giend gu'n idedna gow.” ’Ga
18" minn yu lén yu ikéb ine': “Gu'nnkwlé'dchala gikna,
deyaglani fiowbégla, iché'nu demé'dnd naxla. Guschedchana
inedzn4 giatxtil 10'14.” ®*Na' xne di'ltsa ibidl4 ga, sinda 1€'4
tipta zu xchedz, schal minn yagla, 1é' minn ine'dz gu'n nki'n
lo'14. Nakdo lo nakl4d xamig minn sinda lo tipta uzu'la
uche'dzla.

’»Loxna gunu xnend lot4: Gol kwnabu, 1€' Dios ine'dzu. Gol
gibu, gand4 sdzalu. Gol kwchedz gandé schal minn lidz yagla.
'Ichésa minn xnabu, xkafiawu, ichésa minn xgibu sdzalu,
ichésa minn xchedz xan yagla, schal minn lidz yagla.

'yLit ni tib minn ide'dta ma'l lo xin or 1&' xin xnab mal.
?Nika or xnab xin tib ngow lit ide'dta minn tib még. "*Lu't4
chap xtol fiana xde'dt4 gu'n wen lo xind4 {Nedna Pxozna, zob
iba', chapda xtol sne'dz Espiritu Chen di'ltsa chuté inabu lo!

Lé' minn xne' Minn Dzab xde'd gilbey lo Jests
" Tib dze 1&' Jestis xgolia' me mal tib 1éd minn gakda ine',
or 1&' me mal knu ucha' 1éd minn knu 1€' minn knu uyuslo

une'. L&' minn uwiyu udzakyéna, *fiala balal minn xne':

—Beelzebti, minn chu'nnbéy lo me mal, minn knu ude'd
gilbey loxi, loxna chak xgolia'xi me mal.

'°Sebalal minn unab stib gilndzun, dzekna xka gie'nna minn
gan be Dios uxa'lxi. " Nafia lo uye'nnaxi gu'n chu'nn minn
gilxkab, ga 1é'xi chép:

—Di'ltsa minn tib giedz guslo til-lsa iché xkomier, giedz
knu slox gana di'ltsa tib 1én yu guslo minn til-lsa minn iché
minn lidz minn, slox iché minn knu. '® Xkakga di'ltsa Minn
Dzab guslo til-Isa ichékga, ¢xku'n gu'nnbéy Minn Dzab knu?
Gu'n che'n unend lot4, lo lu'ti xne' Beelzebt une'dz gilbey
lona lo chak xgolia'nd me mal. " Di'ltsa nli gu'n che'n, ;chu
xde'd gilbey lo xin use'dta xgolia' me mal? Di'ltsa lu'té ikéb:
“Dios ude'd gilbey lo xin use'dtd”, ¢;xku'n dzekna xne't4
1édna? * Sa'nda na' xgolia' me mal kon gilbey chen Dios, lo na
1é' Dios uyuslola chu'nnbéy ne'g.

*'»Or 1é' tib mgiy ndze'b kenap lidz kon gi'b, chut gakda
sé'b lidz mgiy knu. *? Nana ga dele zi'd stib mgiy mascha
ndze'b niké lo mgiy knu, xla xigi'b mgiy knu, gu'n xki'n lo
mgiy knu, lox xgi's iché chen mgiy knu lo xamig.

*y»Dele chuga xcha'da ilé' lond minn knu nak minn gu'nn
yu'dné. Dele chuga chu'nnda yu'dn4, bat nki'nda minn knu
lon4.”

Lé' me mal uyobiche lidz

**Ga 1é' Jests uyuslo'ga xne':

—Or lé' tib me mal xcha' tib 1éd mgiy sia tib dén bidz, lad
lad xgib di't kwas. Or sdzalda di't kwas, xiab gik xne': “Masda
gobiche'nd lidzn4 di't uyund bokla.” ** Konde 1€' me mal knu
chobiche sdzinn 1€' yu knu mbi xna gana xixkwa'. ** Ga 1é' sia
xtop sgadz me mal malcha niké lo gana iza sdzé'b 1éd mgiy
knu. Ga mascha sdzak mgiy knu niké or tibaga me mal.

¢Chu nli wen sia?
7 Leé't 1&' Jests bixne' gu'n che'n 1€' tib una' uké' chedz xid
minn chép:
—Wen sia una' uyaplé gana ugédzIa.
% Ga 1é'xi ukéb:
—Mascha wen sia minn chon Xti'dz Dios gana chu'nno.

Lé' balal minn xnab stib gilndzun

** Ga dzekna ndaldo' minn ubig-gax gon gu'n xne' Jests, ga
1é'xi chép:

—Lu'td ngopxtol chapdé xtold4 fiana xnabda stib gilndzun
lond. Gunndachani gilndzun lot4, gol bislédz gu'n uzak Jonés.
% Jonés uyak tib gilndzun lo iché minn Ninive, nana xkakga
nak Xin Mgiy lo iché minn lo na.

*'»Or idzinn dze 1&' Dios gwiy chu chap xtol gana chu
chapda xtol, fia una' uyu'nnbéy giedz Sabé ibanaga ine' 1édt4,
lo una' knu ucha' di't fwer uyi'd uyon di'dz wen gu'n une'
Salomén. Nala na' ncho'bcha nakn4 lo Salomén.

*»Gana minn giedz Ninive ibanaga ine' 1édta lo minn knu
usa'n ngibdcha xtol or uyon di'dz gu'n une' Jonas. Nala na'
ncho'bcha nakné lo Jonés.

Xkwend xni

*»Chut xkegida tib ser lox stse lowo kon tib kaj, sinda 1€
minn knu sdzo'bu di't gia nak dzekna xka 1é'wu iké' xni lo
minn ted 1én yu. ** Xkakga nakd4 di'ltsa wen lotd, chak
xwiyd4 xni sa'nda di'ltsa né lotd nkéw xwiyda. ** Nki'n
gie'nnad4 gan be gu'n lo xni chu'nndé gilxkab ota gu'n lo
nkéw. * Di'ltsa 1&' xni sé'b Ido'ta ni nup nkéw gia'nda, lu't4
nak xi'k nak tib xni ncho'b.

Lé' Jests xkéxu' minn nak fariseo gana mextr ley
¥konde 1&' Jesiis ulox une', 1&' tib minn nak fariseo uzifiaxi
gowxi lidz. Konde udzinnxi udedxi 1én yu, uzobxi lo més.

% Nana xna fariseo xku'n ndé'bda fiaxi 18'xi gow. * Ga 1&'xi
chép:

—Lu'td minn nak fariseo chu'nn mbité lad xits bas gana lad
xits gian, fala gikd4 no'nda giluba'n gana no'nda gu'n wenda
chak. “Lu't4 bét nandtd, ;be Diosda xchixkwa' lad xits gana
lad 1én ga? * Gol kwde'd gu'n chapda kon gilwen lo minn nlas
yu, di'ltsa xka gu'nndé, 1€'t4 gia'n mbi.

*yiNlas xnatd, minn nak fariseo! Lu'ta xgob tibu lo tsi'wu
xde'dta lo Dios, xgobdu lo rud, lo ption gana iché gix win gu'n
chu'nnstsi'nd4. Nala gu'nnd4 gilwen iché lo minn xi'k xla'n
Dios, chu'nntlédzda. Nana nki'n ibandé xi'k chu'nnbéy Dios,
isa'ndtd gu'nndé xkilwenxi xkakga gol kwdob tibu lo tsi'wu.

*yiNlas xnatd, minn nak fariseo! Or 1€'ta sdzinn lén yu di't
stse'dna, ga xgibda tib di't wen nak sobda gana or sdza'lda
minn lo 1giy xla'ndé le'y xku'n ndo' ine' minn diux lota.

*y»iNlas xnatd, minn nak fariseo! ;Chu xla'nd4 gosge'fiat4?
Lu'té nak xi'k nak tib ge'chba' nénda zob gana iché minn xded
ga nika nanda bekwa'n uyu ga.

**Ga 1&' tib mextr ley ukéb:

—Mextr, or 1€'1a xne' gu'n ki bifia 1édnu xne'la.

* Ga 1&'xi ukeb:

—iNat4 mextr ley, nlas xnata! No'nda chu'nnbéyd4 gwey
xkomierda yow, gu'n ni ikedzda, fiala lu'td chu'nnda yud
gio'wu.

“»iNlas xnatd, chixkwa'ta chow xiba' minn uyi'd une'
Xti'dz Dios bokla! Nana nika bétcha nonda gunu, lo pxozgolda
ugét minn knu. *® Tibaga nak xkilxkabd4 izata pxozgolda.
Pxozgold4 ugét minn knu nana lu'td chixkwa'ga chow xiba'
minn knu.

*“»Dios, lo gilxi'enna une': “Ixalnd minn ine' gu'n inen4 lo,
gana minn idedné gilbey ine' xtidzn4 lo iché mnech. Lé'
mnech igét balal minn knu gana sebalal minn knu gia'n
xkakga izakzi mnech.” ** Nana lo iché gu'n che'n, gaknanda

ichésad4d minn mban lo na, lu'té kix ichésa xkilgut minn
uxalné une' Xtidzna loté axta or uya' gitslyu, °' gana axta
xchen Abel, ulox axta xchen Zacarias, minn uyét chow ido'
gax lo pku'g, di't xgét minn man. Nli gu'n xnend lu'ta kix dol
knu chen pxozgolda.

*?>»iNlas xnatd minn chu'nnbey ley! Lu'ta nan xku'n xne'
ley, fiana chu'nndta gu'n xne'wu nika xde'dtada di'dz 1é' stib
minn gu'nnbeyu.

*Konde lé'xi uyelo une', 1&' mextr ley iché minn nak fariseo
uyuslo x1€' loxi gana uyuslo xnabdi'dz. ** Xka uyu'nn minn
dzekna gan be sne'xi tib di'dz 1€é'da, dzekna 1€&' minn ina'sxi.

Iché gu'n chak ngé'ts sien
1 2 'Lé't 1é' tajdo' minn xche'plsa xdopgiy gagu Jests,
1é'xi chép lo xin use'dxi:

—Gol gonga, gu'nndadé gu'n chu'nn minn nak fariseo, lo
minn knu xne' gu'n nli sinda chu'nndu. Minn knu nak xi'k nak
lebadur chu'nn 1&' nkob xiats. *Iché gu'n ngé'ts sien gana
giend tib gu'n ngé'ts gienda. °* Gu'n xne'ta lo nkéw, sdzinn dze
1é' gunu gien lo xni. Gana gu'n une'land4 1én yu, sdzinn dze
1é' ndal minn gaknannu.

Gol kwdzeb lo Dios

*»Ichésada bé'ts, xnené lot4, idzebdada lo minn xgét
mnech, minn knu gunuta schelo gu'nn. ®*Nana 1é'n4 ine chu lo
idzebda. Gol kwdzeb lo Dios, minn zak kob xkilmbanda gana
zak ixa'lda di't nlas nak, di't tipta sdzé bel. Lo minn knu gol
kwdzeb.

®»Gol gwiy lo iché mginn, Dios chan man nika xiy demi non
tib ga'y man. ’ ;Be 1é'la lu'tdna isa'n Dios? Axta gits gikd4 nan
Dios blak chak. Gunu xnend idzebdada. Lu'td noncha niké lo
ndal mginn.

Minn chu'nn ncho'b 1€ Dios

8yLot4 xnend, di'ltsa chuta chu'nn ncho'bni lo iché minn,
na', Xin Mgiy, gép lo xangl Dios lu'td uyu'nn ncho'bné.
°Sa'nda di'ltsa chuta gu'nn ncho'bdané lo iché minn, na', Xin
Mgiy, gép lo xangl Dios lu'té fiu'nn ncho'bdané.

'“»Gana dele chu ine' 1édn4, Dios be zak gu'nn mbi xtol
minn knu. Sa'nda dele chu ine' 1éd Espiritu chen Dios, Dios
gu'nn mbida xtol minn knu.

"'»Or sifia minnd4 tsatd lo minn chu'nnbéy di't stse'dna
xti'dz Dios, gana lo minn nak dzi'n, gana lo minn xni't minn
lidzgi'b, ide'dtada gilxkab xku'n ikébd4, xku'n ine'td. '* Or knu
1é' Espiritu chen Dios isa'b gikda gan xku'n ine'ta.

Tib mgiy nda'n uyu'nn xkilxkab kwxen

*Xid minn knu ucha' tib mgiy, chép:

—Mextr, guts lo bétsnd ine'dz gu'n chigial gak chenné.

“Ga 1&' Jests ukéb:

—Mgiy, ¢chu xne' na' nak minn chunn ichol ichésa chenda?

*Ga 1é'xi chép lo minn:

—iGol gonga, gakdada xi'k nak minn sdzoblédzcha gap
chen! Nakdo dele blak gu'n chap tib mgiy xka gak xkilmban
mgiy.

' Uyeloga 1€'xi ugu tib kwend, gu'n ney di'dz gu'n gu'nn
dzi'n lo minn, chépxi:

—Tib mgiy nda'n uyap tib bl€ lyu di't udop ncho'bdo' gu'n.
7 Ga 1é' mgiy knu uyu'nn gilxkab, xne": “;Bekwa'n gunn-na?
iChapdné di't kutséwné chennd!” *® Uyelo uyu'nn gilxkab
chép: “Nanlana bekwa'n gunn-n4, itsilnd déw win gu'n
chapni, 1é'né iza stib déw gu'n ncho'bdo!', kutséwna ichésa
gu'n udop lo delyuné gana iché gu'n chapnd. " Lox inena
lokgana: Dze' kiuna, downa, gowna gana kwxi'lna. Lu' chap
ncho'b gu'n yutséw, iga' ndal is.” **Nala Dios chép lo mgiy

knu: “jChondla xtidznd! Gia'l che'n gax gétla fiala gu'n
ngutséwla, ¢chu lo iki'nnu?”

*'yXka dzak minn xtopgiy ndal gu'n non, fiala lo Dios nlas
xna minn knu.

Dios chan xin

> Uyelo une' Jests lo minn, ga 1é'xi chép lo xin use'dxi:

—Gu'nndadé gilxkab ncho'b: bekwa'n gowd4, bekwa'n
giatd, ba lach gokda. ** Lé' gilmban noncha niké lo gu'n xdo'w,
gana 1é' kwerp noncha nikeé lo lach.

*»Gol kwse'd lo nga. Xguda man pni, kéda man dzi'n, bét
giend lo man ba tsutséw gu'n gow man. Nana Dios xgia'n
man. Gol bislédz mascha nond4 iché lo man knu.

*y»Nika gu'nnchad4 ncho'b gilxkab, gakda gakno'lcha
xkilmbanda stib or. ** Di'ltsa lu'td gakda gu'nnda gu'n win
che'n fiana, ¢xku'n chu'nndé gilxkab ncho'b gu'n gowda gana
gu'n gokda?

*»Gol kwse'd lo gia' susen. Bét chu'nndo fiana xku'n xielalu
tib gia' ndzun. Na' xne, nika Salomén uyokcha lach fiex
nlu'wda xi'k xlu'w tib gia'.

**yDios chu'nn ngé xna iché gix yu dén nika gétla xbidzu,
ted lo knu 1é'wu chek. jLé'xi sne'dz gu'n gokd4 nika nupaga
xlelédzda Xti'dzxi!

*»Gu'nndadé gilxkab ncho'b ine'ta: “;Bekwa'n gowna,
bekwa'n giana?” *Iché minn chu'nnbeyda Dios no'nda gu'n
che'n chak gik. Sa'nda lu'ta gol bislédz chapda Pxozd4, minn
zob iba', nanla bekwa'n nak iché xilia'dzda.

*'»Gol kwzoblédz gi'd Dios gu'nnbéy lotd, dzekna xka 1&'xi
ine'dz gu'n nak xilia'dzda.

Gu'n noncha
*>yIdzebdad4 nika xiyda. Pxozd4, minn zob iba', ine'dz
xkilbey lot. ** Gol kwto chend4, lox gol kwde'du lo minn nlas
yu. Iba' nakda gu'n gak gol, lox gunu gol klutséw gu'n noncha

iba' di't tedta mba'n nika ma'lko'b gu'nntlodu. * Di't tsutséw
chendd gu'n noncha gakga sob xkilxkabda.

Nki'n gol gok nléts

*»Gol gok nléts, tipta gol dok xabda gana xixnité tipta iké.
% Lu't4 nak xi'k nak mos kimbias ixal yu ikafia xpatron or
gobiche lo gilutsi'lia. *** {Wen sia mos knu naxna 1&é' xpatron
idzinn, nika or gia'lu, or zi'd tsenilyuwo 1é' kimbias! Xnena
lot4 1&' patron gu'nnbéy lo mos knu sob lo més, lox xal ku
gu'n gow mos knu.

*»Xla'ndné gaknand4 gu'n che'n, di'ltsa tib minn lidz nan
ba or ted mba'n lidz, ¢lit tipta ikenap minn knu lidz? * Xka
gol gok nléts tipta, na', Xin Mgiy, gid or bét siada ldo'ta.

Mos wen, mos wenda

* Ga 1é' Pedro chép lo Jests:

—Dad, ¢be no'nda lo'nu uguléd kwend ki ota ichésa lo
minn?

*>Ga lé'xi chép:

—¢Chu nak tib mos wen gana nléts? Lé' mos knu nak minn
isa'n patron lidz, dzekna xka ide'd gu'n gow minn ké dzi'n, or
1&' minn nki'n gow. ** {Wen sia mos knu di'ltsa 1é' xpatron
idzinn, 1&' chu'nn gu'n ukebey! *Zolila xnen4 1€' patron gép lo
mos knu: “Lu' gu'nnbéy iché chennd.” **Sa'nda di'ltsa 1€' mos
knu gu'nn gilxkab: “Nencha zi'd depatro'nna.” Lé' chuslo
xde'do chow xkomier, chuslo chowna, chana gana xké gilgow.
*Dze bét siada 1do' mos knu, 1é' xpatron gobiche izakzido'
mos knu xi'k dzak tib mos chonda di'dz.

“»Mos nan bekwa'n xla'n xpatron gu'nn lox chu'nndu, mos
knu nlas sak gow gu'n wen. *®Sa'nda mos nandu lox tigolpa
chu'nn gu'n 1é'da xiy gowu. Xkakga minn xkafa gilbey, lo
minn knu gak una'b ncho'bdo'cha kwend.

Gu'n chu'nnkluw Jestis chu'nn xdil minn tib 1én yu

*“»Na' zid ku gi lo gitslyu, jxla'ndn4 le'y xku'n sén gilu!
**Nana nki'n gane'ch tedn4 tib gilnédo', jzakna le'y tedlané lo
gunu lo nlas chak ldo'né! *' ;Be néténa na' zi'diia gilwen lo
gitslyu? Nakdo xka 1é'n4 zi'dfia gilné. ** Ted lo che'n ga'y minn
yu tib yu guslo til-Isa, tson minn tilfia chop minn, chop minn
tiliia tson minn. **Lé' pxoz mgiy tilha mgiy, 1&' mgiy tilia
pxoz, 1€' xna' una' tiliia una', 1€' una' tilfia xna', 1&' xna'ge'y
nxix tilila xinxix, 1é' nxix tilfia xna'ge'y.

¢Xku'n xie'ndnadé gu'n chak lo na?

*Ga lé'xi chép lo iché minn nché ga:

—Or 1é'ta xwiy xké xkéw nisdo' xne'ta: “jGia giab!”; xka
chaku. * Or 1&' me xbe xiiaz mbidz xne'ta: “jNe'y gak!”; xka
chaku. *° ;Chu xla'nd4 gosge'fiatd? Lu'td nan xku'n nak giab
gia gana or chak ne'y, fiala gu'n chak lo na xie'ndnada.

Keli xkwendla
*»¢Xku'n xiudla kosiuw bekwa'n nak gu'n wen? *® Di'ltsa
chu idzi'bkiyla lo uyu'nnl4 tib gu'n l1é'da, masda keliwu
ichopdéd minn knu, tseloga 1&' minn knu tsifiala lo guxtis ga 1é'
guxtis gu'nnbéy lo mayor kula lidzgi'b. ** Xnen4 lo'l4: icha'dla
ga dele kixdla ichésa xkiyla.

Be zonda di'dz gobicheta lo Dios
1 3 'Lén dze knu 1é' balal minn udzinn lo Jesis xgu
kwend chép:

—Lé' Pilato, minn Roma, minn chu'nnbéy lo Israel, ugét
balal minn galilea. Gu'n che'n uyu'nn minn or &' minn galilea
mer ugét xman xde'd lo Dios.

*>Ga lé'xi ukéb:

—¢Be chak gikda nété lo uyét minn knu mascha ngopxtol
nak minn knu lo sebalal xkomier? *Na' xne nakdo xka. Di'ltsa
lu'ta isa'ndté iché xtolda gana ilelédzdada Dios xkakga gétda.

*Gana, ¢be slédzda or 1€' yu ncho'b ubix Jerusalén di't 1€ Siloé
or uyét tsi'ntson minn? ¢Be nétd ncho'bcha nak xtol minn knu
nikeé lo sebalal minn yu ga? °jNa' xne nakdo xka! Di'ltsa lu't4
isa'ndté gu'n wenda chu'nnd4, xkakga gétda.

Xkwend yag igera

®Ga 1é'xi ugu tib kwend, gu'n ney di'dz gu'n gu'nn dzi'n:

—Uyu tib mgiy chap tib xan yag 1é higuera lén chen. Nana
tib dze uya, bét nex giend lowo. ’ Ga uyu'nnbéy lo xmos chép:
“Kwchugo no'nda ntsewu lo lyu, uyakla tson is tipta zidna
fiana bét nex xkéda.” ® Ga 1&' mos knu ukéb: “Dad, kwsa'nu is
che'n, 1€'na izobyuwo lox idzinna bié'b xanu. °Di'ltsa tsa' is 1€
nex iké, wenga. Di'ltsa 1é'wu ikéda, 1é'wu chug.”

Lé' Jestis uyu'nnwen tib una' dze sabd

*Tib dze sabd, dze xkéda minn judio dzi'n, 1&' Jesis
chu'nnkluw 1én yu di't stse'd minn judio Xti'dz Dios. ' Nana
ga yu tib una' uyak tsi'ntson is nra'k xits lo tib me mal
uyu'nnu xka, gana fiakdacha nliwu. '***Konde 1é'xi uwiy una'
knu uchedzxi una' knu, lox chépxi:

—iNay, 1€'14 gakwen lo xkilgi'dzl4!

Ga 1é'xi uxob fia xits una' knu, or knukga lé' xits una' knu
uli. Ga 1é' una' knu uyuslo uyu'nn ncho'b 1€ Dios.

'4Nala tib minn chu'nnbéy lén di't stse'd minn judio Xti'dz
Dios ulé' xku'n 1é'xi uyu'nnwen minn tib dze sabd. Ga 1&'
minn chu'nnbéy 1én yu knu chép lo ichésa minn:

—Xman chap xop mbidz ikéma dzi'n. Gol kidé dze knu
gakwenda. Gi'dtada dze sabd.

'*Ga 1é'xi ukéb:

—¢Chu xla'ndé gosge'nata? ¢Bay be isa'ndé ixakdada
xkondé4 ota xpurdé tib dze sabd tsa gia nis? ' Una' che'n zi'd
xedi'y Abrahén uyakla tsi'ntson is nxi'g me mal lo gilgidz

che'n, ;be nakda nakwen una' che'n nika naku dze xkédama
dzi'n?

'7Konde 1é'xi une' gu'n che'n, 1&' minn x1&' utelédz. Nala
minn giedz uyak nle uwiy ichésa gu'n uyu'nnxi.

Cngp-;:’:-ﬁ- Giclapl Recondegs Nabeorn, Lipsd wilh paimiasion

(Lucas 13.17)

Xkwend midz mixtens

'® Gana chép Jestis:

—:Xku'n gan chak gikd4a nak di't chu'nnbéy Dios? "’ Lé'wu
nak xi'k nak tib midz mixtens, chu'nn pni tib mgiy 1én chen;
1é'wu xcho'b chaku tib yag ncho'b, ga 1é' mginn xbig xgu
xipcha's lowo.

Xkwend lebadur
* Gana zak inena:
*! —_Lé'wu nak xi'k nak tib una' xgots nkob nup ye'n
lebadur. Gu'n che'n chu'nn 1é'wu chak ncho'b.

Yagla win

>20r 1é' Jests sia Jerusalén xdedzé ndal giedz chu'nnkluw
minn. *Ga 1é' tib minn chép:

—Dad, ¢be xiy minn ila' lo gu'n ndze'b?

Ga 1é'xi ukeéb:

** —Gol kwde'd fwers tedta yagla win, ndal minn xla'n ted
nana gakdo. * Tseloga or 1€' minn lidz iso'w yagla, 1é'ta gia'n
lad ley, ga 18't4 guslo ichedz: “jDad kwxal yu lo'nu!” Nala
minn lidz ikéb: “Nandnd chu nakd4.” ** Ga dzekna 1é't4 guslo
gép: “Uyowiianulu' gana uyahanulu' gana 1én xkiedznu
uyu'nnkluwla.” ¥ Nala minn lidz ikéb: “{Lit xnena
chu'nnbeydnada! jGol gopche lona ngopxtol!”

*»Ga ley 1é'ta nlas sak go'n gowlay gilnédo' axta ichas ya'l
laydéa or 1é't4 gwiy 1€' Abrahan, Isaac, Jacob, gana ichésa
minn une' Xti'dz Dios, lad 1én. ? Ga ndaldo' mnech, minn nché
lo gitslyu, idzinn sob lo més, di't chu'nnbéy Dios. ** Ga minn
xiy non lo na gak noncha ga, 1€' minn nondo' lo na gak nonda
ga.

Lé' Jesus uzak xkilné minn Jerusalén

*' Dze knu 1é' balal minn nak fariseo udzinn chép lo Jestis:

—Kwecha' ne'g kigwa, 1€' Herodes xla'n igétla.

%> Ga 1é'xi chép:

—Gol gwa lox gol guts lo Herodes, minn ndze'b xi'k ndze'b
tib mias: “Lé'né xgolia' me mal gana 1é'nd chunnwen minn
tipta, gunu gunn-na nadze, ixe gana stson mbidz 1€'n4 ilo'x
stsinnd. * Nana laboen 1é'n4 sia defia'zna lad Jerusalén
nadzena, ixena, widzna lo ga xgét minn minn xne' xti'dz
Dios.”

*»iMinn Jerusalén xku'n xde'd itatd, axta xgétd4 minn
xcha'l Dios! jBlak bueld xla'ndné ntopgiynédé xi'k xtopgiy
ngidzan xin 1én xi'l, fiana nedta! ** Nana gunu 1€' xkiedzda

dze' gak; xnena gobichedchada gwiydéané sinda axta idzinn
dze ine'ta: “jNaklay minn zi'd, uxa'l Dios!”

Lé' Jestis uyu'nnwen tib mgiy yu gi
1 4 2Tib dze sabd, dze xkéda minn judio dzi'n, 1&'
Jests sia gow tib lidz minn nak fariseo, tib minn
ncho'b nak. Nana ga zu tib mgiy dzakné, yu gi idibsa. Ga 1&'
ichésa minn nak fariseo nché ga, kéwlé'ts gan be zu'nnwenxi
mgiy knu. °Ga 1€'xi unabdi'dz lo minn nan di'dzbey gana lo
ichésa minn nak fariseo:

—¢Be chigial gu'nnwenma tib minn dzakné, sabd ota
chigialdu?

*Ga ni tib minn nkébda. Ga 1é'xi uzén fia mgiy knu
uyu'nnwen mgiy knu, lox chépxi:

—Zakla sia'la.

®Ga dzekna chépxi lo minn nak fariseo:

—Di'ltsa chu tibd4 chap tib bur ota tib ngon unit 1én tib
ge'ch ncho'b di't yu nis, ¢be tsadada gan kwa'td xmandé nika
xkédama dzi'n dze knu?

® Ga nandcha minn be nkéb minn.

Ichésa minn uya lo tib Ini

71L&' Jestis xwiy xku'n chu'nn minn sdzinn lo Ini, ichésa
minn xla'n sob gane'ch. Ga dzekna 1é'xi ugu tib kwend, gu'n
ney di'dz gu'n gu'nn dzi'n:

® _Di'ltsa tsa'l4 tib lo gilutsi'liia, sobdla gane'ch. Tseloga
ilan tib minn ncho'bcha nak lo'l4, ° ga 1é' minn chu'nn Ini ine'
lo'14: “¢Be zak kwde'd xilgerla lo minn che'n?” Ga nza'kda
gakla 1&'1a gusli.

%»Sinda di'ltsa tsa'la lo Ini, gobias tedgadala. Di'ltsa 1&'
minn chu'nn Ini ilan ine': “Dad, kwded sobla.” Or knu 1é'
minn gwiy fiala nak tib minn ncho'b. ' Xka nak minn zak
ncho'b nak, fiana minn knu xiy nak. Lé' minn zak xiy nak,
minn knu ncho'b nak.”

'? Gana 1é'xi chép lo mgiy chu'nn Ini:

—Or 1€'14 gu'nn tib Ini, iche'dzdala xami'gla, nika bétsla,
nika minn li'dzl4, nika minn nda'n yu kwa li'dzla. Tseloga
konde 1é' minn knu gu'nn Ini, 1&' minn iche'dzagalé 1&' gunu
tsulsakga. ' Masda or 1é'14 gu'nn tib Ini, kwchedz minn nlas
yu, minn giend fia, minn gakda sé, minn nkal lo. '* Dzekna
wen sia'l4, lo minn knu gakda kulsawu lo'l4, konde 1€' Dios
ide'daga gilmban lo minn uban xi'k uyu'nnbéy Dios, or knu
1é'xi kulsawu gana ine'dzxi tib gilxil 1o'14.

Tib Ini ncho'b

' Or uyon tib minn zob tipsa ichop Jestis gu'n che'n, 1€
chép loxi

—iWen sia minn yu lo xelni Dios or 1€' Dios gu'nnbéy!

'°Ga 1é'xi chép:

—Tib mgiy uchedz-zé ndal minn, tsa lo tib Ini ncho'b lidz.
”Nana or udzinn or gow stse' minn, 1&' mgiy knu uyu'nnbéy
lo xmos, chép: “Gol gwa guts: Lé' or udzinn gol kidé, 1&'
ichéwu uyelola uxixkwa'.”

'®yNala ichésa minn gi'l gi'l chép xku'n tsada. Tib minn
chép: “Gop pasens. Na' uka tib blé lyu, ina nki'n tsana
gwiynu.”

"»Stib minn chép: “Gop pasens. Na' uka ga'y fiaz ngon, ina
nki'n tsand gan be wen xké man dzi'n.”

*9»Stib minn chép: “Gich utsi'liana, gakda sén4.”

' »Ga 1é' mos uyobiche, une'wu lo minn chu'nnbéy. Ga
dzekna, 1&' minn chu'nnbéy ulé', lox chép lo xmos: “Xnusa
gwa idib 1én giedz guxi minn nlas yu, minn giend fia, minn
nkal lo, minn gakda sé.”

*>yKonde sia or, 1&' mos chép: “Dad, uyunnlana gu'n
uyu'nnbéyla nana yucha lger.”

*»Ga dzekna 1&' minn chu'nnbéy chép lo xmos: “Gwa
ichésa fiaz, fiaz tib, klu gik minn gi'd minn, dzekna xka 1€’

lidzn4 idzé. ** Na' xne ni tib minn uchedzna gane'ch gowda
gu'n uxixkwa'na.”

Gu'n gu'nn tib minn xla'n gak xin use'd Jests

*Tajdo' mnech zinké xits Jests, ga 1&'xi udzi lo chép:

** _Di'ltsa chuga xla'n gi'd lon4, nki'n ikécha ldo' minn knu
na' niké lo pxoz, lo xna', lo xiwna', lo xin, lo béts, lo pzan,
axta xkilmban, zak gak xin use'dna. ¥ Gana di'ltsa chuga tsuda
gik gét lo krus gakda gak xin use'dné.

*»Di'ltsa chuté xla'n iza' tib yu ncho'b, ¢;bekwa'n nak gu'n
chu'nnd&? Lit gane'ch sobd4 gu'nnda gilxkab gan be sga' gu'n
iki'n tselowo. * Tseloga no'nda uyuslo xia'wu fiana nika zéxda
tselowo 1é' demi iché, konde 1€' minn ted gwiy no'nda xidz
minn. * Ga 1é' minn ine': “jMgiy che'n uyuslo uza' yu che'n
fiana nzeloda!”

*'»¢Xku'n chu'nn tib minn chu'nnbéy or tsa tib lo ruid? Lit
gane'ch sob minn knu gu'nn gilxkab: “;Be ske'dzna sifiané tsi'
mil soldad par tiliana gal mil soldad?” **Di'ltsa xie'nna
ikedzda masda 1é' ixa'l balal minn ncho'b nak 1én giedz gép lo
xkontrar: “;Bekwa'n gu'nn-na dzekna xkisa gia'nnu?”

*»Gunu xnen4, gol bi'nn gilxkab wen, di'ltsa xla'nd4 gakd4
xin use'dné, gol kwsa'n iché gu'n chapda.

Zed gitslyu
*»Wen zed, fiana dele 1é'wu isa'n gak ndzig, ¢xku'n
gu'nnstsi'n minnu? * Lit bét stsi'ndu lo lyu nika gaku bié'b,
masda lé'wu izé'b. Xi'k xku'n uyonda gu'n unend, gol bi'nnu.

Xkwend minn udzalna xpakxi'l
1 5 'Ichésa minn xtop demi gu'n sia Roma gana ichésa
minn nak ngopxtol xbig lo Jestis gon gu'n xne'xi.
?Loxna gunu lé' minn nak fariseo gana minn nan di'dzbey
uyuslo xgindi'dzxi xne":
—Mgiy che'n wen xne'fia ngopxtol gana axta chowfia tipsa.
*Ga dzekna 1é'xi ugu tib kwend, gu'n ney di'dz gu'n gu'nn

dzi'n, chépxi:

*—Di'ltsa tib minn chap tibgayo'w makxi'l lox iz€'b tib
man, ;xku'n gu'nn minn knu gan? Lit stsa'n minn knu iza
stapgal tsi'pge' man, 1é' dzigib man uzé'b axta idzal man.
®Konde 1&' minn knu idzalna man, lo gilxil knu axta schob
minn knu man xits yan. ®Konde idzinn minn knu lidz stopgiy
iché minn nak xamig, gana minn yu kwa lidz lox gép: “jGol
gok nle, lo udzaldna demakxi'lna, man uzé'b!”

’»Nana xnend xkakga yu gilxil iba' or 1é' tib ngopxtol
xlelédz Dios gana stsa'n xtol niké lo stapgal tsi'pge' minn
nki'nda gu'nn gunu.

Xkwend una' udzalna xtemi

®»Di'ltsa tib una' chap tsi' pés, gu'n nak plata, fiana uzé'b
tibu, ¢xku'n gu'nn una' knu gan? Lit ské' una' knu xni lox kibu
1én lidz tséw axta idzalnu. ° Gana or 1€' idzalnu lit stopgiy una'
knu xamig gana minn yu kwa lidz, lox gép: “jGol kwxi'lna, lo
udzaldnd pés, gu'n usébna!”

'%» Nana xnend, xkakga yu xangl Dios gilxil iba' or 1é' tib
ngopxtol chobiche lo Dios.

Xkwend minndo' uyobichekga lo pxoz

" Gana 1€' Jestis chép:

—Uyu tib mgiy chap chop minndo'pgiy. ** Nana tib dze 1&'
minndo' fiab chép lo pxoz: “Upa, gi't balal gu'n chapl4, gu'n
chigial gak chennd.” Ga dzekna 1é' pxoz minndo' usel€ chen lo
ichop béts minndo'.

¥ »Xiysa dze udedsu 1é' minndo' fiab uto chen, gu'n ude'd
pxoz. Lox 1&' uyu fiaz sia stib kwa. Ga uxin xtemi, uyu'nn gu'n
uzata ldo'.

“»Konde uyelo ulo'x iché xtemi, 1én dze knu uyu tib ubin
giedz knu. Or knu uyuslo uzak ubindo'. ** Ga &' minndo' knu
uya unab dzi'n tib lo mgiy giedz knu, 18' mgiy knu uxa'l
minndo' knu xtén gan kuch. '°Lo ubin knu xla'n fiow gu'n
chow kuch lo chut xde'dta gu'n gow.

”»Ga dzekna axta or knucha uyax xni uyu'nn gilxkab:
“iBlak xmos duwpa'na chap gu'n chow, axta xielna, fiala na'
chét ubin ne'g! "* Masda gu'n gunn-n, gobiche'na lidz
duwpa'na gépna: Upa, fondna xti'dz Dios gana xti'dzla.

' Chigialdcha gaknd xinl4; jmasda bi'nn-n4 tib xmo'sla!”

*»Ga dzekna 1é' uyu fiaz uyobiche lidz pxoz.

»Nana anscha idzinn minndo' chow yu 1&' pxoz minndo'
uyu'nnbey, ulas ldo' uwiy. Ga ucha' xnusa uka'fiaz xin, ga 1é'
uge'dz, uyow chut kwas xin. * Ga 1&' minndo' chép lo pxoz:
“iUpa, fiondnd xti'dz Dios gana xti'dzla! jChigialdcha gakna
xinla!”

**» Ga nika zéxda tselo ine' minndo' 1é' pxoz minndo'
uchedz xmos, lox chép: “jXnusa! Gol guxi lach kub, lox gol
dok ni'bu, gol klu tib inil fia ni'b, gol ké' gilgid niy ni'b.

1 Loxna gol gét tib ngon xcho gu'nn-na tib Ini, *lo 1&'
demé'dna uyobiche! Nak xi'k nak minn uyét nana ubanaga;
gana xi'k nak minn uzé'b nana udzalaga.”

»Ga dzekna 1€' Ini uyuslo.

% yNala bétsgol minndo' ké dzi'n dén. Konde 1&' ubi dén
filana mer idzinn chow yu, 1€' uyon 1€' di xké, 1&' wi'l chak.

*® Ga lé' uchedz tib mos lox unabdi'dz, chép: “;Bekwa'n
chak?”

*»Ga 1&' mos ukéb: “Bétsla uyobiche ina lo 1&' xupa'la
ukafia bétsla nda'n. Loxna gunu 1€' uyu'nnbéy uyét tib ngon
xcho chak Ini.”

**»Ga dzekna 1&' béts gol minndo' ulé', néd nded yu. Sial xal
pxoz minndo' ucha' unab chép: “Kwdedcha.” ** Nala minndo'
ukéb: “Na gwiy, blakla is tipta kéné dzi'n, ni nup xkéb
chowdné lo'l4, fana ni tib chib win zéxda ine'dzla gunn-né tib
Ini iché'nu deami'gna. * Nala xin ki'l4 uyelo ulo'x xtemila lo
una' nana lé' ulan 1€'14 ugét tib ngon xcho, chu'nnla xelni!”

*'»Ga 1&' pxoz minndo' ukéb: “jXina! Lu' tipta yu lon4,
ichésa gu'n chapn4, chenla naku. ** ;Xku'n be gunndna tib Ini

ncho'b lo 1€' bétsla ulan? Nak xi'k nak minn uyét nana
ubanaga; gana xi'k nak minn uzé'b nana udzalaga.”

Xkwend mos nléts
1 6 ! Gana ugu Jesus tib kwend lo xin use'd:

—~Uyu tib mgiy nda'n chap tib mos, mos knu
chu'nnbéy ichésa chen, fiana udzinn di'dz 1€' xmos uyuslo
ulo'x chen. *>Ga dzekna 1€' uchedz xmos, lox chép: “Lédu i xki
chu'nnlé xlo'xl4 chenna. Nana ichedchandlu' nonga gi't
ichésa kwend gan xku'n ba uxinl4 xtemin4.”

*»Ga dzekna 1€' mos knu uyu'nn gilxkab: “;Bekwa'n
gunn-n lo 1€' stsinné chug?, ike'dzdana kenna ge'ch gana
xtelédznd inabna gu'n gowné lo minn. * Nanlana bekwa'n
gunn-ni or l&' stsinné chug dzekna xka yu minn sifiand tsana
lidz.

®» Ga 1&' mos knu uchedz kad tib minn nzé'b lo mgiy knu,
konde 1&' minn gane'ch udzinn 1&' chép: “;Blak nzé'bl4?” °Lé'
minn knu ukéb: “Na' nzéb tibgayo'w bot seid.” Ga 1€' mos knu
chép: “Lé' xkwendla ne'g, xnusa kwzob lox kwza' 1€'la nzé'b
chopgalptsi' boto.” 7 Ga 1é' stib minn udzinn, 1é' mos knu chép:
“¢Blak nzé'bla?” L&' minn knu ukéb: “Tibgayo'w sak xobxtil.”
Ga 1é' mos knu chép: “Lé' xkwendl4 ne'g, kwza' 1€'14 nzé'b
tapgal saku.”

®»Konde 1€' mgiy knu uye'nna gu'n uyu'nn mos knu,
udzakyéna. Ga dzekna chépxi: Kwend che'n xguna lo xka nak
minn lo gitslyu che'n nancha minn xku'n iban ne'g niké lo
minn xlelédz Dios.

yLoxna gunu xnena lot4, gol bi'nnstsi'n chendd, gu'nnda
yud minn nlas yu, dzekna konde 1€' gitslyu lox, 1é' Dios ine'dz
tib yu loté gu'n loxdacha.

%»Di'ltsa chuga chap kwidad nup gu'n xkafia, xkakga zak
gap minn knu kwidad gu'n ncho'b. Minn chapda kwidad gu'n
nup, xkakga icheloda minn knu lo gu'n ncho'b. ' Dele chuga

flapda kwidad gu'n non lo gitslyu che'n, ¢chu ilelédz minn
knu gap kwidad gu'n loxdacha? "> Dele nchelodada fiapd4
kwidad stib chen minn, ¢chu ine'dz gu'n nak chend&?

®»Ni tib mos gakda gap chop minn chu'nnbéy, lo 1&' gon tib
xti'dz minn 1€' stib xti'dz minn gonda, ikelédz tib minn 1&' stib
minn ikelédzda. Xkakga lu'téd gakda ikelédzda Dios ichop gu'n
chapda lo gitslyu che'n.

“Konde 1é' fariseo uyon gu'n che'n, no'nda uxidz lo sdza'l
ldo' demi. " Ga dzekna 1€'xi chép:

—Lu'té xluw lo iché minn wenchot4, fiala Dios chu'nnbey
xkilxkabda. Gu'n ncho'b xwiy minn lo gitslyu che'n, lo Dios
bét nonda gunu.

*»Bokla yu gu'n xne' xley Moisés gana une' Dios lo minn
une' gu'n une'xi lo, axta 1€' Juan uyi'd une' xku'n ted minn
di't chu'nnbéy Dios. Axta or knu ndal minn ké xla'n xku'n ted.

7»Sa'nda 1€' gu'n xne' xley Moisés ni nup tedsuda, anscha
1é" iba' lox ichop gitslyu.

®»Xi'k nak di'ltsa tib mgiy usunla' xiwna', lox xka' stib
una', dol nak gunu, di'ltsa stib mgiy xka' una' knu 1é'kga dol
naku.

Lazaro ichop tib mgiy nda'n

"“»Gana uyu stib mgiy uda'n chép Jesis, uyok tipta lach
fiex gana izasa dze chu'nn Inido'. * Gana uyu stib mgiy nlas
yu 1é Lazaro, dzakné ké gédzyé 1éd, izasa dze zob chow lidz
mgiy nda'n. * Gana xla'n le'y xku'n gow gu'n xiab xan xmés
mgiy knu, ga axta mak xbig xteludz lo gédz knu.

22y Nana udzinn dze 1&' mgiy nlas yu uyét. Ga 1&' angl uyi'd
uyey mgiy knu, udzinn di't zob Abrahan. Konde uded lo knu
1&' mgiy nda'n uyétga lox ugé'ts. Lo gilnédo' nlas nak di't yu
mgiy knu, konde ulis lo uwiy 1é' Abrahan zobia Lazaro.

**»Ga 1é' uké' chedz uchedz: “jUpa Abrahan, kwlas 1do'la!
Kwxa'l Lazaro gu'nn bén nkwenfia gu'nn bén lo ludzné lo
ike'dzdachana lo gido' che'n.” *Nala Abrahan ukéb: “Xina,

bislédz or uyulé lo gitslyu uda'nla uyapla chenla gana lé'
Lazaro nlas uyu, nana 1é' Lazaro wen yu ne'g, 1é'14 yu lo
gilnédo' ki. ** Gana zob ge'chdo' 1éw lox gunu nika xla'n minn
yu ne'g ted i gakdo nika minn yuga i tedga ne'g.” ¥ Ga l¢'
mgiy knu chép: “Xnabnd lo'la Abrahan, kwxa'l Lazaro tsa lidz
duwpa'na. *Ine'fia iza ga'y bétsnd, dzekna xka gi'dta tsu lo
gilnédo' che'n.” * Nala Abrah4n ukéb: “Yu gu'n une' Moisés
gana iché gu'n une' minn une' Dios lo, ga zak gon bétslo.”

% Ga lé' mgiy knu ukéb: “Upa Abrahén, chonl4 dele chu tib
minn uyétla lox iban tsa gépu zolila iza bétsn4 ilelédz Dios lox
isa'n iché xtol.” *' Ga 1€' Abrahan ukéb: “Dele chuga chonda
gu'n une' Moisés gana iché gu'n une' minn une' xti'dz Dios,
xkakga zolila gonda minn knu gu'n ine' tib minn ibanaga.”

Gu'n ndze'b giab minn lo dol
1 7 ! Gana chép Jests lo xin use'd:

—Ndal gu'n yu lo gitslyu zak gu'nn 1é' minn giab lo
dol. jNlasdo' xna minn gu'nn 1&' xkomier giab lo dol! > Masda
lé'wuga gia'g tib ita ncho'b yan minn knu, lox sia nit lo
nisdo', Iger gu'nn 1&' xkomier giab lo dol. *;Gol gonga
bekwa'n gu'nnda!

»Di'ltsa tib xkomie'rla chu'nn tib gu'n wenda l0'14, kwdux.
Di'ltsa 1€' minn knu xnab 10'14 gu'nntlédzla gunu, bi'nnu. *Bét

nakda nika ndal gu'n gu'nn minn lo'l4 tib dze, di'ltsa 1€' minn
inab gu'nntlédzld gunu, bi'nnu.

Bi'nn ilelédzchanulu’
°Tib dze 1€' iza tsi'pchop xin use'd® Jests, chép loxi:
—Bi'nn ilelédzchanulu'.
®Ga 1é'xi ukéb:
—Di'ltsa ilelédzdana xi'k nak tib midz mixtens zak gépda lo
yag che'n: “Kwla'dz lox gok pni lo nisdo'”, zonu di'dz.

%17.5 Minn ude'd Jests gilbey ine' xti'dz (Apéstol)

Stsi'n tib mos

7»Be yu chu tibd4 chap tib mos ké dzi'n dén ota chan man,
konde 1é' gobiche 1é'ta gép: “Kwded, kwzob lo més.” °Lit 1&'ta
gép: “Kwxixkwa' stse' loxna klu gu'n gowna lox gownad, gian4,
ga 1é'l4 zak gow.” ° ;Be sde'dta xkix lo mos gan lo uyu'nn iché
gu'n uyu'nnbéyd4? Na' xne ide'dtada. '°Nana xkakga lu'td or
lox gu'nnda gu'n ukébéyd4, gépda: “No'nda gu'n ukébéyna
chu'nn-na.”

Lé' Jestis uyu'nnwen tsi' mgiy, minn xiudz 1éd

"'Tib dze zu Jesus fiaz Jerusalén, fiana udedxi mer di't
ndza'l Samaria, Galilea. ' Konde udzinnxi tib giedz win, ga
ucha' tsi' mgiy dzakné, xiudz 1éd. Anscha idza'l minnxi, *1&'
iza minn uké' chedz chép:

—Mextr, kwlas 1do'14, bi'nnwe'nnu.

“Konde 1é'xi uwiy iza minn knu, 1€'xi chép:

—Gol gwa lo pxoz gwiy pxozda.

Uyeloga be zucha iza minn knu faz, 1&' uyakwen. '°Nala tib
mgiy uwiy uyakwen, uyobiche, ndip uyu'nn ncho'b 1€ Dios.
'*Konde udzinn mgiy knu uzexib loxi, uki'ts lo axta lyu ude'd
xkix loxi. Lé' mgiy knu nak minn Samaria.

7 Ga 1é'xi chép:

—Lit tsi' mi'nn uyu'nnwe'nné go'. ;Go sge' mi'nnga'? '® ;Be
tibaga mgiy zit che'n zi'd gu'nn ncho'b 1€ Dios?

Ga 1é'xi chép lo mgiy knu:

' —Gusli, lox kigwa. Lo ulelédzlana lox uyakwe'nl4.

¢Xku'n gak or 1€' Dios gu'nnbéy?

*Balal fariseo unabdi'dz lo Jestis:

—¢Bok guslo Dios gu'nnbéy?

Ga 1é'xi ukeéb:

—Lu'ta gakda gwiyda 1€' Dios chuslo chu'nnbéy. *' Gakda
gépdé: “Lé' Dios chu'nnbéy ne'g ota i, lo 1€' Dios chu'nnbéyla
xidta.”

*> Gana 1é'xi chép lo xin use'dxi:

—Sdzinn tib dze or 1€'t4 zak le'y gwiyn4, fiana or knu
gakdocho. ** Nika ine' minn: “Lé'xi yu ne'g”, “lé'xi yu i”,
tsadada. ** Gaknandé or 1é'na gid gak xi'k chak or chax tib bel
kwziy iba' no'nda xnido' xiu. * Nana gu'n nki'n gane'ch tedn4
tib gilnédo' gana ilelédzda mi'nn-na.

*»O0r 1é'n4, Xin Mgiy, gobiche, xkakga gak xi'k uyak stse
Noé, ¥ 1&' minn chowna, chana, stsi'liana axta udzinn dze 1&'
Noé uded 1én barka. Ga dzekna 1é' giacho uyuslo ulo'x ichésa
minn knu. *® Xkakga uyak stse Lot: L&' minn chowna, chana,
xka'na, xtona, chu'nn pnina gana sdza' yu, * axta 1&' Lot ucha'
giedz Sodoma 1é' gi uyuslo ucha' iba' uyab giedz knu ulo'x
ichésa minn giedz knu.

*»Xka gak or 1é'na, Xin Mgiy, gobiche 1€' iché minn
gu'nnbeyna xi'k naknd. * Dze knu di'ltsa chu tib zu gik yu,
chap chen 1én yu, tsétda dzexiwu. Xkakga di'ltsa chu zu dén,
gobicheda lidz. ** jGol bislédz gu'n uzak xiwna' Lot or uyak ita
zed! ¥ Iché minn sdzoblédz iban stse, xnusa chét, 1é' minn bét
siada ldo' gétda.

*»Na' xne chop minn naxkes lo tib lon, tib minn gweyxi, stib
minn gia'n. ** Chop una' sdzu'w né'l, tib una' gweyxi, stib una'
gia'n. ** Chop minn ké dén, tib minn gweyxi, stib minn gia'n.

¥ Ga 1&' xin use'dxi unabdi'dz:

—¢Ba gak gu'n che'n?

Ga lé'xi ukéb:

—Lu'td nan wen di't xdopgiy ngol, ga nax tib man uyét.

Una' biud ichop guxtis xlelédzda Dios
1 8 ! Gana uguxi stib kwend, gu'n ney di'dz gu'n gu'nn
dzi'n lo xin use'dxi, dzekna gie'nna inab lo Dios
tipta idza'gdana. > Chépxi:
—Tib giedz yu tib guxtis xlelédzda Dios gana bét lia'dz
dzakda xkomier. *Nana giedz knukga yu tib una' biud, xia lo
guxtis knu xne'": “Keli dekwendn4.” * Nala guxtis che'n chonda

di'dz ikeliwu no'nda chonu, fana uded lo knu 1é' uyu'nn
gilxkab: “Nika xlelédzdn4 Dios gana ich€ minn bét lia'dz
dzakdand, °nana lo xki ne'd una' biud ki, masda 1é'n4 ikeliwu,
dzekna xka gi'dtacha una' ki gu'nnklé' gikna.”

®Ga dzekna 1&'xi chép:

—Gol kwiy gu'n chép guxtis xlelédzda Dios. 7 ;Be nétana
Dios gu'nnda gilwen lo minn ugib, minn xnab loxi dze gia'l?
;Be nétéa nen ikébxi? ®Na' xne xnusa ikébxi. Nana or 1é'nd, Xin
Mgiy, gid, ¢be sdzalcha minn xlelédz Dios?

Minn chak ncho'b gana minn chak win

°Ga 1é' Jests ugu stib kwend, gu'n ney di'dz gu'n gu'nn
dzi'n, lo minn chu'nn gilxkab ncho'b nak gana minn dzakda
lia'dz xkomier:

' _Chop mgiy sia ido' inab lo Dios. Tib mgiy nak fariseo,
stib mgiy nak minn xtop demi sia Roma.

"'»Ga 1&' mgiy nak fariseo uzuli xne' lo Dios: “Dios, xnedzna
xkix 1o'la. {Na' nakdna xi'k nak iché minn xbann, chusge',
minn yufia stib una', nika xi'k nak mgiy che'n! *Na'
chowdana" chop mbidz tib 1én xman xka chunn-n4 chunn
ncho'bné 1€l4 gana iché demi xded fiana xgobné tibu lo tsi'wu
xnedzna lo'1a.”

'3»Nala mgiy xtop demi sia Roma, uya'n axta xits. Nika
xiasda lo gwiy iba', sinda no'nda bi€ xgu las xne': “iDios,
kwlas 1do'la kwiy lond, na' nak tib ngopxtol, bi'nn mbi
xtolna!”

“»Na' xne mgiy che'n uyobiche lidz mbila uya'n xtol,
sa'nda fariseo fiak mbida xtol. Minn chak ncho'b, Dios xwiy
minn knu win, 1&' minn chak win, Dios xwiy minn knu ncho'b.

Lé' Jestis chu'nnlay minndo' win
'S Balal minn uyisa'n minndo' win lo Jestis gaklay. Nala xin
use'dxi chép: “Gu'nndta gu'n ki.” ° Ga 1é'xi uchedz xin
use'dxi, lox chépxi:

i
"18:12 Ayuno.

»Gol kwde'd di'dz gi'd minndo' win lond; minn nak xi'k nak
minndo' win ki zak ted di't chu'nnbéy Dios. ' Na' xne gu'n nli:
Minn ilelédzda Dios idib gik 1do' xi'k chu'nn minndo' win
gakda ted di't chu'nnbéy Dios.

Mgiy nda'n

'* Tib minn ncho'b nak unabdi'dz lo Jests, chép:

—Mextr wen, ¢bekwa'n gunn-nd 1é'né idzinn gap gilmban
loxdacha?

¥ Ga 1€'xi ukéb:

—¢Xku'n chusléland minn wen? Ni tib mnech giend wen,
nonga Dios wen. *Lu' nan gu'n xne' ley gu'n usa'n Dios:
Tsunadla stib una', igétdald mnech, pandl4, bét ine'dla 1éd stib
minn, ncho'b gwiy pxo'zl4 gana xna'la.

*! Ga 1é' mgiy knu ukéb:

—Ichéla gu'n che'n chunn-né axta or 1é'na sdzib nak
minndo'.

> Konde 1é'xi uyon gunu, 1é'xi chép:

—Xche stib gu'n lo'14, kwto iché gu'n chapld kwde'du lo
minn nlas yu. Xka 18'4 idzinn gap tib gu'n ncho'b iba', loxna
kidé kwzinké xitsna.

**Konde 1é' mgiy knu uyon gu'n che'n nlas uyak 1do', lo nak
tib minn nda'n.

**Konde 1é'xi uwiy nlas uyak ldo' mgiy knu 1é'xi chép:
—Nakdo xnusa idzinn tib minn zén demi di't chu'nnbéy
Dios, *xi'k nak tib kamey gakda ted tib ge'ch gox, xkakga tib

minn zén demi ted di't chu'nnbéy Dios.

% Ga lé' iché minn uyonu chép:

—¢Chu nak minn idzinn gap gilmban loxdacha dzekna go'?

*”Ga 1é'xi chép:

—Gu'n gakda gu'nn mgiy, Dios zak gu'nn gunu.

* Ga 1&' Pedro chép:

—Dad, nu'wu usa'n iché chennu, 1é'nu zinké xitsla.

* Ga 1é'xi chép:

—Na' xne dele chuga usa'n lidz gana pxoz, xna', pzan, béts,
xiwna' axta xin lo zu lo xfiaz Dios, * ikafia ncho'b gu'n lo na
gana gilmban loxdacha, gu'n nacha zi'd.

Lé' Jestis xne' gu'n sak

%' Ga 1&' Jestis utopgiy iza tsi'pchop xin use'd lox chép:

»Gaxla Jerusalén zuna, ne'g sakné gu'n usa'n minn une'
Dios lo bokla. **Ga 1é' balal minn tsifiana lo minn zit. Ga icha'
minn, xidz minn gana bel ine' minn 1édnd gana itsuk minn
lona. *Lox tselo izakzi mi'nn-na 1&' minn igétnd, fiana gak
tson mbidz 1é'n4, Xin Mgiy, ibanaga.

% Nala xin use'dxi fie'ndna bekwa'n une'xi. Gunu nak tib
gu'n ngan une'xi.

Lé' Jestis chu'nnwen tib minn nkal lo

*Tib dze 1&' Jests gaxla idzinn Jericd, 1&' tib mgiy nkal lo
zob chow fiaz xnab gu'n xnab lo minn xded. ** Konde 1&' mgiy
knu uyon 1€' tajdo' minn xded, 1&' unabdi'dz gan bekwa'n
chak. ¥ Ga 1&' minn chép:

—Jestis minn Nazaret zi'd ne'g.

% Ga 1&' mgiy knu uké' chedz, chép:

—iJests, minn zi'd xedi'y David, kwlas ldo'ld kwiynd!

*Nala minn nnech ndux dzekna gak dze' mgiy knu, fiala
mgiy knu 1€'la uyuslo ndipcha xké' chedz:

—iJests, minn zi'd xedi'y David, kwlas 1do'l4 kwiyna!

*Ga 1é'xi uyobias, uxa'l minn uyixi mgiy knu, konde 1€
mgiy knu udzinn 1é'xi unabdi'dz:

# __:Bekwa'n xla'nld gunn-né lo'14?

Ga 1&' mgiy knu chép:

—Xla'ndné gial lona.

*Ga 1é'xi chép:

—Gial lo'14, lo ulelédzlana lox 1€'14 uyakwen.

*Or knukga 1é' lo mgiy knu uyal, 1€' uzinké xitsxi chu'nn
ncho'b 1€ Dios. Gana xkakga ichésa minn uwiy gunu uyu'nn
ncho'b 1€ Dios.

Jestis ichop Zaqueo
1 9 'Lé' Jests sia uded giedz Jericé. >Giedz knu yu tib
mgiy nda'n 1€ Zaqueo, tib mgiy chu'nnbéy lo minn

xtop demi sia Roma. *Mgiy knu zak le'y xku'n gu'nnbeyxi
fiana gakdo lo zinkézé€ mnech ya'l gana lo winga mgiy knu.
*Ga 1&' mgiy knu uké' karrel sia unech, uyep lo tib yag gu'n
zob chow faz, dzekna xka zak gwiy tedxi.

®Konde 1€'xi udzinn lger knu uwiy lad gia; 1€' Zaqueo zob
ga, ga lé'xi chép:

—Liger Kkiet i, nadze xla'ndn4 gobia'sna li'dzla.

®Ga lé' Zaqueo xnusa uyét lo yag lo xchi'lna sifiaxi tsa lidz.

7Konde uwiy minn gunu bel une' minn chép minn:

—¢Xku'n uyu gik Jests sia lidz ngopxtol ki?

®Konde udzinnxi lidz Zaqueo, 1&' Zaqueo uzuli chép loxi:

—Dad, ichol iché gu'n chapné idedn4 lo minn nlas yu, dele
chu lo ubann-n4 tap lal gu'n ubann-na gobiche'na.

°Ga 1é'xi chép:

—Nadze ukafia minn yu, yu che'n xkilmban Dios. Lo fia
Zaqueo zi'd xedi'y Abrahan. '’ Gunu 1é'na, Xin Mgiy, zid kib
minn zuda xfiaz Dios.

Xkwend tsi' mos
' Ichésa minn xkediag gu'n xne' Jestis. Ga dzekna 1é'xi ugu
tib kwend, gu'n ney di'dz gu'n gu'nn dzi'n, lo 1é'xi gaxla
idzinn Jerusalén fiala minn né ga 1é' Dios fiuslola fiu'nnbéy.
>Ga 1é'xi chép:
—Tib mgiy ncho'b nak yu tib giedz, ucha' sia di't zob minn
ncho'bcha nak dzekna ikafia gilbey, lox ga 1é' gobichekga.

"® Ga 1&' mgiy knu uchedz tsi' xmos, kad lo mos ude'd demi,
lox chép: “Gol bi'nn dzi'nnu axta 1€'na gobiche.”

“yNala minn xkiedz mgiy knu xI¢', ga 1&' minn uxa'l di'dz
lo minn ncho'bcha nak, lox chép minn: “Xla'ndnu gak mgiy ki
minn gu'nnbéy lo'nu.”

*»Konde 1é' minn knu uyobiche ulox ukafa gilbey, uchedz
iza mos ukana demi, dzekna gaknan gan bekwa'n uyu'nn mos
demi.

'*»Lé' mos gane'ch ukafiawu udzinn chép: “Dad, 1&' demi
une'dzla lon4, uyak stsi' lal ga.” ' Ga 1&' mgiy knu ukéb:
“Wenga, lu' nak tib mos wen, lo nup gu'n wen uyu'nnla nana
lu' gak minn gu'nnbéy lo tsi' giedz.”

"¥»Ga 1&' stib mos udzinn chép: “Dad, 1&' demi une'dzl4
lon4, uyak sga'y lal ga.” '*Ga fia lo mos knu xkakga chép: “Lu'
gu'nnbéy lo ga'y giedz.”

2021 yGa 1é' stib mos udzinn chép: “Dad, 1€' xtemil4 ne'g
fiunn dzi'ndnu, lo udze'bné lo'l4. Lo lu' nak tib mgiy ndze'b
dzé'nld gu'n ni nakda chenlé, xla'pla gu'n ni fiu'nnpni'dla, lox
gunu 1é'nd ukéwu lo panit ugutséwnu.” **Ga 1&' mgiy knu
chép: “We'ndl4, gu'n ucha'kga chowla gunukga inen4 wenda
chu'nnla. Di'ltsa nanla na' nak tib minn ndze'b dzénna gu'n
nakda chenn4, xla'pna gu'n Aunnpni'dné. ** ;Xku'n ngudla
xtemind bang, konde 1€'n4 fiobiche 1é'nd nkafiawu ichopu
xinu?”

*»Ga 1&' mgiy knu chép lo minn nché ga: “Gol kwla demi
ki, lox gol kwde'du lo minn uyu'nn chen tsi' lal gu'n ukafia.”
*® Ga 1é' minn ukéb: “;Xku'n 1é'kga lo minn chaplu?”

**»Na' xne ichésa minn chapu, ikafiacho; 1é' minn chapdo
nika nup gu'n chap 1é'wu ido'b. ¥ Gana iché minn x1&' xwiyna,
minn xla'nda sobna gunnbéyn4, gol guxi, lox gol gét minn knu
lona.

Lé' Jests udzinn Jerusalén

* Uyelo une'xi gu'n che'n, 1é'xi uyukga fiaz sia Jerusalén.
* Konde 1é'xi gaxla idzinn giedz Betfagué gana Betania, di't
nak dén yag olivo, 1é'xi uxa'l chop xin use'dxi, *° chépxi:

—Gol gwa giedz win gu'n nén nax i, konde xi'k idzinnda
ga, ga idzalnada tib bur kedu', man chut zéxda sob xits. Gol
kwxak man lox gol kidéfia man. * Di'ltsa chu inabdi'dz ine:
“¢Xku'n xchakd4 man?”, gol guts: “Lo Jesus iki'n man.”

*2Ga dzekna 18" xin use'dxi uya udzalna bur xka'pa. ** Nana
konde 1€' xin use'dxi xchak man, 1€' bixwan man chép:

—¢Xku'n xchakd4d man?

% Ga 1é' xin use'dxi ukéb:

—Lo Jests iki'n man.

* Ga 1é' xin use'dxi uzifia man sia udzinn loxi, lox uxob xab
1éd man, ga dzekna uzo'b Jests xits man.

* Nana xi'k xku'n siaxi xkakga xgix minn xab minn lén fiaz
di't tedxi. ¥ Konde 1é'xi gaxla idzinn di't sé'b, di't nak dén yu
yag olivo, 1é' ichésa xin use'dxi nlecho minn zinké xitsxi,
uyuslo chu'nn ncho'b 1€ Dios ndip lo ichésa gilnza'k gu'n
uwiy. **Xne'":

iDios gu'nnlayla!

iLu' nak Dad chu'nnbéy uxa'l Dios!

iDios ide'd gilwen iba'

gana &' minn gaknan ncho'b Dios zob gia i!

% Ga dzekna gakga xid knu yu balal fariseo ucha', chép:

—Mextr, kwne' lo xin use'dla gak dze'.

*Ga 1&'xi ukeéb:

—Na' xne di'ltsa 1é' minn che'n gak dze', 1é' ita guslo iké'
chedz.

* Ga 1€'xi uyo'n lo uwiy giedz Jerusalén, **lox une'xi:
—iMinn Jerusalén, xla'ndna le'y xku'n nadze gie'nnada,
xku'n nak ibanma wen! Nana nakdo xka, lu'td xna gie'ndnu.

#Sdzinn dze 1€' minn xIé' chanda itse gaguta, ga ila'dada.

* Ga loxda ichété xind4, bét gia'nda ichésu lox, lo nlelédzdada
1é' Dios uyi'd uyu xidta.

Cognyrght © Dlobal Recordegs Nebworc, Lied with parission

(Lucas 19.44)

Lé' Jests chu'nn mbi ido'
*Konde 1é'xi udzinn chow ido' 1€'xi uyuslo ugolia' ichésa
minn nché ga, xto gana iché minn xka'. * Ga dzekna chépxi:
—Xti'dz Dios xne'": “Lidzna nak di't ixixti'dzfiatana; jnala
lu'ta chu'nno tib belia' chen mba'n!”

Lé' Jests chu'nnkluw lén ido'
¥ Kwzasa dze chu'nnkluw Jesus lén ido', fala iché minn
chu'nnbéy lo pxoz, gana mextr ley gana minn chu'nnbéy lo
giedz, xgib gan xku'n igétxi. * Nana sdzalda xku'n gu'nn
minnu, lo tipta nché minn gaguxi xkediag gu'n xne'xi.

¢Chu uyu'nnbéy gu'n che'n lo Jests?
2 O ' Stib dze or 1&' Jests chu'nnkluw minn giedz 1én
ido' gan xku'n ted minn di't chu'nnbéy Dios, ga 1é'
minn chu'nnbéy lo pxoz udzinn ndza'l mextr chu'nnkluw ley
gana sebalal guxtis. *Ga 1&' minn chép loxi:

—Kwne!', ;xku'n chu'nnla gu'n che'n? ;Chu uyu'nnbéy lo'la
gu'nnlé gu'n che'n?

*Ga lé'xi ukeéb:

—Nana inabdi'dz tib gu'n lota. Gol kéb: * ;Chu uyu'nnbéy lo
Juan ucho'pnis minn? ;Be Diosu ota tib minn uyu'nnbéyu?

®Ga 1€' minn uyuslo chixti'dzlsa:

—Di'ltsa gépna Dios uyu'nnbéyu 1&' Jests ine': “¢Xku'n
nlelédzdadu dzekna?” °Di'ltsa gépna tib minn uyu'nnbéyu, 1&'
minn giedz iké' itana lo xlelédz minn Dios uxa'l Juan.

7 Ga 1&' minn ukéb:

—Nandnu chu uyu'nnbéyu lo Juan.

®Ga 1é'xi ukéb:

—Nika na' inedna chu uyu'nnbéy chunn-na gu'n che'n.

Lé' balal minn xla'n la xelyu tib mgiy

°Ga 1é' Jestis uyuslo ugu tib kwend, gu'n ney di'dz gu'n
gu'nn dzi'n lo minn:

—Tib mgiy uyu'nn pni balal xan lbé ubas lo xelyu. Ga
dzekna 1€' usa'nu lo balal minn gu'nn dzi'nnu, ga 1€' minn
chen sia ndal is.

%»Konde udzinn dze 1é'wu ide'd nex, 1é' minn chen uxa'l
tib xmos uya lo minn chu'nn dzi'nnu ikafia nex gu'n xga'. Nala
minn chu'nn dzi'nnu 1€'la ude'du uyow mos knu, lox ugufiaz
xkisa.

"'»Ga 1é' minn chen uyobiche uxa'lga stib xmos, fiana
xkakga uyu'nn minn bel une' minn lo mos knu gana ude'd
minnu. Ga ugufiaz mos knu xkisa. '*Ga 1&' minn chen
uyobiche uxa'lga stib xmos, fiana xkakga uyu'nn minn.

®»Ga 1é' minn chen uyu'nn gilxkab: “;Xku'n gunn-nana?
Masda 1é'na ixal demé'dnd, mé'd xkécha ldo'n4, bitser xti'dz
demé'dnésa zon minn.”

"“»Konde 1&' minn uwiy 1é' xin minn chen udzinn,
uxixti'dzlsa minn, chép minn: “Lé' minn gak chen lyu che'n

zi'd ne'g, masda igétna minn ki dzekna xka 1é'wu gak
chenna.” " Ga dzekna 1é' minn ugolia' minn knu, lox ugét.
¢Bekwa'n gu'nn minn chen gan lo ugét minn xin? "°Lit 1&'
minn chen tsa ilo'x ichésa minn xka uyu'nn. Lox 1€' ide'd chen
lo xa'ga minn.

Konde 1é' minn uyon gunu chép minn:

—iGunutasa gakda!

7 Ga 1é'xi dze' uwiy lo minn, lox chépxi:

—¢Xku'n nak gu'n che'n gu'n xne' Xti'dz Dios:

“Ita gu'n né minn uza' yu bét stsi'nda,

ita knu lo na nak tib ita ncho'bdo' nak?”

"»Dele chu giab 1éd ita che'n minn knu gak biuw lad lad
gak, sa'nda dele ita knu giab 1éd minn, minn knu gak no'nda

yu.

¢Be lé'wuga gax demi sia Roma?

' Iché minn chu'nnbéy lo pxoz gana lo mextr ley xla'n nna's
Jests or knu, lo uye'nna minn kwend gu'n uguxi, lo minnga
une'xi. Nana fiakdu lo sdzeb minn lo iché minn giedz. * Ga 1&'
minn knu uxa'l balal mgiy, zakla wen, ikéwlé'ts gan be yu
bekwa'n ine'xi wenda, dzekna xka 1é' minn tsifiaxi lo guxtis
minn Roma.

*' Ga 1€' balal mgiy knu unabdi'dz:

—Mextr, nannu lu'sa xnaz xké'bla dele chuta bekwa'n
xnabdi'dz lo'la. Lu'sa nli chu'nnkluw xku'n nak xfiaz Dios.

*? ;Be ine'la, be 1é'wuga xgixnu demi gu'n xnab César minn
chu'nnbéy Roma ota 1é'duga?

*Nala Jestis xnusa uye'nna bekwa'n chak gik minn gu'nn
minn, ga 1é'xi chép:

**—Gol kluw tib demi Roma gan.

Lox chépxi:

—¢Chu gik ké ne'g gana chu 1€ ne'g?

Ga 1é' minn chép:

—Gik César, minn chu'nnbéy Roma.

**Ga 1é'xi chép:

—Gol kwde'd lo César gu'n nak chen César, 1é' 1o Dios gol
kwde'd gu'n nak chen Dios.

% Ga fiakda bekwa'n fiu'nn minn lo ichésa gu'n xne'xi 1&'
nak. Lé'la udzakyéna minn, sial bétcha fiepda minn.

Minn xlelédzda minn chét xbanaga stib

” Ga udzinn balal Saduceo, minn xlelédzda minn chét
xbanaga stib, chép:

* —Mextr, Moisés usa'n ley xne': “Di'ltsa tib mgiy ika' tib
una' konde 1é' uyét nsa'nda ni tib mé'd, béts mgiy uyét ika'kga
una' knu, dzekna xka isa'n xin béts minn uyét.”

#»Uyu gadz minndo' iza béts. Minndo' gol utsi'liia, fiana
konde 1€' uyét nsa'nda xin. ** Ga dzekna 1&' minndo' uchop
uka'kga una' knu, fiana nsa'ndaga mé'd 1€' uyét. *' Ga &'
minndo' uyon uka'kga una' knu fiana uyétaga, xkakga uzak
iza béts minndo', ni tib minndo' nsa'nda mé'd. **Uded lo knu
fiakga una' knu uyét.

*y»Bay nana or 1é' minn ibanaga stib, ;chu gak ximgiy una'
knu lo iza béts minndo' uka' una' knu?

* Ga 1é'xi ukéb:

—Lo na ichésa una'na, mgiyna chak stsi'liia. * Sa'nda konde
1&' minn chigial ibanaga ted di't gu'nnbéy Dios, or knu
itsi'liadcha minn knu. * 1o gétdcha minn ga, sinda 1€' minn
gak xi'k nak angl gana xin Dios lo ubanaga minn stib. * Axta
Moisés uyu'nnkluw sbanaga minn stib or 1€' gits pni dzé bel,
or 1é' Dios chép: “Na' nak xiDios Abrahan, xiDios Isaac gana
xiDios Jacob.” * Dios nakda Dios minn uyét sinda Dios nak
Dios minn mban, lo Dios ichésa minn mban.

% Ga 1&' balal mextr ley chép:

—Mextr, 1€'wuga une'la.

* Gata nnabdi'dzdacha minn loxi.

¢Ba zi'd Minn uxa'l Dios?

* Ga 1&' Jestds unabdi'dz:

—:Xku'n xne'td xedi'y David zi'd mgiy ugib Dios?' **Xal
David uké' lén libr Salmos:

Dios chép lo Dedadnd, minn chu'nnbéy lona:

“Kwzob kwand, Na' inedz gilbey lo'l4.’

* Axta ilo'xnd ichésa minn x1é' chanla.”

*Di'ltsa David chuslé Minn ixa'l Dios, Dad chu'nnbéy lo,
¢xku'n gi'd minn knu xedi'y David gan?

*Ga 1é't 1&' iché minn xkediag gu'n xne'xi, 1é'xi chép lo xin
use'dxi:

* __;Gol gonga lo mextr ley! Minn knu nak minn sdza'l 1do'
gok lach no'l gana xla'n ine' minn diux lo, ndo' or sdza'l lo
lgiy gana or 1é' sdzi'nnga lén yu di't stse'dna Xti'dz Dios, ga
xgib tib di't wen nak sdzob gana xkakga or xia tib lo Ini.
¥ Gana xgob minn knu nup gu'n chap una' biud, ga lox xne'fia
minn knu Dios stse, dzekna xka ine' minn, wen minn knu.
Nala minn knu nlasdo'cha sak 1é' Dios izakzido'.

Tib una' biud nlas yu
2 1 ! Ga 1é' Jestis uwiy 1é' minn nda'n xgu demi 1én
gu'n xiu demi xde'd minn lo Dios. * Nana xid knu
uwiyxi tib una' biud nlas yu ugu nup xtemi win. *Ga 1&'xi
chép lo xin use'dxi:

—Na' xne gu'n nli, una' ki lo xkilnlas ude'dcha ncho'bu
nikeé lo iché minn nda'n. *Lo iché minn ki ude'd demi gu'n
xiab xia'n lo, sa'nda una' ki lo xkilnlas gu'n yu ude'd iché gu'n
xga'ta lo.

'20:41 Cristo

)0:42 Minn dzob lad derech minn knu ncho'bcha nak.

Lé' Jestis xne' gu'n gak Jerusalén

°Lé't 1&' balal xin use'dxi chixti'dz-zé gan xku'n fia' ido'
gana iché ita za'ksa nak na'wu, 1é'xi chép:

®—Sdzinn tib dze pix iché gu'n che'n gu'n xwiyd4 ni tib bét
gia'nda ne'g.

”Ga 1é' xin use'dxi unabdi'dz:

—DMextr, ¢bok gak gu'n che'n?, ;bekwa'n gak gane'ch or 1é'
gu'n che'n gak?

®Ga 1é'xi chép:

—iGol gonga ikidia minnd4 ndal minn gi'd ine': “Na' nak
minn uxa'l Dios” gana “1€' or udzinn.” Nonga lu't4 ilelédzdada
gana gondtd gunu. °Or gondé 1é' ruid yu, 1é' minn tib giedz
xdil-Isa iché xkomier, idzebdad4, nki'n gak gu'n che'n
gane'ch, nédta loxla gitslyuga. '*Ga 1é' ichésa giedz nché lo
gitslyu guslo til-Isa. ' Gana xa'la, xa'la giedz ini xudo', tsu
ubin gana gilgidz ndze'b na. Ga €' minn xiz lo gilsdze'bdo’' or
gwiy 1é' iba' gak bel gu'n ndze'b, gu'n ni zéxda gak lo gitslyu.

?»Anscha gak gu'n che'n, 1€' minn izinké ina'sd4, lox
tsifiatd yu di't stse'dna xti'dz Dios, ga 1&' minn ixa'ld4 lidzgi'b
lo nakd4 xin use'dnd. Ga 1é' minn chu'nnbéy lo giedz izakzita.

“»Xka dzekna 1é'ta zak ine' lo minn chu nakné. ' Bét tsada
ldo'ta bekwa'n ikébda or 1€' minn inabdi'dz lota. ' Or knu na'
isa'b gikd4 gan be 1é gépd4, gand4 nika minn x1é' chandé bét
ine'da 1édta.

'*»Ga axta pxozdd, bétsd4, minn lidzd4, xamigd4, icha'
lédta tsifiata lo minn x1€' chandé, ga axta igét minn knu balal
xkomierda. " Iché minn ilé' gand4 lo nakda xin use'dna.
'*Nonga ide'dtada gilxkab ni tib gits gikd4 izé'bda. ° Di'ltsa
ilo'xdad4 xkilxkabda or tedtd iché gu'n che'n lu'ta gap
gilmban loxdacha. ** Nana or gwiyda 1&' minn xIé' chandé ntse
gagu giedz Jerusalén, gol gok nan loxlo ga.

?'»0r knu lu't4d minn Judea gol kwxo'n siata giy, gana minn
Jerusalén gol kwcha' ga xnusa, lu'td na minn yuga dén

gobichedta 1én giedz. * Lén dze knu nlas nak gu'n gak, tsu
gilsdze'bdo', 1&' iché gu'n xne' Xti'dz Dios gak. ** jNlasdo' xna'
una' pen zu ney mé'd gana una' xgédz mé'd, 1én dze knu! Lo
1é' Dios ixa'l gilsdze'bdo' gana gilnédo' giedz knu. * Ga 1é'
minn zit, minn x1é' igét balal minn giedz knu, 1€' sebalal minn
kwa' laboen tsifia minn xa'la, xa'la giedz. Lox 1€' minn ilo'x
Jerusalén, gu'nn minn gu'n sdzata ldo' minn giedz knu, axta
di't ide'd Dios di'dz.

Gu'n gak or 1é' Xin Mgiy gobiche

*»Ga dzekna 1€' mbidzna, mé'na, melna itsé'lo. Lé' lo
gitslyu 18' ichésa minn gia gi'd nanda bekwa'n chak nika
nanda bekwa'n gu'nn lo gilsdze'b lo 1€' nisdo' ndze'b chak.
**Lo gilsdze'b knu axta skéwna minn lo 1é' gunu chak lo
gitslyu gana lo 1&' iché gu'n zob iba' sia zi'd. ¥ Ga dzekna 1€'
minn gwiy lé'nd, Xin Mgiy, gobiche lo xkéw kon gilbey
ncho'b. **Or 1€' gu'n che'n guslo gak gol kwxi'lna lo zi'dgaxla
1é' Dios kix xtolda.

Gol kwiy lo kwalkier yag

*» Gana uguxi tib kwend, gu'n ney di'dz gu'n gu'nn dzi'n:

—Gol kwiy lo yag xké higo lo ota kwalkier yag. ** Lu'ta nan
or 1&' ben sdzib 1édu nand4 tiemb gia ga. * Xkakga or 1&'ta
gwiy 1&' gu'n che'n gak, gol gok nan Diosga zi'dgaxla
gu'nnbéy. ** Gu'n nli xnend ichésa gu'n che'n gak anscha or 1&'
iché minn yu gitslyu gét. ** Iba'wu, gitslyuwu sloxu sa'nda 1&'
Xtidznd ni nup loxda.

*»iGol gonga! Tseloga no'nda Ini chak gikd4 gu'nnd4 gana
no'nda gilgowna gana iché gu'n gitslyu che'n na lo 1€' dze knu
idzinn tigolpa. ** Xi'k nak tib mginn or xga' lo iko', xka gak,
tigolpa idzinn dze knu 1€' mnech gitslyu sak iché gu'n gak.

* Loxna gunu xnena tipta gol gok nléts, gol kwne'fia Dios,
dzekna xka chigial ila'té lo iché gu'n ndze'b gu'n gak lo
gitslyu che'n gana zak ibig-gaxd4 lona.

¥ Or dze 1&' Jestis chu'nnkluw 1én ido', 1é' or kwxin 1é'xi xia
dén yag olivo. * Konde silga 1€' minn sdzinnla 1én ido' gon
xti'dzxi.

Lé' Judas ucha' 1éd Jests
2 2 'Or 1&' Ini Pask zi'dgax, Ini chow minn giatxtil
xiuda lebadur 1éd. *Lé' minn chu'nnbéy lo pxoz

gana mextr ley xgib gan xku'n igét Jests ngé'ts, lo sdzeb lo
minn giedz. *Ga 1€' Minn Dzab uzé'b 1do' Judas Iskariote, tib
minn yu xid xin use'dxi. *Mgiy che'n uya lo minn chu'nnbéy
lo pxoz gana minn chan ido', gan xku'n gu'nn minn ina's
minnxi. ®*Ga dzekna 1é' minn knu uxi'lna; lox chép minn lo
Judas:

—Nu'wu ine'dz demi lo'la.

®Ga dzekna 1é'xi chép:

—Zaku.

Ga 1€' Judas uyuslo xgib gan xku'n iga'xi or giendzé minn.

Lé' Jestis uyow stse'fla xin use'd

’Konde udzinn Ini Pask, or chow minn giatxtil xiuda
lebadur 1éd gana xgét minn makxi'l ye'n, ®1&' Jests ukebey
Pedro ichop Juan chép:

—Gol gwa gol kwxixkwa' gu'n gow stse'na Pask.

°Ga 1é' Pedro ukeéb ichop Juan:

—¢Ba xla'nla tsa'nu ixixkwa'nu?

9Ga 1é'xi chép:

—Gol gwa Jerusalén, lox konde 1€'t4 ted 1én giedz knu, 1€'t4
gwiy tib mgiy ney tib che nis. Ga gol kwzinké axta idzinnda
lidz mgiy knu. " Lox gol guts lo minn lidz: “Lé' mextr xla'n
gan ba gow stse'fia xin use'd lo Pask.” '*Ga 1&' minn knu iluw
lot4 tib yu ncho'b lad gik di't xixkwa'la, lox ga gol kwxixkwa'
gu'n gowna.

©2016 Wycliffe Bible Translators, Inc.
http://creativecommons.org/licenses/by-nc-nd/2.5/mx/



83 SAN LUCAS 22

'® Ga dzekna 1€' Pedro uya ichop Juan, fiana udzalu xka'pa
xi'k chépxi. L&' uxixkwa'luga.

“Konde 1€' or stse' udzinn, 1é'xi uyax ndra' chow més iza
tsi'pchop xin use'd.* ' Ga 1é'xi chép:

—Tipta kimbiasna tipsa gowfianada Pask che'n anscha 1é'né
gét. '°Lo gow stse'dchand Pask sinda axta or 1é'wu gak xi'k
nakbo lo Ini ncho'b di't 1é'kga Dios gu'nnbéy lo minn.

'7Ga dzekna 1€'xi uzén tib bas yu nis nex gu'n xcha' ubas
gu'n stsela yu, lox ude'dxi xkix lo Dios. Lox chépxi:

—Gol gow gu'n che'n ichétd, *lo giadchana nis ubas sinda
axta or 1&' Dios gi'd gu'nnbéy lo gitslyu.

' Ga uzé'ngaxi giatxtil lox ude'dxi xkix, ga ugo'sxi nupgo.
Lox ude'dxu chépxi:

—Giatxtil che'n nakn4; 1é'n4 gét lo xtold4; gol bi'nn gu'n
che'n dzekna xka 18't4 guslédzna.

*Ulox stse' xkakga uzénxi stib bas yu nis nex gu'n xcha'
ubas, lox chépxi:

—Gu'n che'n nak dechennd gu'n ixend lo xtolda. Xnu chuslo
Xtidzna gu'n usanna.

*! _Nana lé' mgiy icha' 1édna zob chowfana ne'g. ** Nana
na', Xin Mgiy, xne gu'n che'n lo 1é'n4 ted gu'n une' Dios
bokla; sa'nda 1€' mgiy gu'nn gu'n che'n nlasdo'cha xna.

**Ga dzekna 1€' xin use'dxi uyuslo xne'lsa, chuga nak minn
gu'nn gunu.

¢Chu nak minn ncho'bcha nak?

**Ga 1é' xin use'd Jests uyuslo sia zi'd xne':

—Chu nak minn ncho'bcha xid knu.

**Ga lé'xi chép:

—Lo gitslyu che'n yu minn chu'nnbéy lo minn xkiedz gana
xde'dta minn di'dz gu'nn minn knu gu'n xla'n sinda no'nda
gu'n chu'nnbéy minn. Gana xne'la minn: “Nu'wu wen chu'nn
lot4.” ** Sa'nda lu't4 gu'nndta xka, sinda minn ncho'bcha nak

k 2

xidtd minn knu nki'nda gak ncho'b, gana minn chu'nnbéy
nki'n fia gu'nn yud stib minn. ¥ ;Chu nak minn ncho'bcha:
minn sdzob lo més ota minn xgu gu'n chow minn sdzob lo
més? ;Be nakdo minn sdzob lo més? Sa'nda na' zu loté xi'k
nak minn xgu gu'n chowda.

*® _Lu'ta ni nup nsula'dtdna nika dele bekwa'ncha uzaknA.
*Na' inedz gilbey lot4, xi'k une'dz duwpa'nu lona. ** Gana
sobda lo demésna gowda4, giatd gana sobda di't ncho'b nak
gu'nnbéyda lo iza tsi'pchop giedz Israel.

Cogryngi € Gicbal Recordsgs Nebwors Lissd with pormnsaicn

(Lucas 22.30)

Lé' Jestis xne' gu'n gu'nn Pedro

*' Ulox ga, chép Jests:

—Sim6n, lo'l4 xnend 1€' Minn Dzab unab lo Dios gu'nndé
xi'k chu'nn mbi minn xobxtil. ** Nana na' xnab lo Dios dzekna
xka isa'ndl4 ilelédzlana; dzekna konde 1€'14 gobichekga lon4,
lu' gu'nn yud sebalal xin use'dna.

* Ga lé' Pedro chép:

—Dad sdzinké'na xitsla, nakdo no'nda lidzgi'b tsana sinda
nika axta gétna sdze'bdana.

* Ga 1é'xi chép:

—Pedro, na' xne, anscha iké' ngid chedz, 1€'14 uyelola une'
tson bueld chu'nnbeydlana.

* Ga lé'xi chép lo iza xin use'dxi:

—Or uxalnddéa une'td xti'dz Dios, xnend gweydtd demi, nika
mochil gana nika stib fiaz gilgid. ;Be yu bekwa'n uche lota?

Ga 1é' xin use'dxi ukéb:

—Bét ncheda.

% Ga dzekna 1é'xi chép:

—Sa'nda lo na dele chuga chap mochil gweyu, gana dele
zén demina. Gana dele chuga chapda spad, ito xab lox ika'
tibu. ¥ Lo nki'n gak iché gu'n xchecha sakné xne' Xti'dz Dios:
“Gu'nn mi'nn-na xi'k nak minn chu'nn gu'n 1€'da”; iché gu'n
uya'n sakna laboen gaku.

% Ga dzekna 1é' xin use'dxi chép:

—Dad, ne'g chapnu chop spad.

Ga 1é'xi chép:

—ijAa!

Lé' Jestis xne'fla Dios dén yag olivo

% Ga 1é' Jestis ucha' sia dén yag olivo di't tipta xia, gana 1€
xin use'dxi uzinké.

“Konde 1é'xi udzinn lger knu 1€'xi chép lo xin use'dxi:

—Tipta gol kwnab lo Dios dzekna xka iki'lda Minn Dzabda.

* Ga dzekna 1&'xi ucha' xid xin use'dxi uyaxi lal di't giab tib
ita kobe minn, ga uzexibxi, une'fiaxi Dios. * Chépxi:

—iUpa, dele zak kwte'dsu gilné che'n saktand gu'n che'n!
iBi'nn gu'n xla'nl4, gakda na' ine gu'n gak!

*[Or knu 1&' tib xangl Dios uyen ga, uyu'nn 1é'xi uyak ndip.
*Ga lo gilnédo' knu, mascha uyusloxi une'fiaxi Dios ndip; ga
lab lab nis sdzenisnaxi xiab lyu xi'k nak chen.]

*Konde ulox ga 1é'xi uya gan go xin use'dxi, fiala xin
use'dxi lo gilnédo' knu 1é'la uzén mka'l. “Ga 1é'xi chép:

—¢Xku'n naxkesda? Gol gusche, lox gol kwnabaga lo Dios
dzekna xka iki'lda Minn Dzabda.

Lé' minn x1€' xna's Jestis

¥ Lé't 1é'xi bixne', 1é' tajdo' minn udzinn. Lit 1&' Judas, tib
mgiy yu xid xin use'dxi, nnech lo iché minn, ga 18' Judas ubig
gax gow chut fiaxi. *® Ga 1&'xi chép:

—iJudas! ¢Be nika xki xna uluwla Xin Mgiy?

*“Konde or 1é' xin use'dxi uwiy gu'n che'n, 1&' chép:

—Dad, ¢be sde'dnu kon spad?

L&' ubigla tib xin use'dxi ga, uchug diag derech tib xmos
pxoz ncho'd nak. > Ga 1é'xi chép lo xin use'dxi:

—Za'ksa gol gok.

Ga 1é'xi uzén diag minn knu uyu'nnwen.

*>Ga lé'xi chép lo pxoz ncho'd nak gana lo minn chu'nnbéy
lo minn kenap ido' gana lo guxtis, minn zi'd gweyxi:

—¢Be tib mba'n nakna lox xki zi'dt4 ne'yda yagna spadna
gweydana? > Lit izata dze uzuna lota l1én ido', fiana xku'n
nna'sdadéné. Nana lo nkéw che'n 1€' xord4 udzinn, 1é't4 gu'nn
iché gu'n xla'n Minn Dzab.

Lé' Pedro xne' chu'nnbeyda Jests

* Ga lé' minn uzénxi lox uzifia minnxi udzinn lidz pxoz
ncho'd nak. Nala Pedro uzinké axta xits.

*®Ga lé' minn uzo'l gi ley, 1é' minn uzobzé gagu gi sdzé', ga
1&' Pedro udzinn uzob xid knu. ** Ga 1é' tib una' ké dzi'n ga,
uwiy 1&' Pedro zob xid knu, ga 1é' una' knu dze' uwiy lo Pedro
lox chép lo iché minn nché lo gi:

—Na mgiy che'n nak xminn Jests.

%’ Nala Pedro chép:

—Nay, chu'nnbeydand mgiy ki.

% Uyak stse 1€' stib minn uwiy Pedro, 1€' minn chép:

—Nal4 yu xid minn ki, ¢1&'?

Lé' Pedro chép, nadana.

**Konde uyak stib or, 1&' stib minn chép:

—Na mgiy che'n, nak xminn Jests, gol kwiy minn Galilea i.

% Ga 1é' Pedro chép:

—Nandané bekwa'n xne'la.

L&' uké'la ngid chedzga. ® Ga 1é'xi udzi lo, uwiy lo Pedro,
1é' Pedro uyuslédz di'dz gu'n une'xi:

—Anscha iké' ngid chedz 16'14 gép tson bueld nandla chu
nakn&. **Ga 1€' Pedro ubi ga, uyuslo uyo'n axta balo'ta.

Lé' minn no'nda xchidz xwiy Jestis

% Ga 1&' minn kenapxi uyuslo chidz bel xne' 1édxi, gana
uyuslo minn ude'd minnu uyowsxi. * Utse minn loxi, lox chép
minn:

—Kwne' gan, ¢;chuga uké'wu 1édla?

% Gana uyuslo minn xne'né minn.

% Konde uyenilyu, udopgiy guxtis, pxoz ncho'b nak gana
minn sdza' ley, 1&' minn uyifiaxi lo minn knu, ga 1€' minn knu
unabdi'dz:

¥ —;Be lu' nak dad, Minn uxa'l Dios' ? Kwne'wu.

Ga 1é'xi chép:

—Dele inenu nika ilelédzdodé. * Gana nika inabdi'dzn4
lot4, nika ikébdada [nika isunla'dtdna]. ® Nana ted lo che'n
lé'nd, Xin Mgiy, sobgax di't chu'nnbéy Dios.

7°Ga 1&' minn chépzé:

—¢Be lu' dzekna nak Xin Dios?

Ga lé'xi chép:

—Lu'ta xne'wu, na' nak.

1 .

7' Ga 1&' minn chép:
—¢Bacha ikimbiasna, chucha gi'd bel€ ine'? jUyonlana gu'n
xne' mgiy ki!

Lé' minn uya uyisa'n Jests lo Pilato
2 3 ' Ga dzekna 1€' iché minn uya uyisa'n Jests lo
Pilato.” ?Lox uyuslo minn bel une' minn:

—DMgiy che'n stsé'b stib gu'n gik minn xkiedznu gana xne'
kixda minn demi gu'n sia Roma gana xne' 1&' nak Minn uxa'l
Dios, minn chu'nnbéy xkiedznu.

®Ga dzekna 1€' Pilato unabdi'dz loxi:

—¢Be lu' nak minn chu'nnbéy lo minn Judio?

Ga 1é'xi ukéb:

—ILu' xne'wu.

*Ga lé' Pilato chép lo minn chu'nnbéy lo pxoz gana iché lo
minn nché ga:

—Bét nchakéda lona gan bekwa'n uyu'nn mgiy che'n.

®Nala minn 1é'la mascha uyak chép:

—DMgiy che'n belkwa'n stsé'b gik minn idib Judea, uyuslo
Galilea ulan axta ne'g.

Lé' Pilato uxa'l Jestis lo Herodes

®Konde 1é' Pilato uyon gu'n che'n, unabdi'dz gan be minn
Galilea nak Jests. " Konde uyon Pilato lit di't chu'nnbéy
Herodes ngabxi, 1é' uxa'l-laxi lo Herodesga, lo 1én dze knu lé'
Herodes yu Jerusalén.

®Konde uwiy Herodes 1é'xi udzinn, uxi'lna Herodes, lo
seyitla chon gu'n chu'nnxi, loxna gunu xla'n gwiy gu'nnxi tib
gilndzun. ° Ga dzekna 1&' Herodes uyuslo xnabdi'dz belkwa'n,
flana nika bét xkébda.

™31 Pilato nak minn Roma, minn chu'nnbéy lo minn Judio.

'“Gana 1€' pxoz ncho'b nak ndza'l mextr ley nché ga, uyuslo
bel 1€ xne'.

"' Ga dzekna 1&' Herodes iché xminn, uyu'nnxi xi'k nak tib
minn bét nonda, ga no'nda ugitiia minnxi ugok minnxi lach
gu'n chok minn chu'nnbéy. Ga 1é' Herodes uxa'lagaxi lo
Pilato.

?Dze knu 1¢' Pilato ichop Herodes uyak amig lo anscha gak
gu'n che'n ichop minn che'n x1é'lsa.

Lé' Pilato uyu gik igét Jestis

¥ Ga dzekna 1€' Pilato utopgiy pxoz ncho'b nak gana minn
nak guxtis gana minn giedz. '* Lox chép:

—Lu'td uyi'dia mgiy che'n lond, xne'td mgiy che'n stsé'b
stib gu'n gik minn giedz; fana 1é'nd unabdi'dz lo mgiy che'n
1é't 16'td nché, fiana bét nchakéda uyu'nn mgiy che'n xi'k
xne'ti. '*Nika lo Herodes bét nchakéda, sinda uxa'laga mgiy
che'n lond, loxna gunu xnena mgiy che'n chigialda gét.

' Lé'n4 isula' mgiy che'n tselo izakzi'na. '’ [Nala Pilato kwzata
Pask chigial stsenla' tib minn yu lidzgi'b.]

¥ Ga 1é' ichésa minn uké'zé chedz:

—iGét mgiy ki, 16' Barrabas ila'!

Y Barrabds yu lidzgi'b lo uyu'nn tib gu'n lé'da giedz
Jerusalén gana lo ugét tib minn na.

*Lo xla'n Pilato isula' Jesus, lox une'kga lo minn stib.

' Nala minn 16'la mascha uké' chedz chép:

—ilké mgiy ki lo krus!

*>Gu'n uyon 1é' Pilato chépaga:

—¢:Bay bekwa'n 1é'da uyu'nn mgiy che'nxi? Loné bét
nchakéda uyu'nn mgiy che'n xi'k xne'ta; 1é'na isula' mgiy
che'n tselo izakzi'na.

»Nala minn mascha uyak uké' chedz unab minn ikéxi lo
krus. ** Ga dzekna 1€' Pilato uyu gik gu'nn gu'n unab minn.
*Lox &' usunla' Barrabas, mgiy chép minn ila'. Mgiy knu yu

lidzgi'b lo uyu'nn tib gu'n 1€'da giedz Jerusalén gana lo ugét
tib minn na. Ga lé'xi sak gu'n unab minn.

Lé' Jests xké lo krus

* Ga dzekna or 18' minn uzifia Jests sia di't iké lo krus, 1&'
minn uyu'nnbéy lo tib mgiy 1€ Simoén, zi'd uya dén uyey krus
uzinkeé xitsxi. Mgiy knu nak minn Cirene. ¥ Gana zinké
ndaldo' minn giedz, xid knu yuzé una' nlas chak lo gilné lo
xka dzakxi. * Ga 1€'xi udzi lo uwiy, lox chép:

—iUna' Jerusalén! Go'ndté lo degilnénd, masda gol bi'n lo
gilné, gu'n sakdé gana gu'n sak xinda. * Sdzinn dze 1€'t4 ine":
“iWen sia una' nkéloda mé'd 1do'!” ** Ga dzekna 1€'t4 gép lo
giy: “jKiab lédnu, klotsyunu!” *' Di'ltsa lo yag ngé chu'nn
minn gu'n che'n, ;bekwa'n gak gu'n nak yag bidz?

%> Gana zifia minn schop mgiy gét lo uyu'nn gu'n wenda.
*Konde udzinn minn lger, di't 1€ Giy be'ch gik nda'gol, uké'
minnxi lo krus, 1&' gatix kwaxi uké' minn tibga mgiy knu.

* Ga 1é'xi chép:

—iUpa, kwdob xtol minn sdzakzi'n, nanda minn ki
bekwa'n chu'nn!

Ga dzekna 1é' soldad uyuslo xgit gan chu zu iga' xabxi. *Lé!
iché minn giedz nché ga, dze' xwiy iché gu'n chak; 1€' minn
chu'nnbéy lo minn judio uyuslo, no'nda xchidz xne':

—Uyu'nn mgiy ki ndal gilnza'k lo minn, nana xkakga tsét
mgiy ki ixe, di'ltsa nli 1&' nak minn uxa'l Dios.

% Gana fa soldad lo xkilugit ubig-gax xde'd binagr giaxi.
¥ Lox chép:

—iDi'ltsa nli lu' nak minn chu'nnbéy lo minn Judio, kiet i!

% Gana nké' minn gik krus gu'n ké di'dz griego, latin gana
hebreo xne': “Lé' minn chu'nnbéy lo minn Judio ne'g.”

% Ga dzekna 1€' tib mgiy ké kwaxi chép:

—Di'ltsa lu' nak Minn uxa'l Dios kiet i lox kwlitnu ne'g.

**Ga 1&' stib mgiy ké stib kwa ukéb chép:

—¢Be nika sdze'bdal4 lo Dios, kwiy fiald xki sdzak?
* Nuwsa chigial kéna ne'g, lo xtolna, sa'nda 1é' mgiy ki bét
fiu'nnda.

**Ga dzekna 18' mgiy knu chép loxi:

—Bislédznd or 1€'la gu'nnbéy.

* Ga 1é'xi chép:

—Bét tsada 1do'la nadzegax se'lé siana di't ichéwu ndzundo'
nak.

Lé' Jests uyét

#4 Konde uchol mbidz, ukéw gitslyu axta or tson, lo ukéw
lo mbidz. Ga 1é' lach gu'n ké 1én ido' uyak ichol. * Ga 1&é'xi
uké' chedz une':

—iUpa, lén fiald xguna degilmba'nnd!

Uyelo une'xi gu'n che'n 1€'xi uyét.

“Konde 1é' mgiy chu'nnbéy lo soldad uwiy gu'n uyak,
uyu'nn ncho'b 1€ Dios chép:

—NIli mgiy che'n nak tib minn wen bét xtolda.

*Ga 1&' iché minn nché ga, uwiy gu'n uyak, ubi ga xgits fia
las xchedz Dios.

*“Lé' iché minn chu'nnbeyxi gana iché una' uzinkeé xitsxi
Galilea nché tib kwa xwiy iché gu'n che'n.

Lé' Jests xgé'ts

*%' Nana yu tib mgiy wen 1é José. Mgiy knu nak minn
Arimatea, giedz nax Judea, fia mgiy knu yu xid minn
chu'nnbéy lo judio. Na mgiy knu kimbias gu'nnbéy Dios, lox
gunu fa'nda bienn gu'n uxixti'dz minn uyu'nn minn.

*>Ga 1€' uya lo Pilato unab iké'ts Jesus. ** Ulox ulit mgiy
che'nxi lo krus, 1€' uchalxi tib lach. Lox uguxi 1én tib ba' fa'
xid ita di't ni tib minn zéxda tsu. ** Dze knu nak or chixkwa'
minn ichéwu lo tsenilyu sabd, bétcha gakda gu'nn minn.

® L&' iza una' zinké xitsxi ucha' Galilea, uzinké uwiy gan
xku'n uyuxi lén ba'.

**Konde 1&' iza una' knu uyobichezé udzinn lidz, uxixkwa'
gu'n nexlan nla'. Konde uyenilyu dze sabd 1€' una' knu dze'
uyuzé, lo xka chu'nnbéy xley Moisés.

Lé' Jests xbanaga
2 4 ' Konde sil ndoming 1é' iza una' knu uya chow ba'
uyey gu'n nexlan nla'. >Konde udzinn chow ba', 1&'
ita gu'n ntse chow ba' udo'bla. ®Ga uded iza una' knu lén ba'
uwiy giendla xkwerp Jests. * Gatsla uyak iza una' knu xna
xku'n bekwa'n uyak.

Ga 1é' chop mgiy uzuli ga, nok lach nkits xgé's choldo'. °Ga
lo gilsdze'bdo' nonga uchu'n iza una' knu uki'ts lo lyu, ga 1é'
mgiy knu chép:

—¢Xku'n xgibdd minn mban xid minn uyét? ° Chut giend
ne'g, 16' Jests ubanaga. Gol bislédz gu'n une'xi lota or yuxi
Galilea, " une'xi: “Laboen 1é'xi, Xin Mgiy, ted fia ngopxtol, lox
gét lo krus, lox gak stson mbidz 1é' ibanaga.”

®Ga dzekna axta or knucha 1&' iza una' knu uyuslédz di'dz
gu'n une'xi. °Ga lé' uyobichela iza una' knuga une' gunu lo
iza stsi'ptib xin use'dxi gana lo sebalal minn. '’Lé' iza una'
knu nak: Maria Magdalena, Juana, gana Maria xna' Jacobo
gana sebalal una'. "' Nala iza xin use'dxi or uyon gu'n che'n,
nlelédzdo.

'>Ga 1é' Pedro xnusa ucha' uya chow ba', fiana lit nli, nonga
lach gu'n uchalxi xo'b ga, 1&' uyobichela Pedroga xna xku'n
bekwa'n uyak.

Gu'n uyak faz Emads
' Nana dze knukga 1&' chop xin use'dxi ucha' sia tib giedz 1&
Emats, Jerusalén icha' tsi'ptib mil metr idzinn giedz knu.
*Ichop minn knu sia chixti'dz iché gu'n uyak Jerusalén.
'*Nana 1&'t 1&' ichop mgiy knu sia zi'd chixti'dz, 1&' Jestis ubig-

gax uzinké xits knu. '°Nala ichop mgiy knu fiu'nnbeyda
1é'xiga, lo nde'dta Dios di'dz. " Ga 1&é'xi chép:

—c:Bekwa'n chixti'dzda? ;Xku'n nlas chakda?

Lé' uyobiasla ichop mgiy knuga. '® Ga 1€' tib mgiy knu 1é
Cleofas ukéb:

—¢Bitser nonga lu' nak tib minn Jerusalén nanda bekwa'n
uyak 1én dze che'n?

'Y Ga 1€'xi chép:

—¢Bekwa'n uyak dzekna?

Ga lé' ichop mgiy knu ukéb:

—Lé'nu chixti'dz xkwend Jests, minn Nazaret, tib mgiy
une' Dios lo, mgiy che'n nén uyakiia Dios lox uyu'nn ncho'b
gu'n lo ichésa minn giedz gana une' tipta kon tib gilbey.
Nala pxoz ncho'b nak gana xguxtisnu, 1é'la unab uyétxi lo
krus. *' Nala nu'wu ukimbias mgiy knu nlana lo iché minn xl&'
channa Israel. Yorxa na uyakla tson mbidz uyak gu'n che'n.

*>»Nasil balal una' yu xi'dnu uya chow ba' utse'bnu, *lo
giendla xkwerp Jests 1é' uyi'dzéla una' knu bisga xne' uwiy
angl chép: “Mban Jesis.” * Lox uya balal xkomie'rnu fiana lit
nliwu, giendla xkwerpxi ga.

*® Ga dzekna 1€' Jests chép:

—Be xtaxki'ta nxen xkilxkabd4, xie'ndnada gana
xlelédzdada gu'n une' minn une' Dios lo bokla. ** ;Be nki'nda
dzekna nzak minn uxa'l Dios gilné che'n anscha 1é' Dios ide'd
xkilbey?

%’ Ga 1é'xi uyuslo une' xku'n uyak iché gu'n xne' xti'dz Dios
sakxi, uyusloxi axta Moisés gana sebalal minn une' gu'n une'
Dios lo bokla.

** Konde udzinn giedz 1é Ematis, 1é' Jestis uyu'nn xi'k nak
minn fercha sia. * Nala ichop mgiy knu uyu'nn fwersxi chép:

—XKia'n lo'nu, na udzel-la lyu.

Sial 1&'xi uyobias. ** Konde 1€'xi uzob gow ndza'l ichop mgiy
knu, 1é'xi uzén giatxtil lox ude'dxi xkix lo Dios, ga lox uxi'x-xu
ude'dxu. *' Or knucha uyaxyé xni lo ichop mgiy knu, lit

Jesisga, fiana 1&' uyu'wlaxiga. ** Ga 1€' ichop mgiy knu sia zi'd
xne':

—1Lit nle chak ldo'na or 1é'xi sdzé't xti'dz Dios xne' iché
gu'n uyak or zi'dna fiaz.

* Ga lé' fiazlaga uyobiche ichop mgiy knu, konde udzinn
Jerusalén, 1€' iza stsi'ptib xin use'dxi ndopgiy ndza'l sebalal
minn. * Ga 1&' minn nché ga chép:

—iNli ubanaga Jests, 1é' Sim6n uwiylaxi!

% Ga dzekna 1€' ichop mgiy knu uguga xkwend, iché gu'n
uyak faz gana xku'n uye'nna 1€'xi ga, or 1é'xi uxi'x giatxtil.

Lé' Jests udzinn di't nché xin use'd

*Lé' ichop mgiy knu bixgu kwend, 1&' Jestis uzuli icholda
ga, chép:

—Idzebdada.

¥ Ga lé' iché xin use'dxi udzebdo' né bitser xpexiga. ** Ga
1é'xi chép:

—¢Xku'n sdzebdé? ¢Xku'n tipta chak chop gikd4? * jGol
kwiy niyné gana lé' fiané ne'g! jGol kwzén 1édnd, dzekna xka
ilelédzda! Tib xpe minn chapda bia'l nika dzit, xi'k nakn4.

“Lé't 1é'xi xne' gu'n che'n, 1&'xi uluw fiaxi gana niyxi.
“'Nana lo giludzakye gana lo gilxil nika xlelédzda xin use'dxi
gunu, sial 1é'xi chép:

—¢Be chapda bekwa'n gowna?

**Ga dzekna 1&' xin use'dxi ude'd tib blé mal ugé'x. * Ga
1é'xi ukafiawu, lox 1é'xi uyow lo xin use'dxi. **Lox 1é'xi chép:

—Di'dz che'nga unend or 1€'né zu lotd, or 1é'na xne: “Nki'n
saknd iché gu'n xne' xley Moisés gana gu'n xne' iché xlibr
minn une' gu'n une' Dios lo bokla gana gu'n xne' libr 1€
Salmos.”

*Ga dzekna 1é'xi uyu'nn &' minn uye'nna gu'n xne' Xti'dz
Dios. *°Ga 1é'xi chép:

—Xnu uya'nu, nki'n 1&' Minn uxa'l Dios gét, lox gak tson
mbidz 1&' ibanaga. ¥ Gana 1€'t4 tsa idibsa lo gitslyu, gusloté
gane'ch Jerusalén, ine'ta: “Lé' Minn uxa'l Dios xne': Gol
kwlelédz Dios, gol kwsa'n iché xtolda dzekna xka 1€' Dios kob
xtolda.”

*®yLu'td nak minn ine' iché gu'n uyak, lo lu'td uwiyu.
*Nonga gol gobias Jerusalén, axta 1é'n4 ixal Espiritu chen
Dios zi'd iba', gu'n une' duwpa'na.

Lé' Jests sia iba'
*Ga lé'xi uzifia iza xin use'dxi udzinn Betania, ga ulisxi
faxi iba' uyu'nnlayxi xin use'dxi. *' Lé't 1é'xi chu'nnlay xin
use'dxi, 1é'xi uyep iba'. >* Ga dzekna 1&' xin use'dxi uyu'nn
ncho'b 1éxi, konde ulox ga, 1€' xin use'dxi uyobiche Jerusalén
ney tib gilxildo'. ** Uded lo knu, izasa dze 1€' xin use'dxi xia
ido' chu'nn ncho'b l.é Pios.

'f'.cp'rugh[\; Global Recondings Metwork. Lised with parmroision

(Lucas 24.53)

